Улсын Их Хурлын 2005 оны хаврын ээлжит чуулганы 7 дугаар сарын 8-ны өдөр /Баасан гариг/-ийн хуралдаан 10.00 цагт эхлэв.


Хуралдааныг Улсын Их Хурлын дарга Ц.Нямдорж нээж, ирц, хэлэлцэх асуудлыг танилцуулав.  


Нэгдсэн хуралдаанд ирвэл зохих 75 гишүүнээс 59 гишүүн ирж, 79.7 хувийн ирцтэй байв. Үүнд:


Чөлөөтэй: С.Баярцогт, Т.Очирхүү, Р.Эрдэнэбүрэн, М.Энхсайхан, Р.Бадамдамдин, Л.Одончимэд, Л.Гүндалай, Сү.Батболд, Б.Бат-Эрдэнэ, Ц.Шаравдорж

Өвчтэй: Д.Одхүү, Ч.Улаан, Ч.Раднаа

Тасалсан: Ж.Батхуяг, Б.Эрдэнэбат


Хоцорсон: Р.Амаржаргал 0.40, Д.Арвин 1.10, Т.Бадамжунай 1.00, Ц.Батаа 1.25, Б.Батбаатар 0.50, Б.Батбаяр 1.05, Х.Баттулга 1.05, Э.Бат-Yүл 3.30, Д.Бат-Эрдэнэ 0.50, Р.Буд 1.15, Т.Ганди 1.20, Р.Гончигдорж 0.55, Ж.Гүррагчаа 0.40, Ц.Жаргал 1.00, Б.Жаргалсайхан 1.00, Д.Идэвхтэн 0.55, Б.Мөнхтуяа 1.25, А.Мурат 1.15, Ж.Наранцацралт 0.40, Р.Нямсүрэн 0.45, Д.Одбаяр 0.40, С.Отгонбаяр 1.15, С.Оюун 1.05, Р.Раш 1.15, К.Сайраан 0.55, Я.Санжмятав 0.50, М.Сономпил 1.30, У.Хүрэлсүх 1.20, А.Цанжид 1.00, Ц.Цэнгэл 0.55, Б.Цэрэнбалжир 0.40, О.Энхсайхан 0.50


Нэг.”40.000 орон сууц” хөтөлбөрийг хэрэгжүүлэхтэй холбогдуулан НӨТ болон гаалийн албан татвараас чөлөөлөх тухай, ”40.000 орон сууц” хөтөлбөрийг хэрэгжүүлэхтэй холбогдуулан зарим хуулийн заалтыг хамааруулахгүй байх тухай, Орон сууцны тухай хуульд нэмэлт оруулах тухай, ”40.000 орон сууц” хөтөлбөрийг хэрэгжүүлэхтэй холбогдуулан зарим газрын эзэмших эрхийн гэрчилгээ шилжүүлэх хэлбэрийн тухай хуулийн төсөл болон Зөвшөөрөл олгох тухай УИХ-ын тогтоолын төсөл /хэлэлцэх эсэх/


Энэ асуудлыг хэлэлцэхэд Барилга, хот байгуулалтын яамны дэд сайд Ц.Дашдорж, тус яамны газрын дарга Ц.Ганхүү, Д.Мөнхбаатар, Б.Батболд, мэргэжилтэн Х.Норванчиг, УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх С.Доржханд, Дэд бүтцийн байнгын хорооны референт Ж.Алдаржавхлан нарын бүрэлдэхүүнтэй ажлын хэсэг байлцав.


Урд өдөр явагдсан асуулт хариулт үргэлжилж Улсын Их Хурлын гишүүн Ч.Авдай, Д.Идэвхтэн, Г.Адъяа, Ц.Цэнгэл, Ц.Дамиран, С.Отгонбаяр, Ж.Наранцацралт, Р.Буд нарын асуусан асуултад УИХ-ын гишүүн Н.Батбаяр хариулт өгөв.


Эдийн засаг, Төсвийн болон Дэд бүтцийн байнгын хороодын хамтарсан хуралдааны дүгнэлтийг УИХ-ын гишүүн М.Зоригт танилцуулав.


Байнгын хороодын дүгнэлттэй холбогдуулан УИХ-ын гишүүн Р.Раш, А.Цанжид, Б.Жаргалсайхан нарын асуусан асуултад УИХ-ын гишүүн М.Зоригт хариулж, УИХ-ын гишүүн Р.Гончигдорж горимын санал хэлж, ажлын хэсгээс Ж.Нарантуяа тайлбар хийв.


Ц.Нямдорж:
-”40.000 орон сууц” хөтөлбөрийг хэрэгжүүлэхтэй холбогдуулан НӨТ болон гаалийн албан татвараас чөлөөлөх тухай, ”40.000 орон сууц” хөтөлбөрийг хэрэгжүүлэхтэй холбогдуулан зарим хуулийн заалтыг хамааруулахгүй байх тухай, Орон сууцны тухай хуульд нэмэлт оруулах тухай, ”40.000 орон сууц” хөтөлбөрийг хэрэгжүүлэхтэй холбогдуулан зарим газрын эзэмших эрхийн гэрчилгээ шилжүүлэх хэлбэрийн тухай хуулийн төсөл болон Зөвшөөрөл олгох тухай УИХ-ын тогтоолын төслийг хэлэлцье гэсэн саналыг дэмжье.


Зөвшөөрсөн 31


Татгалзсан 23


Бүгд 54


57.4 хувийн саналаар уг асуудлыг хэлэлцэхээр тогтож, анхны хэлэлцүүлэгт бэлтгүүлэхээр Эдийн засаг, Төсвийн болон Дэд бүтцийн байнгын хороодод шилжүүлэв.

Уг асуудлыг 11 цаг 10 минутад хэлэлцэж дуусав.


Хоёр.Төрийн ордон, түүнийг тохижуулахтай холбогдуулан авах зарим арга хэмжээний тухай УИХ-ын тогтоолын төсөл /хэлэлцэх эсэх/


Энэ асуудлыг хэлэлцэхэд Төр, засгийн үйлчилгээ, аж ахуйг эрхлэх газрын дарга Ж.Бадраа, Нийслэлийн хөрөнгө оруулалтын газрын дарга М.Цэлмэг, Монгол урчуудын эвлэлийн хорооны дарга Д.Болд, Засгийн газрын референт Д.Түвшинтөр, УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх О.Баяраа, Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав.


Уг асуудлын талаарх төсөл санаачлагчийн илтгэлийг УИХ-ын гишүүн Г.Батхүү танилцуулав.


Танилцуулгатай холбогдуулан УИХ-ын гишүүн С.Отгонбаяр, Р.Раш, М.Зоригт, Ц.Сүхбаатар нарын асуусан асуултад ажлын хэсгээс Д.Түвшинтөр, Д.Болд, М.Цэлмэг нар хариулт өгөв.


11.50-12.25 цагт завсарлав.


Уг асуудлын талаарх Төрийн байгуулалтын байнгын хорооны дүгнэлтийг УИХ-ын гишүүн Д.Ганхуяг танилцуулав.


Танилцуулгатай холбогдуулан УИХ-ын гишүүн Н.Баяртсайхан, Ц.Цэнгэл, Л.Пүрэвдорж, Г.Адъяа, Н.Энхболд нарын асуусан асуултад УИХ-ын гишүүн Д.Ганхуяг, Су.Батболд, ажлын хэсгээс Ж.Бадраа нар хариулт өгөв.

 
Ц.Нямдорж:
-Төрийн ордон, түүнийг тохижуулахтай холбогдуулан авах зарим арга хэмжээний тухай УИХ-ын тогтоолын төслийг хэлэлцье гэсэн саналыг дэмжье.

Зөвшөөрсөн 27


Татгалзсан 19


Бүгд 46


58.7 хувийн саналаар хэлэлцэхээр тогттов.


Байнгын хороон дээр зарчмын зөрүүтэй санал гараагүй учраас анхны хэлэлцүүлгээр нь батлах Байнгын хорооны горимын саналыг дэмжье.


Зөвшөөрсөн 35


Татгалзсан 12


Бүгд 47


74.5 хувийн саналаар уг санал дэмжигдлээ.


Горимын санал дэмжигдсэн учраас уг тогтоолыг төслийг батлая. 


Зөвшөөрсөн 31


Татгалзсан 17


Бүгд 48


64.6 хувийн саналаар Төрийн ордон, түүнийг тохижуулахтай холбогдуулан авах зарим арга хэмжээний тухай УИХ-ын тогтоол батлагдлаа.


Өглөөний нэгдсэн хуралдаан  12 цаг 55 минутад завсарлав.


Оройн хуралдаан 15 цаг 50 минутад эхэлж, ирвэл зохих 75 гишүүнээс 48 гишүүн ирж, 64.8 хувийн ирцтэй байв. Yүнд:

 
Чөлөөтэй: С.Баярцогт, Т.Очирхүү, Р.Эрдэнэбүрэн, М.Энхсайхан, Р.Бадамдамдин, Л.Одончимэд, Л.Гүндалай, Б.Бат-Эрдэнэ, Г.Батхүү, Т.Ганди, Д.Дэмбэрэл, Д.Тэрбишдагва

Өвчтэй: Д.Одхүү, Б.Батбаяр

Тасалсан: Ж.Батхуяг, Б.Эрдэнэбат, А.Бакей, Ц.Батаа, Э.Бат-Yүл, Л.Гантөмөр, Р.Гончигдорж, Ч.Содномцэрэн, Ц.Цэнгэл, Р.Амаржаргал, О.Энхсйахан

Хоцорсон: Б.Батбаатар 1.05, Х.Баттулга 0.45, Ц.Жаргал 0.50, С.Оюун 0.50, Б.Цэрэнбалжир 0.50, Ц.Шаравдорж 1.10


“Нийгмийн дэг журам, эрүүгийн нөхцөл байдал” сэдвээр Засгийн газрын мэдээллийг Засгийн газрын гишүүн, Монгол Улсын шадар сайд Ч.Улаан хийх байсан боловч хэлэлцэж эхэлсэн асуудлуудаа энэ өдөр дуусгаад дараачийн долоо хоногт Засгийн газрын мэдээллийг шилжүүлье гэсэн саналыг УИХ-ын гишүүн Д.Одбаяр гаргаж, УИХ-ын гишүүн Ж.Наранцацралт, Л.Гансүх нар энэ өдөр УИХ-ын 2005 оны хаврын чуулганаа дуусгах саналыг гаргасан боловч УИХ-ын дарга болон гишүүд боломжгүй гэж үзэв.


 “Засгийн газраас тэтгэвэр, тэтгэмж, цалин хөлсийг бодитой нэмэгдүүлэх, тэтгэвэрийн зөрүүг бүрэн арилгах чиглэлээр авч байгаа арга хэмжээ, бодлогын талаар” Засгийн газарт тавьсан асуулгын хариуг УИХ-ын гишүүн Г.Адъяа Ерөнхий сайдаас өөрөөс нь сонсохыг хүсч УИХ-ын 2005 оны намрын ээлжит чуулганы үеэр 10-р сард сонсоё гэсэн санал хэлж, энэ өдрийн хуралдаанаас хойшлуулав.


Гурав.Даатгалын тухай хуулийг дагаж мөрдөх журмын тухай хуулийн төсөл /хэлэлцэх эсэх/


Энэ асуудлыг хэлэлцэхэд Хууль зүй, дотоод хэргийн яамны газрын дарга Ц.Цолмон, тус газрын мэргэжилтэн Б.Энхтунгалаг, УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх Г.Цэрэндулам, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.


Уг асуудлын талаарх төсөл санаачлагчийн илтгэлийг Засгийн газрын гишүүн, Монгол Улсын шадар сайд Ч.Улаан, Эдийн засгийн байнгын хорооны дүгнэлтийг УИХ-ын гишүүн Ц.Сүхбаатар нар танилцуулав.


Ц.Нямдорж:
-Даатгалын тухай хуулийг дагаж мөрдөх журмын тухай хуулийн төслийг хэлэлцье гэсэн саналыг дэмжье.

Зөвшөөрсөн 36


Татгалзсан 3


Бүгд 39


92.3 хувийн саналаар хэлэлцэхээр тогттов.


Уг хуулийн төслийг анхны хэлэлцүүлгээр нь батлах Байнгын хорооны горимын саналыг дэмжье.


Зөвшөөрсөн 35


Татгалзсан 6


Бүгд 41


85.4 хувийн саналаар уг санал дэмжигдлээ.


Горимын санал дэмжигдсэн учраас уг хуулийн төслийг батлая. 


Зөвшөөрсөн 36


Татгалзсан 3


Бүгд 39


92.3 хувийн саналаар Даатгалын тухай хуулийг дагаж мөрдөх журмын тухай хууль батлагдлаа.


Уг асуудлыг 16.00 цагт хэлэлцэж дуусав.


Дөрөв.Гэрээнд нэгдэн орсныг соёрхон батлах тухай хуулийн төсөл /хэлэлцэх эсэх/


Энэ асуудлыг хэлэлцэхэд УИХ-ын Тамгын газрын нэгдүгээр нарийн бичгийн дарга Ж.Нарантуяа, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг байлцав.


Уг асуудлын талаарх төсөл санаачлагчийн илтгэлийг Гадаад хэргийн сайд Ц.Мөнх-Оргил, Аюулгүй байдал, гадаад бодлогын байнгын хорооны дүгнэлтийг УИХ-ын гишүүн К.Сайраан нар танилцуулав.


Танилцуулгатай холбогдуулан УИХ-ын гишүүн Су.Батболдын асуусан асуултад УИХ-ын гишүүн К.Сайраан хариулт өгөв.


Ц.Нямдорж:
-Гэрээнд нэгдэн орсныг соёрхон батлах тухай хуулийн төслийг хэлэлцье гэсэн саналыг дэмжье.

Зөвшөөрсөн 40


Татгалзсан 5


Бүгд 45


88.9 хувийн саналаар хэлэлцэхээр тогттов.


Уг хуулийн төслийг анхны хэлэлцүүлгээр нь батлах Байнгын хорооны горимын саналыг дэмжье.


Зөвшөөрсөн 37


Татгалзсан 8


Бүгд 45


82.2 хувийн саналаар уг санал дэмжигдлээ.


Горимын санал дэмжигдсэн учраас уг хуулийн төслийг батлая. 


Зөвшөөрсөн 38


Татгалзсан 7


Бүгд 45


84.4 хувийн саналаар Гэрээнд нэгдэн орсныг соёрхон батлах тухай хууль батлагдлаа.


Уг асуудлыг 16 цаг 10 минутад хэлэлцэж дуусав.


Тав.УИХ-ын 2005 оны намрын ээлжит чуулганаар хэлэлцэх асуудлын төлөвлөгөө батлах тухай УИХ-ын тогтоолын төсөл

Энэ асуудлыг хэлэлцэхэд УИХ-ын Тамгын газрын нэгдүгээр нарийн бичгийн дарга Ж.Нарантуяа, Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав.


Уг асуудлын талаарх Төрийн байгуулалтын байнгын хорооны дүгнэлтийг Байнгын хорооны дарга Су.Батболд танилцуулав.


Танилцуулгатай холбогдуулан УИХ-ын гишүүн Д.Дондог, Ч.Раднаа, Д.Идэвхтэн, Ц.Дамиран, Г.Адъяа нарын асуусан асуултад УИХ-ын гишүүн Су.Батболд, Сү.Батболд, Ц.Мөнх-Оргил нар хариулт өгөв.


УИХ-ын гишүүн Л.Гансүх 40.000 орон сууцны хөтөлбөртэй холбоотой  асуудлаар Байнгын хорооны хурал 14.00 цагаас зарлагдсан. Тийм учраас зарим гишүүд Байнгын хороодын хурлын танхимд сууж байгаа. Байнгын хороодынхоо хурлыг хийж байгаад дараа нь чуулганыхаа хуралдааныг  хийе гэсэн тайлбар  хийв. Гишүүдийн ирц бүрдэхгүй, санал хураах боломжгүй болсон тул энэ өдрийн хуралдаан завсарлав.


УИХ-ын дарга Ц.Нямдорж  Газрын тосны бүтээгдэхүүний тухай, Аж ахуйн үйл ажиллагааны тусгай зөвшөөрлийн тухай, Гамшгаас хамгаалах тухай хуульд нэмэлт, өөрчлөлт оруулах тухай, Онцгой албан татварын тухай хуульд нэмэлт оруулах тухай, Онцгой албан татварын тухай хуульд нэмэлт өөрчлөлт оруулах тухай, Малын индексжүүлсэн даатгалын төслийн хөгжлийн зээлийн гэрээг соёрхон батлах тухай, Тамхины хяналтын тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Эхийн сүү орлуулагч бүтээгдэхүүний тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлө лийн эд хөрөнгийн тухай хуульд нэмэлт, өөрчлөлт оруулах тухай, Газрын тухай хуульд нэмэлт, өөрчлөлт оруулах тухай, Газрын төлбөрийн тухай хуульд нэмэлт, өөрчлөлт оруулах тухай, Зарим бараанд ноогдуулах экспортын гаалийн татварын хэмжээ тогтоох тухай хуульд өөрчлөлт оруулах, Даатгалын тухай хуулийг дагаж мөрдөх журмын тухай, Гэрээнд нэгдэн орсныг соёрхон батлах тухай хуулиуд, Yндсэн хуулийн цэцийн 2005 оны 2/03-р дүгнэлтийн тухай, Тогтоолын хавсралтанд нэмэлт оруулах тухай, 65-р тойргийн нөхөн сонгуулийн тухай, Нөхөн сонгуулийн зардлын хэмжээ тогтоох тухай, Хууль хүчингүй болсонд тооцох тухай, Хууль хэрэгжүүлэх зарим арга хэмжээний тухай, Төсвийн хүрээний мэдэгдлийг зөвшөөрөх тухай, Тогтоолд нэмэлт оруулах тухай, Төрийн ордон, түүнийг тохижуулахтай холбогдуулан авах арга хэмжээний тухай тогтоолуудын эцсийн найруулгыг тус тус уншиж танилцуулав.


Эцсийн найруулгуудтай холбогдуулан санал хэлэх гишүүд байхгүй байв.


УИХ-ын гишүүд дээрх хууль, тогтоолуудын эцсийн найруулгыг сонсов.


Энэ өдрийн хуралдаан  16 цаг 50 минутад өндөрлөв.

 
ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Н.ЛУВСАНЖАВ


ТОВЧ ТЭМДЭГЛЭЛ ХӨТӨЛСӨН:


Хуралдааны нарийн


бичгийн дарга






Ц.НАРАНТУЯА

УЛСЫН ИХ ХУРЛЫН 2005 ОНЫ ХАВРЫН ЭЭЛЖИТ

ЧУУЛГАНЫ 7 ДУГААР САРЫН 8-НЫ ӨДӨР
/БААСАН ГАРИГ/-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Ц.Нямдорж:
-39 гишүүн хүрэлцэн ирсэн байна. Ирц 52.7 хувьтай байгаа учраас энэ өдрийн чуулганыг нээж байна. Энэ өдөр 2005 оны 7–р сарын 8-ны өдөр. Нэгдсэн хуралдаанаар дараах асуудлыг хэлэлцэхээр төлөвлөсөн байна.


40.000 орон сууц хөтөлбөр, түүнийг хэрэгжүүлэхтэй холбогдуулан зарим хуулиудад нэмэлт өөрчлөлт оруулах асуудал байна. Өчигдөр энэ асуудлыг хэлэлцэж байгаад завсарласан. Асуулт, хариулт үргэлжилнэ.


Төрийн ордон, түүнийг тохижуулахтай холбогдуулан авах арга хэмжээний тухай Их Хурлын тогтооолын төсөл.


Даатгалын тухай хуулийг дагаж мөрдөх журмын тухай хуулийн төсөл.


Гэрээнд нэгдэн орсныг соёрхон батлах тухай хуулийн төсөл.


2005 оны намрын чуулганаар хэлэлцэх асуудлын тухай УИХ-ын тогтоолын төсөл

Улаан сайдын мэдээлэл


Адъяа гишүүнээс тавьсан асуулгын хариу байна. 


Бусад асуудал гэсэн нэг сэдэв бий. Яаралтай хэлэлцэх асуудал гарвал бусад асуудалд оруулаад хэлэлцэж болмоор байна.


Хэлэлцэх асуудал дээр санал хэлэх гишүүн байна уу? алга байна. Тэгвэл өнөөдөр хэлэлцэх асуудлаа товлоё.


Өчигдөр хэлэлцэж байгаад орхисон асуудлаа үргэлжлүүлье. 40000 орон сууц хөтөлбөртэй холбогдуулан Авдай гишүүнд асуултаа тавихыг урьж байна. Их Хурлын гишүүдийг цагтаа хуралдаа ирэхийг дахин сануулж байна. Одоо 10 цаг болж байна, бүтэн цаг хүлээлээ. Ингэж Их Хурал ажлаа явуулж таарахгүй. Их Хурал дээр чуулах, төрийн бодлогыг тодорхойлох үүний тулд бид нар сонгогдсон. Энэ замбараагүй явдал дахин гаднын хүмүүсийн дургүйг хүргэх, Засгийн газрын байгууллагуудыг ажлаа хийдүүлэх ийм байдалд хүргэж удаж байгаа. Гишүүд хуралдаа цагтаа ирдэг, цагтаа хуралддаг дэглэм журамд шилжмээр байна. Бэрхшээл байгааг ойлгож байна.


Тэгэхдээ Их Хурлын гишүүд хуралдаанд ирэхээс эрхэм чухал үүрэг байхгүй гэдгийг дахин сануулъя. Тодорхойгүй шалтгаанаар алга болчихдог, өнөөдөр Жаргалсайхан гишүүн өчигдрөөс хойш юу хийж яваа нь мэдэгдэхгүй байна, Эрдэнэбат гишүүн мэдэгдэхгүй байна. Олдохгүй байгаа болбол цагдаагаар хайлгаж болно шүү дээ. Гишүүний аюулгүй байдал юу болж байгаа бол гэдэг талаас нь санаа тавьж. Сайд нар чуулганыхаа хуралдаанд ажилтай байгаа бол яагаад ирэхгүй байгаа шалтгаанаа Тамгын газрынханд мэдэгддэг байх хэрэгтэй. 


Өнөөдөр Ганди сайд алга байна.Хүрэлсүх сайд алга байна, Батболд сайд алга байна, Мөнх-Оргил сайд алга байна, Батхүү сайд алга байна. 5 дахь өдөр Засгийн газрын хурал байхгүй, 3 дахь өдөр хуралдаантай. Байнгын хороодын дарга нар гишүүдийнхээ ирцийг бүрдүүлэхэд онцгой анхаарах шаардлагатай байна. Ер нь байнгын хороодын дарга нар удирдлагаа шууд гартаа авмаар байна. Эцсийн асуудал. Орж гарч байгаа асуудалд. Гишүүдийнхээ тавьсан санал асуулгын асуудал гэх мэтийн удирдлагын нарийн асуудлаа гартаа авч хиймээр байна. Ингээд Авдай гишүүнийг микрофонд урьж байна.


Ч.Авдай:
-Энд хоёр, гурван тоо байна. Батбаяр сайд 1 метр кв талбайн үнийг 200 мянга хүртэл буулгана гэж. Энэ нийтийн орон сууцанд орох гэж байгаа улсуудад их чухал зүйл. Ингээд 600 сая ам.доллар хэрэгтэй гэж байгаа юм. Ингээд 200-гаар нь 100 мянгад хуваагаад жаахан тооцоо хийгээд үзэхээр 1 айлын сууц ойролцоогоор 15 мянган доллар, 5 метр кв гэсэн ийм тооцоо байгаа. Тэгэхээр миний барьж байгаа тооцоо зөв үү, буруу юу?


Япон таун гээд энэ танай хөтөлбөр дотор орж байгаа юмуу, үгүй юмуу? Орж байвал энэ чинь хамгийн доод талын үнэ нь 648 ам.доллар гээд зарлачихсан байгаа шүү дээ. Энэ ямар учиртай юм бэ? Тэрнийг хямд байлгаж болдоггүй юмуу?


Энэ тооцооноос харахад 15 мянган ам.доллар гэдэг бол хувиараа байшин барьж байгаа хүмүүст тийм их бага мөнгө биш, өөрөөр хэлбэл 5 метр кв талбайтай байрыг хувиараа модон материал, тоосго ашиглаад барихад энэ чинь 8 сая төгрөг болно шүү дээ. Хувиараа хүн барихад. Энийг тооцоогоо нэлээн зөв хийхгүй бол болохгүй болов уу гэж бодож байна.


720 тэрбум төгрөг байна, 4 жилийн хугацаанд. 1 жилд 180 тэрбум төгрөг, манай улсын хэмжээнд төсөвт байгууллагын цалинг 142 тэрбум төгрөг шүү дээ, төсөвт байгууллагын бүх хүмүүсийн цалин. Энэ нэг жил ашиглалтанд орох барилгын чинь үнэ нэг жил зарцуулах мөнгө төсөвт байгууллагад ажиллаж байгаа улсуудын цалингаас 25 хувиар давж байна. Ямар юмаараа тэр байрандаа орох вэ? Ийм учраас тооцоогоо аль болохоор хямд хийх талаар бодохгүй юу?


Хөтөлбөрт 10-хан хувийг нь хөдөө орон нутагт барина гэж байгаа, тэгэхээр хөдөө орон нутагт байр сууцгүй, цахилгаангүй гээд ингээд ер нь сайн мэргэжлийн эмч, багш нар, төр захиргааны ажилтан очихгүй Улаанбаатар хотыг бараадаад байгаа шүү дээ. Ийм учраас энэнийхээ нэлээд хэсгийг нь хөдөө орон нутагт барьж, хотод байгаа ажилгүй улсуудыг хөдөө орон нутагт шилжүүлэх талын юман дээр бас арга хэмжээ бодож байгаа юм байна уу? энэ байрыг барихад хичнээн хүн, мэргэжлийн ажилчин хэрэгтэй юм, энийг яаж сургах юм бэ? энийг бодож байгаа зүйл байна уу?


Хөдөө орон нутагт барилгын компаниудыг ажиглаад үзэхэд ихэнх нь сайн ч муу ч, барилгын крантай, шавар зуурдаг юмнуудтай байж байгаа шүү дээ. Тэгэхээр энийг шинэчлэх гээд байна уу, яах гээд байна. Хотод ч юмнууд байж л байна л даа. Хөдөө жишээлбэл, нэг дан байшин барихад юмуу, хоёр дан байшин барихад заавал кран хэрэглэх хэрэг байна уу? тэгэхээр гаднаас баахан барилгын тоног төхөөрөмж ороод ирдэг, дараа нь 40.000 айлын сууц дууссаны дараагаар энийг яах юм бэ?


Би эцэст юу гэж хэлэх гэж байна гэхээр энэ орон сууцны хөтөлбөр гэсэн нэрээр цаашдаа явж болдоггүй юмуу, 40.000 гэчихээд  амиараа юм барьсан, тэрнийг ч оруулах гээд, магадгүй Швейцарийн байна уу, Дэлхийн зөнгийн байна уу, тусламжаар өгч байгаа гэр ч орж магадгүй оргиод ингээд байх шиг байгаа юм. Тэр тоог хэлэх хэрэг байна уу? тоо чинь хэлээд жижиг юухан хээхэн ороод утгагүй юм болсонд орвол нэгдсэн журмаар орон сууцны барилгынхаа талаар тэрэн дээрээ тодорхой тоо хэлдэг ч юмуу, орон сууцны хөтөлбөр гэдгээрээ ингээд явбал яасан юм бэ? Яахав манай монголчуудын уламжлалт гэр, хувиараа юм ашиглаад барьж байгаа байр сууц бол улсууд барьдагаараа бариад байж л байна биз, заавал энэ хөтөлбөрт оруулах хэрэг байна уу?


Н.Батбаяр:
-Эрхэм гишүүдийн өглөөний амгаланг айлтгая. Таны хэлж байгаа метр кв-ыг 200 мянган төгрөг болгох зорилт үнэхээрийн чухал зорилт. Дараа нь бас та хэллээ. 15.000 доллараар, 8 сая төгрөгөөр байшин барьж болох уу гэж. Бүгдтэй нь санал нэгтэй байна. Бид нар хөтөлбөрөө 3 чиглэлд гаргасан байгаа шүү дээ. Нэг чиглэл нь болохоор хотын захаар ашиглагдаагүй байгаа талбай дээр инженерийн шугам сүлжээ бий болгох замаар орон сууцны шинэ хотхон байгуулна гэж. Тэгэхээр инженерийн шугам сүлжээ бий болгосон газраа ард иргэдээ олгочихоод өөрсдөөр нь байшин бариулах юм бол таны хэлж байгаа 8 сая төгрөг юмуу, түүнээс доош хөрөнгөөр барьчих бололцоо байгаа юм. Тэр үүд хаалгыг нээж өгсөн энэ асуудлыг бид нар хөтөлбөртөө тусгасан байгаа гэдгийг хэлэх нь зүйтэй байхаа.


600 сая доллар дээд талын хэмжээ болохоос биш доод талын хэмжээ биш. 


Хөдөө орон нутагт 10-аас доошгүй хувь гэж оруулсан байгаа. Гишүүдийн хандлагыг харахад ерөнхийдөө хөдөө орон нутагт барих орон сууцны тоог нэмэгдүүлбэл яасан юм бэ гэж хэлж байгаа. Тэгэхээр бид хөтөлбөртөө тодорхой хэмжээний нэмэлт оруулаад энэ 10 хувийг нэмэгдүүлэх бололцоо байгаа гэдгийг хэлэх нь зүйтэй юм. 


Нийт төсвийн албан хаагчдын цалин 142 тэрбум төгрөг байна, тэгэхээр энэ тоог орон сууцны хөрөнгө оруулалтын харьцаа өөр харагдаж байна гэж хэлж байна. Тэгэхээр нийт төсвийн албан хаагч чинь 100 мянган хүн л байгаа шүү дээ. Манайд өнөөдөр ажил хөдөлмөр эрхлэх хөдөлмөрийн насны хүмүүс 800 мянган хүн байгаа. Тэгэхээр бид нар бүх тооцоог зөвхөн төсвийн албан хаагч нар хийхгүй мөн хувийн хэвшлийнхэн энд хамрагдаж байгаа гэдгийг хэлэх нь зүйтэй болов уу.


Мэргэжилтэй ажилтны хувьд ч ярих юм бол үнэхээрийн барилгын ТМС-үүдийг нэмэгдүүлэх үйл ажиллагаа явагдаж байна. Азийн хөгжлийн банктай хамтраад эхний ээлжинд 1 сая долларын төсөл хэрэгжүүлэх ажил эхлээд явж байна. 


40.000 орон сууц дууссаны дараа энэ олон машин механизм яах вэ гэж. 40.000 орон сууц хөтөлбөр дууссаны дараа дараагийнх нь хөтөлбөр үргэлжлээд явна. Энэ бол нэг битгий хэл нэлээн олон хөтөлбөр хэрэгжих байхаа. Яагаад гэхээр манай улсын нийт хүн амын 20 хувь нь л инженерийн шугам сүлжээнд холбогдсон орон сууцанд амьдарч байгаа, 80 хувь нь нөхцөл тааруу байгаа учраас энэ цаашаа үргэлжлээд явах болно.


Нэрний хувьд нэрийг бид Их Хурлаас баталчихсан учраас тэр нэрээр оруулж ирсэн, Их Хурал өөрсдөө өөр шийдвэр гаргах юм бол тэрнийг өөрчлөөд явах эрх нь Их Хуралд байгаа.


Д.Идэвхтэн:
-40.000 айлын орон сууцны хөтөлбөрийг хэрэгжүүлэхийн тулд татварын хөнгөлөлт үзүүлэх асуудлыг Их Хурал дээр шийдэх үү, үгүй юу гэдэг асуудал байгаа шүү дээ гол нь. Yүнтэй холбогдуулаад 2 асуулт байна. 40.000  орон сууцанд зориулсан барилгын материал, тоног төхөөрөмжүүдийг импортлох ажлыг тодорхой цөөхөн тооны компани хийх юм шиг байгаа юм. Тэгэхгүй бол бүгдэд нь зөвшөөрчихөөр бас 40.000 айлын орон сууц гэдэг нь бүдгэрчих гээд байдаг. Цөөхөн компанид зөвшөөрөхөөр дотооддоо ялгаварлал бий болгох гээд байдаг, бизнесийн. Энэ ялгаварлал бий болно гэдэг нь цаад утгаараа Yндсэн хуулинд бүгдээрээ тэгш эрхтэй гэдэг зарчим зөрчигдөх гээд, бас Дэлхийн худалдааны байгууллагад Монгол улс элсэн орохдоо ерөнхий хэлэлцээрийн үндсэн зарчмууд болох дотооддоо болон гадаадад ялгаварлал үүсгэхгүй байх, энэ үүрэг биелэхгүй болох гээд байгаа юм.


Хэрвээ Их Хурал энэ татварын хөнгөлөлтийн хуулийг баталчихаар сүүлд нь Yндсэн хуулийн цэцэд очих ч гэдэг юмуу, олон улсын өмнө хүлээсэн үүргээ биелүүлсэнгүй гэж үнэлэгдэх, дүгнэгдэх, дотоодын зарим аж ахуйн нэгжүүдээ ялгаварлаж бизнесийн хувьд заримыг нь дэмжээд, заримыг нь унагасан ийм ялгавартай байдалд хүрэх үү, үгүй юу, энийг яаж хэрхэн тооцсон бэ гэдэг талаар хариулж өгөөчээ гэж ингэж хүсч байгаа юм.


Хоёрдугаар асуулт, энэ 4 жилд бизнесийн орчинг сайжруулах зорилгоор татварын хувь хэмжээг бууруулах, нийтэд нь, ийм зорилго тавьж байгаа шүү дээ, бизнесийн таатай орчинг бүрдүүлэх. Энэ нь татварын хөнгөлөлт, тодорхой компани барааны нэр төрөлд татварын хөнгөлөлт үзүүлэх гэж байгаа энэ бодлого хоёрын хооронд зөрүү гарч байгаа юм биш үү. Энийг яаж зохицуулах гэж байгаа юм бэ? ер нь татварын ерөнхий бодлогоо эхэлж ярьчихаад дараагаар нь энийгээ яривал яасан юм бэ? Тэртээ тэргүй орон сууц гол манай шинээр барьж байгаа барилгуудын нэг хэсэг нь болоод байгаа шүү дээ. Энэ талаар бас товчхон мэдээлэл өгөхгүй юу? тэгж байж хэлэлцэх үү, үгүй юу гэдгээ шийдмээр санагдаад байна л даа. Анхаарал тавьсанд баярлалаа.


Н.Батбаяр:
-Импортын татвар дээр тодорхой хэмжээний татварынхаа хуультай зохицуулах, нийт аж ахуйн нэгжид хамруулах уу, тодорхой хэсгийн аж ахуйн нэгжид хамруулах уу гэсэн асуудал үндсэндээ хоорондоо уялдаатай асуудал л даа. Татварын багц хуультай хамт оруулж ирнэ гэхээр ирэх намрын чуулганаар хэлэлцэх болчихоод байгаа юм. Ирэх намрын чуулганаар хэлэлцэнэ гэхээр 10-р сард хэлэлцэнэ, хууль батлагдаад 11-р сард гарна. Тэгэхэд манай барилгын сезоны ажил дуусчихна. Тэгэхээр бид нар тодорхой хэмжээгээр бүхэл бүтэн 6 сарын ажлыг алдах болчихоод байгаа юм. Энэ бол цаг хугацааны пактад нөлөөлж байгаа асуудал. 


Нөгөө талаар Татварын багц хуулийг хэлэлцэх үед бид нар Сангийн яамтай ярилцаад, холбогдох байгууллагатай ярилцаад тусгайлсан чиглэлийн хөтөлбөр учраас манай татвартай холбогдсон асуудлуудыг нь энэ хөтөлбөрөө хэрэгжүүлэхтэй холбогдуулаад тусгайлан хэлэлцье гэдэг байдлаар тохирсоны дагуу орж ирж байгаа юм.


Компаниудыг ялгавартай авч үзэх үү, ер нь заавал нэг хөтөлбөр гарахаар ард нь дагалдаж ийм хууль гарах ёстой гэдэг асуудал гарч ирж байна. Өнөөдөр Монгол улс олон янзын хөтөлбөр хэрэгжүүлж байгаа. Хэрэгжүүлж байгаа хөтөлбөр болгон дээр голдуу тэрний механизм болж татварын хуулиуд яригддаг. Өнөөдрийн байдлаар монгол улсад хэрэгжиж байгаа тусгайлсан татварын зохицуулалт хийгдсэн төсөлгэх юм бол 19 төсөл байна. Бид нар жагсаалтыг нь гаргачихсан байж байгаа. Өөрөөр хэлбэл тусгайлсан Их Хурлаас чиглэл өгөөд Засгийн газраас баталсан хөтөлбөрүүд бүгдээрээ ийм зохицуулалтаар явагдаж байгаа, тэрнийх нь дагуу хийгдэж байгаа. Тийм учраас энэ дээр ямар нэгэн зөрчилтэй асуудал гарахгүй гэж ойлгож байгаа.


Д.Идэвхтэн:
-Ялгавартай нөхцөл байдал Yндсэн хуулинд заасан тэгш байдал алдагдах гээд байна гэсэн тийм л асуудал байгаад байна шүү дээ. Сая бид нар пивоны татварын зөрүүтэй байдал Yндсэн хуулийн цэц дээр хэлэлцэгдээд Yндсэн хуулийн агуулга зөрчигдсөн байна гэсэн дүгнэлт гарсан шүү дээ. Тэрэн шиг бари лгын компаниудын дотор тэгш бус байдал бий болж байгаа нь Yндсэн хуулийн агуулга зөрчигдөж байна гэсэн дүгнэлт хожим Цэцээс гарах уу, үгүй юу гэдэг асуудал байна шүү дээ.


Ц.Нямдорж:
-Тэрнийг Батбаяр сайд хариулаад хэрэггүй ээ. Цэцийн дүгнэлт гарах эсэхийг бид нар мэдэхгүй шүү дээ. Асуудал ингээд шийдэгдлээ гэхэд маргаан гарвал тэр үед шийдэгдэх асуудал.


Г.Адъяа:
-Орон сууцны хөтөлбөртэй холбогдуулаад сая Авдай гишүүний асуулттай миний асуулт ойролцоо байна. Өнөөдөр манай төрийн байгууллагад ажиллагсдын дундаж цалин 86.000 орчим төгрөг байгаа гэж статистикийн тооцоо гарч байгаа. Жилийн цалин орлогыг нь аваад үзэх юм бол үнэхээр энэ нэг өрөө сууцыг худалдаж авахын тулд 15 жилийн хуримтлал бий болгож байж авахаар ийм тооцоо гараад байгаа юм л даа. Яг Батбаяр сайдаас асуухад энэ гарцаагүй аж ахуйн нэгж байгууллагын хувьд буюу өөрөөр хэлбэл барилгын ажил гүйцэтгэж байгаа компаниудад төрөөс дэмжлэг үзүүлэх замаар татварын, тэгээд төрийн албан хаагчдыг орон сууцаар хангах бодлогыг дэмжихээс өөр аргагүй л дээ. Гэтэл хугацааны хувьд өөрөөр хэлбэл төрөөс дэмжлэг үзүүлээд татвараар зохицуулаад өгөхөөр барилгын гүйцэтгэгч компаниуд маань яг бодитой үнийг бууруулах баталгаа юу байх юм бэ? барилгыг гүйцэтгэгч байгууллагуудтай хийх гэрээ хэлэлцээрийн ерөнхий зарчмыг Барилга, хот байгуулалтын яам юмуу, орон нутгийн төрийн захиргааны байгууллагаас зохицуулах бололцоо хөтөлбөрөөр хэрэгжиж болох уу гэдэг асуудал байгаа юм.


Азийн хөгжлийн банкнаас хэрэгжиж байгаа орон сууцны зээлийг төрийн албан хаагч яг цалингаараа аваад хэрэгжүүлэх боломжгүй байгаа шүү дээ. Цалингаас өөр орлоготой хүмүүсийн хувьд төлөх боломж байгаа. Цалингаас өөр орлогогүй төрийн албан хаагчдын хувьд ямар ч бололцоогүй. Тийм учраас магадгүй төрөөс орон сууцны хөтөлбөрийг хэрэгжүүлэх хугацаанд төр өөрөө төрийн албан хаагчид орон сууцыг нь худалдаж аваад олон жилийн гэрээгээр, магадгүй миний тооцоогоор бол цалин хэрэв энэ түвшиндээ юмуу, 2-3 дахин ойрын 3 жилд нэмэгдлээ гэхэд үнэхээр 15 жилээс доошгүй хугацаанд төлбөрийг хийж болохоор байгаа. 


Ийм баталгаатай гэрээ хэлэлцээр хийж чадах уу, үгүй юу? би Авдай гуайтай санал нэг байгаа юм. Ер нь барилгын гүйцэтгэгч компаниудын маань татварыг хөнгөлөөд ирэхээр зөвхөн компаниудын ашиг болоод өнгөрөхгүй байх баталгаа байна уу, үгүй юу? нэмэгдэл өртгийн албан татварыг барилгын компаниудаар чөлөөллөө гэхэд барилгын компаниуд нэмэгдэл өртгийн бууралтыг үнэхээр иргэдийн нуруунаас авч чадах уу, үгүй юу гэдэг баталгаа чухал байгаа юм. Тэгэхээр энийг яаж хангах вэ?

 
Н.Батбаяр:
-Таны санаа зовж байгаа асуудал үнэхээрийн бодитой зүйл. Төсвийн албан хаагчийн цалин хүрэхгүй, бага байгаа. Байдлыг харахад ийм болчихоод байна, төсвийн албан хаагчид төрөөс өгч байгаа цалин амьдралд хүрэхгүй, энэ өгч байгаа цалин таны амьдралд хүрэхгүй, үлдсэнийг та яаж олохоо өөрөө мэдээрэй гэдэг зарчим өнөөдөр үйлчилж байгаа. Энэ зарчмыг бид нар өөрчлөх ёстой. Төсвийн албан хаагчид өгч байгаа цалин нь тэр хүний амьдралын хэвийн хэрэгцээг хангасан байх ёстой. Тэгэхээр төсвийн албан хаагчийн цалинг нэмэгдүүлэх шаардлага нь бодитой зүйл учраас энийг тусгайлан авч хэлэлцэх ёстой асуудал байх гэж бодож байна нэгдүгээрт.


Хоёрдугаарт, үнэхээрийн татварын хөнгөлөлт үзүүлээд явахад цаад барилгын байгууллагууд тэр хөнгөлөлтийг үнэ бууруулах зарчмаар биш ашиг олох зарчим үйлчилчих вий гэсэн болгоомжилж байгаа бодлогын хувьд зүй ёсоор бодох ёстой асуудал мөн. Гэхдээ бид нар ингэж хэлж байгаа юм, ерөнхийдөө гаднын орнуудын туршлагаас үзэхэд барилгын байгууллагад газар олгоод барилга барь гэж зүгээр орхичих биш, тийм газар дээр барилга барих юм бол ийм хугацаанд барих ёстой, ийм талбайтай байх ёстой, тодорхой хэмжээний үнийн түвшингийн зохицуулалт хийе гэсэн тийм төрийн зохицуулалт зайлшгүй хэрэгтэй байдаг юм байна. Энийг бид нар тодорхой хэмжээгээр хэрэглэнэ гэж бодож байгаа. Гэхдээ мэдээж 100 хувь гэсэн утгаар биш тодорхой нөхцөлтэйгээр. Мэдээж тухайн байгууллага бас ашгаа олохоо бодох ёстой шүү дээ. Тэгэхгүй бол бүгдээрээ хямд байна гэвэл эдийн засгийн хувьд болохгүй болчихно.


Тийм учраас биднар Малайзын туршлагыг авч хэрэгжүүлээд нийт барилгын 30 хувь гэх юм бол бага дунд орлоготой улсууд зориулагдсан байх ёстой ч гэдэг юмуу энэ шалгуур үзүүлэлтийг тавьж ажиллах болно.


Ц.Цэнгэл:
-40.000 айлын орон сууц хөтөлбөр зүйтэй асуудал л даа. Гэхдээ 90-ээд оны зах зээлийн үед хамгийн хоцрогдож явсан салбарын нэг бол тээвэр, барилгын салбар байсан. Тээвэр нь болохоор ачих ачаа олдохгүй, барилгын салбарт болохоор материал түүхий эд олдохгүй, цемент, тоосго нь олдоггүй ийм байсан. Зах зээлийнхээ зарчмаар нэлээн хөгжиж одоо бол нэлээн тэргүүний дэд бүтэц дотроо нэлээн хөгжиж байгаа салбарын нэг бол барилгын салбар болжээ гэж хэлж болохоор байна.


Энэ салбарын хамгийн гол орон сууц хөтөлбөрийг хөдөө орон нутагт ялангуяа хөдөөнөөс хот руу нүүдэл их яваад байна гэж байна, тэгэхээр энэ хот руу явах хөдөөгийн нүүдлийг зогсооход аймгуудад барьж байгуулах 10 хувь нь арай бага байна, энийг нэмэгдүүлж болдоггүй юмуу?


Хоёрдугаарт, тооны асуудал их сонин байгаа юм. Тооны асуудал онтойгоо холбогдоод байгаа юм. 2010 он хүртэл барина гэж байгаа юм, энд улс төрийн юм ороод байгаа юмуу,үгүй юмуу? 2010 он  хүртэл ард иргэд маань байртай байна гэсэн ийм бодол нэгдүгээрт төрнө, 2010 он хүртэл 40.000 орон сууц гэж ярьж байгаа бол 2008 он бид нар төлөвлөсөн төлөвлөгөөт хугацаандаа энийг хийвэл яасан юм бэ? 2008 онд хийж болох гээд байгаа юм. Заавал 40.000 гэдгээ боливол яасан юм бэ? Орон сууц хөтөлбөр гээд түрүүнд Авдай гуай хэлээд байна, тэрүүгээрээ явбал болох юм биш үү? 


Бид нар ард түмний сонгогдох эрхийн дагуу 4 жилийн хугацаанд байгаа шүү дээ, энэ хөтөлбөрөө 2008 он гэж хийгээд тэрэн дээр ямар тоо тавимаар байна, энийг хийвэл зүгээр юм биш үү?


Зах зээлийн эх үүсвэр доод тал нь 600 тэрбум гэж байгаа. Улсын төсөвт жил болгон 70-аад тэрбум юмуу, ер нь 2010 он хүртэл 70 тэрбум юмуу? Улсын төсөв маань бүрдэхэд нэлээн хэцүү байдаг, гэтэл 70 тэрбум төгрөг гаргах ийм бололцоо байгаа юмуу? 


Эцэст нь инженерийн шугам сүлжээн дээр би арай илүү ойлгодог л доо. Гэр хорооллын 15.000 айлыг цэврээр холбож байгаа, Азийн хөгжлийн банкаар угаасаа цэвэр усны холболт хийгээд болоод байгаа. Тэрнийгээ айл руу оруулах боломж бий. Бохирын холболт асар их үнэтэй болно шүү дээ. Орон сууц чинь 100 хэдэн айлыг чинь зөвхөн нэг байшин болгоод олон давхар болгоод явуулаад байдаг. 100 хэдэн айл, гэр хороолол гэдэг бол асар их талбай, асар их газраар инженерийн шугам сүлжээ явах учраас энэнд айл болгонд орох боломж их мөхөс юмаа. 


Хоёрдугаарт, манай цаг уур ямар билээ, өвлийн цагт хөлдөлт ихтэй, одоо явж байгаа бохирынхоо шугамыг хөлдөөхгүй гэж яаж аргалж байгаа билээ. Хэрэв бохирын шугам сүүлийн үед хажуугаараа дулааны халаалттай явж байгаа, халаалтын шугамыг нь тавьчихаар нөгөө өртөг чинь гэр хорооллын та нарын 2 билүү 3 мянган доллар гэдгээс чинь бохирын  чинь шугам хамаагүй үнэтэй болоод явчих ийм талтай юм байна шүү дээ. Энийг яаж шийдэх вэ? энэ бол асар боломжгүй зүйл шиг санагдаад байгаа юм даа. Би бохирынхоо шугам дээр би ярьж байгаа шүү, цэвэр ус биш.


Н.Батбаяр:
-Цэнгэл гишүүний санаа зовж байгаа цэвэр, бохир усны асуудал, нэн ялангуяа хөлдөлтийн асуудал бас асуудал мөн үү, гэвэл мөн. Яагаад гэвэл урьд өмнө манайд ийм ажил хийгдэж байгаагүй, шинээр хийгдэх гэж байгаа ажил, өнөөдөр гэр хорооллын байдал Улаанбаатар хотод гэхэд 50 хувь нь гэр хороололд амьдарч байна. Хөдөө орон нутагт түүнээс олон хувь нь амьдарч байгаа. Энэ асуудлыг бид шийдэхээс өөр аргагүй болчихоод байгаа юм. Бусад орны туршлагыг судалж үзлээ. Канад бол жишээ нь манай орны цаг уурын ойролцоо нөхцөлтэй амьдардаг улс. Канад энэ асуудлыг шийдсэн байна. Тэгэхээр бусад орны туршлагаар энийг шийдэх бололцоотой гэж үзэж байгаа. Гэр хорооллын 15.000 айлыг цэвэр, бохир усны сүлжээнд холбоё гэж үзэж байгаа. Нэг айлд дунджаар 2000 доллар зарцуулахад энэ ажил хийгдэх бололцоотой тооцоо гарч ирж байгаа.


Азийн хөгжлийн банкны шугамаар цэвэр усны холболт хийгдэж байгаа гэж ярьж байна. Азийн хөгжлийн банкны шугамаар зөвхөн худгуудыг холбосон байгаа. Тэрнээс айлууд руу холболт хийгдээгүй байгаа. Одоо бид нар нэмж айлууд руу холболт хийх гээд байгаа. Өөрөөр хэлбэл, хотын хүмүүс гэр дотроо крантнаас ус авдаг, гэр хорооллынхон худгаас ус авдаг энэ ялгавартай байдлыг бид нар арилгах зорилт дэвшүүлж байгаа. Нэгэнт нийгмийн хэрэгцээ шаардлага байгаа учраас бид нар хийхээс өөр аргагүй гэж бодож байгаа. Та бүхэн саяхан харсан байх, бид нар бас уралдаан зарлачихсан байгаа. Хөлдөлтөөс хамгаалах талаар инженер техникийн ажилтнууд саналаа ирүүлээчээ, тодорхой хэмжээний урамшуулалтай, энэ ингээд техникийн хувьд шийдчих бололцоотой гэж үзэж байгаа юм.


Дараа нь гэр хорооллын усны хувьд хоёр дахь асуудал яригдаж байгаа тэр нь юу гэвэл тодорхой хөрөнгө оруулагч нар гэр хорооллын айлуудын хашаа байшингийн газрыг нь худалдаж аваад тэрэн дээр нь орон сууц бариад тэр айлууддаа хашаа байшингийнх нь үнийг тооцоод орон сууцанд оруулаад явах энэ хувилбар бас нэлээн боломжтой хувилбаруудын нэг энэ бас яригдаж байгаа хувилбаруудын нэг.


10 хувийг нэмэгдүүлэх асуудал, 10 хувийг нэмэгдүүлэх талаар бид Засгийн газрын тогтоолд өөрчлөлт оруулах юм хийе.


Улсын төсвөөс гарах юм бол үндсэндээ дэд бүтэц гарах мөнгө л байгаа, гол нь бид нар энэ мөнгийг гаргахдаа юу гэж байна гэхээр Монголд үнэт цаасны зах зээлийг хөгжүүлье, хоёрдахь зах зээлийг бий болгоё, ингэснээр бид нар 1 мөнгийг хэд хэдэн удаа эргэлтэнд орох замаар хөрөнгийн эх үүсвэрийг нэмэгдүүлэх ийм тооцоон дээр ярьж байгаа. Тэрнээс дан ганц улсын төсөв үнэхээрийн даахгүй, ойлгомжтой асуудал. 


2008 онд хэдийг өгөх вэ гэж хөтөлбөрөө баталсныхаа дараагаар Их Хурлаас Засгийн газарт үүрэг өгөөд 2008 он гэхэд энэ 40.000-ынхаа хэдийг нь хийх вэ гэсэн чиглэл өгчих юм бол энэ асуудлыг шийдээд явчих бололцоотой гэж үзэж байна.


Ц.Дамиран:
-Хоёр асуулт байна, нэгдүгээрт, энэ хөтөлбөрийг хэрэгжүүлэхтэй холбогдуулж гааль болон НӨТ-с чөлөөлөх хуулийн төсөл байна, энэ дээр гол гол материал болон материалын зарим үйлдвэрүүдийг оруулсан байна. Нэгдүгээрт, энэ материалын үйлдвэрүүдийг сонгохдоо ямар шалгуураар сонгож энэ 3 төрлийн материалын үйлдвэрийг оруулж байгаа вэ? Жишээ нь, хуванцар хоолой, цемент шохойн үйлдвэр, дулаан тусгаарлах материалын үйлдвэр гэсэн. Жишээ нь, дээр нь төрөл бүрийн яндан хоолойн үйлдвэрлэл, барилгын материал хийцийн үйлдвэрүүдийг энд яагаад оруулаагүй юм бэ?


Хоёрдугаарт, хуванцар хоолой гэдэг дээр ямар хоолойг оруулж байна. Хувцанцар хоолой дотроо олон янз байгаа, дан хувацар хоолой байгаа, дотроо хөнгөн цагаан зэсэн хамгаалалттай хоолойнууд байгаа, чухам ямар маркийн хоолойгоо энд хэлж байгаа юм. 


Хоёрдугаарт, дулаан тусгаарлалтын үйлдвэр гэхэд бас дотроо технологи нь шал ондоо.Жишээлбэл, барилгын хашилт хийцийн үйлдвэр гэвэл барилгын дээвэр, ханын тусгаарлах нэг үйлдвэр байдаг. Нөгөөдөх нэг үйлдвэр нь болохоор бараг эрчим хүчиндээ шахуу хамаарагддаг. Яндан хоолойн дулаалгын үйлдвэр байдаг. Энэ хоёулаа орж байгаа юмуу, энэ яг ингээд хууль баталчихдаг бид нар. Дараа нь яндан хоолойн үйлдвэр ороод ирэхээр үгүй ээ наадах чинь хашилт хийцийн үйлдвэр шүү дээ, барилгын дулаалгатай ханын материал үйлдвэрлэвэл энд болно, энд чи хамаарагдахгүй гэвэл яах юм бэ? гэсэн ийм ялгаануудыг хэлж өгөөч.


Хоёрдугаарт, кран бульдозер эксковатор гээд өргөн хэрэглээний зөвхөн барилгын ажилд биш уул уурхай, замын ажил ч байдаг юмуу, бусад салбарт өргөн хэрэглэгддэг машин механизмуудыг энд оруулснаар энийг яаж ялгах вэ? үнэхээр орон сууцандаа ашиглах юмуу, үнэхээр үйлдвэрийн барилга барих байдаг юмуу, өөр барилга барихад энийг ашиглавал энэ чинь татваргүй ороод ирэх нь байна шүү дээ.


Хоёрдугаарт, ялтсан бойлуур гэж сүүлийн үед манайхан ярьдаг болсон. Yнэхээр энэ дэлхийн техник, технологийн том ололт юм. Гуурсан хоолойтой юмуу, объемный бойлуур үйлдвэрлэхээ больсон. Ялтсан бойлуур гээд иж бүрдлээр нь биччихсэн байгаа байхгүй юу. Гэтэл монголд ялтсан бойлуурыг үйлдвэрлээд эхэлчихсэн, гаднаас эд ангийг нь авчраад монголд угсарч байгаа, үнэ нь хямдарч байгаа юм. Тэгвэл ялтсан бойлуур үйлдвэрлэж байгаа компани хөнгөлөлт эдлэхгүй юм байна. Гаднаас орж ирж байгаа иж бүрдэл бойлуур хөнгөлөлт эдлэнэ, монголдоо эдлэхгүй гэсэн ийм юмнуудыг ялгааг нь. Өөрөөр хэлбэл, монголдоо үйлдвэрлэхгүй гэж бодож эсвэл ялтсан бойлуур үйлдвэрлэдэгийг мэдэхгүй байгаа юмуу?


Хоёрдугаарт, трансформатор гээд биччихсэн байна. Ямар трансформатор юм бэ? маш олон трансформатор байдаг байхгүй юу. Өндөр хүчдэлийн, нам хүчдэлийн, бүүр буулгах бага хүчдэлийн маш олон байгаа. Энийг чинь ихэнхийг эрчим хүчний салбарт хэрэглэгддэг. Энийг яаж ялгах юм бэ? гэх мэтчилэн энэ ялгаануудыг яаж гаргах талаар тодорхой яриад өгөөч.


Хоёрдугаарт, хөтөлбөрийг хэрэгжүүлэхтэй холбогдуулж зарим хуулийн заалтыг хамааруулахгүй байх тухай хуулийн төсөл хоёр заалттай, НӨТ-н татвараас чөлөөлөх, үл хөдлөх хөрөнгө борлуулсны орлогын татвар хамааруулахгүй байхаар оруулсан байгаа юм. Yл хөдлөх хөрөнгийн татвар. Тэгэхээр зэрэг одоо барилгын байгууллагууд татвар төлөхгүй л байгаа шүү дээ. Орон сууц бариад. Орон сууц худалдаж авч байгаа хүнд эрхийг нь шилжүүлээд тэр орон сууц худалдаж авч байгаа хүн үл хөдлөх хөрөнгийн татвар төлж байгаа шүү дээ. Ийм татвар байгаа юмуу, энийг сайн тодруулж хэлж өгөөчээ.


Дараагийн нэг заалт нь хөтөлбөрийг хэрэгжүүлэхтэй холбогдуулж зарим газрын эзэмших эрхийн гэрчилгээг шилжүүлэх хэлбэрийн тухай хуулийн төсөл байгаа юм. Бид нар газрын багц хуулинд газрыг ашиглах, эзэмших, өмчлөх гэсэн ийм 3 харилцааг зохицуулсан байгаа. Монгол улсын аж ахуйн нэгж, иргэн газрыг эзэмших, ашиглах, өмчлөх эрхтэй. Эзэмших эрхийн хүрээнд эзэмшилтээ зөвхөн шилжүүлж болно, худалдах тийм заалт байхгүй. Хэрвээ худалдана гэх юм бол тэр газар чинь өмч болоод явчихна шүү дээ. Хэрвээ энэ заалтаар жишээлбэл, орон сууцны байшин барих газрыг бүхэлд нь буюу зарим хэсгийг нь зориулалтаар нь бусдад шилжүүлэхээр газар эзэмших эрхийн гэрчилгээг шилжүүлэхдээ худалдах хэлбэрийг ашиглана гэж байгаа. Энэ заалт нь хууль эрх зүйн ямар үр дагаварыг аваачих вэ? энэ талаар бодолцсон юм байгаа юу? яг энэ газрын мэргэжлийн улсууд байх шиг байна, энэ дээр маш тодорхой заалт өгөөч, энэ чинь хожим би худалдаад авчихсан юм, хэдийгээр гэрчилгээ боловч энэ миний өмч юм байгаа юм, би худалдаад авчихсан гээд шүүхэд очоод дараа нь Yндсэн хуулийн цэцэд очиход газрын хууль энэ хууль хоёр чинь хоорондоо зөрчилдөөд эрх зүйн том маргаан болох юм биш биз дээ, энэ дээр сайн харсан уу?


Хугацааны хувьд гэвэл ний нуугүй хэлэхэд би бас барилгын салбарт олон жил болж, махаа идсэн шүү, залуу насаа барилгын талбай дээр өнгөрөөсөн хүн байгаа юм. 40.000 айлын орон сууц 12-15 жилийн дотор сайн мэрийвэл хэрэгжиж магадгүй юм, түүнээс биш 4, 5 жилийн дотор хэрэгжихгүй төсөл юм шүү дээ. Бид нар социализмын үед орос, монголгүй хийдэг, зөвхөн монголын барилгачид 60.000, дээр нь Батбаяр сайд сайн мэдэж байгаа зөвхөн Оросын цэргийн барилга, дээр нь иргэний барилгын хичнээн мянган орос ажиллаж байлаа. Нийлээд улсын хэмжээгээр 3000 гаруй сууц өгдөг байсан шүү дээ, ашиглалтанд. Өдөр шөнөгүй ажиллаад. Бод доо. 4000-ыг, 5000-ыг жилд барья хэдэн жил болох вэ? Яг бодитой юм хиймээр байна, үнэхээр бид нар дэмжиж байна.


Бид нар Мянганы зам гээд хөтөлбөр гаргахад бас улс төржүүлээд байсан мянгуужингийн зам гээд. Энийг яаж барих юм, бид нар тэрнийг ерөөсөө 2000-2004 онд барина гэж хэлээгүй шүү дээ. 12-14 жил баригдана, удаан хугацаан баригдана, улсынхаа хөгжлийн ирээдүйг харсан юм. Бид нар ч гэсэн ирээдүйг харсан юм яримаар байна шүү дээ. Заавал хугацааг нь ингэж заадаг нь ямар учиртай юм бэ? 


Хоёрдугаарт, монголын нийт хүн амын сая гаруй нь Улаанбаатарт байна. Дархан, Эрдэнэтэд 200, 300 мянга. Тэгээд хэдэн аймгийн төвүүдэд байна. Нийт хүн амынхаа тоонд харьцуулсан байдлаар хөдөөд барих сууцаа хуваарилж өгдөггүй юмуу, 10-хан хувь гээд заачихсан байх юм, энийг эргэж тооцох арга байна уу?


Н.Батбаяр:
-Барилгын материалын үйлдвэрийн сонголтын хувьд гэхэд өөрөөр хэлбэл барилгын өөрийн өртөгт нөлөөлдөг орц ихтэй, үнэ ихтэйг нь авч сонгосон. Бид нар үндсэндээ хуванцар хоолой гэдэг бол дандаа дэд бүтэц хийх гэж байгаа учраас хуванцар хоолойны үйлдвэрийг сонгосон юм. Хуванцар хоолойн үйлдвэр дотроо олон янз гэдэг нь ойлгомжтой. Бүгдээрээ орж байгаа гэсэн үг.


Ялтсан бойлуурын хувьд ярих юм бол өөрөөр хэлбэл тодорхой хэмжээний тийм өөрчлөлт хийгээд явчихаж болно. 


Yл хөдлөх хөрөнгийн хувьд татвар авч байгаа. Манайхан барилгачид асуудал тавиад байгаа байхгүй юу. 


Хугацааны хувьд үнэхээр тийм. Хуучин оросын СОТ-ууд байх үед монгол улс жилдээ 3000 айлын орон сууц ашиглалтанд өгдөг байсан. Тэр үед би энэ асуудлыг өөрөө хариуцаж ажиллаж байсан хүн л дээ. Одоо монголчууд дахин тэр түвшиндээ хүрчихсэн. Энэ жилийн хувьд. Эхний хагас жилийн байдлаар би өнөөдөр эцсийн байдлаар тоо авлаа. 1630 айлын орон сууц ашиглалтанд орчихсон байна. Энэ жил 3000 болчихно. Өөрөөр хэлбэл ноднингоос харьцуулахад энэ тоо үндсэндээ 2 дахин нэмэгдчихлээ. Бид нар 40.000 орон сууцыг барихдаа өндөр байшин 10.000, амины орон сууцны хотхон 15.000, гэр хороолол 15.000 гэж байгаа шүү дээ. Тэгэхээр энэ бол тэр утгаараа бололцоотой юмаа гэдгийг хэлэхийг хүсч байна.


Эзэмших эрхийн хувьд ийм учиртай юм. Энийг бас дэлгэрэнгүй тайлбарлая гэж бодож байна. Өнөөдөр та бүхэн мэдэж байгаа. Өнөөдрийн үйлчилж байгаа хуулиар газар олгохдоо дуудлага худалдаагаар газар олгож болно гэсэн хуулийн заалт байгаа. Дуудлага худалдаагаар олгохдоо тэр газрыг хувьчилж өгөхгүй байгаа. Зөвхөн эзэмших эрхийг л дуудлага худалдаагаар зарж байгаа шүү дээ. Өнөөдөр эзэмших эрхийг зарж байгаа юу гэвэл зарж байгаа. Гэтэл бид нар хоосон талбай дээр инженерийн шугам сүлжээ бий болгох хэрэгтэй байна. Тэгэхгүй бол гэр хороолол болчих гээд байна. Инженерийн шугам сүлжээ хийе гэхээр төрд мөнгө алга, тэгэхээр хувийн хэвшлийнхэнд тэнд мөнгө хийлгүүлээд тэр хувийн хэвшил эргээд мөнгөө олж авах нөхцлийг бүрдүүлэх утгаар энийг хийж өгч байгаа. Дэлхийн аль ч оронд хэрэглэдэг эдийн засгийн аргуудын нэг л дээ.


С.Отгонбаяр:
-40.000 айлын орон сууцны хөтөлбөрийг хэрэгжүүлэхтэй холбогдуулаад ярьж байгаа гол сэдэв маань айлын албан татвар болон нэмүү өртгийн албан татвараас чөлөөлөх асуудал яригдаж байгаа. Тийм учраас өнгөрсөн байнгын хороодууд дээр бас ярьж байсан л даа. Энэ гаалийн албан татвар, нэмүү өртгийн албан татвараас чөлөөлсөн тохиолдолд энэ их олон төсөв бүрдүүлдэг томоохон хүнд механизм, машин механизм, тоног төхөөрөмжүүдийг бүхэлд нь гаалиас чөлөөлчихвөл энэний хажуугаар уул уурхайн бизнес эрхэлдэг хүмүүстэй ижил төрлийн машин механизм  энэ хэмжээнд бас чөлөөлөгдөөд ороод ирэх ийм нэг асуудал гараад байх шиг байна. Энийг ямархуу хэлбэрээр яаж зохицуулж явуулах юм бэ гэдгийг өнөөдөр чуулганаар бас тодорхой тайлбарлах байх гэж найдаж байна.


Тооцоод үзсэн чинь бараг төсвийн 0.5 хувийг нь хүнд машин механизм, уул уурхай, алт олборлодог газруудын тоног төхөөрөмжүүд эзэлдэг юм байна лээ. Төсөв бүрдүүлдэг. Тийм учраас болгоомжлол юундаа байна вэ гэхээр гаалиас чөлөөлчихдөг, хажуугаар нь хөтөлбөр нэртэй, 40.000 айлын орон сууцны хөтөлбөрийг хэрэгжүүлэх гэж байгаатай холбогдуулаад хажуугаар нь томоохон томоохон бизнесүүд бас ороод ирэх асуудал байхыг үгүйсгэхгүй гэж бодоод байгаа юм. 


Тийм учраас энэ дээр та нар ямар зохицуулалт хийх юм, ямар тооны хязгаарлалт тавих юм, энийгээ ямар журмаар зохицуулах юм, тэгэхгүй бол 5 жил тийм томоохон хүнд машин механизм орж ирэх юм бол энэ ажлын чинь хажуугаар нэлээн замбараагүй үйл ажиллагаанууд явагдах нөхцөл бололцоо, үүд хаалга нээлттэй байна гэсэн ийм асуудал байгаа. Энийг бас нэг тодорхой тайлбарлах боломж юу байна вэ гэдгийг асууя.


Дараагийн асуудл, 40.000 айлын орон сууцыг барихдаа нийт тооны 10 орчим хувийг аймаг, орон нутгуудад хуваарилна гэж санал дүгнэлтэнд яваад байгаа. Энийг бас жаахан тоогий нь ихэсгэх бололцоо нөхцөл юу байна вэ гэдэг дээр асуулт гарч ирээд байгаа юм л даа. 10-хан хувийг 21 аймагт хуваарилах юм бол дунджаар 200 байшин, тэнд өрхийг орон сууцтай болгох ийм асуудал харагдаад байх шиг байна. Тийм учраас бид нар энэ тоог жаахан өсгөж тавьж, аймаг, орон нутгаас хот суурин газар луу нүүдэлж байгаа нүүдлийг зогсоох хэлбэр ч гэсэн орон сууцны асуудал хамрагдана гэж ойлгоод байгаа. Энийг хэр зэрэг бодитойгоор харж байгаа юм, тоог нь өсгөчих бололцоо нөхцөл байгаа юу, тэр тал дээр судалгаа хийсэн, зөвхөн 10 хувь гэдгээрээ тогтоогоод хаячихаж байгаа тийм асуудал байгаа юмуу, эсвэл цаашаа өсгөөд явчих бололцоо нөхцөл байна гэж үзэж байгаа юу гэдгээ тайлбарлана уу?


Н.Батбаяр:
-Таны хэлж байгаа үнэн. Машин механизмын импортын асуудал дээр зохицуулалтыг зөв хийж өгөхгүй бол замбараагүй байдал үүсчих вий гэж санаа зовж байгаатай санал нэг байна. Тэрнийг яаж зохицуулж ирсэн практик гэдэг юмуу үйл ажиллагааг товч тайлбарлая. Их Хурлаас хөнгөлөх тухай хууль гардаг, хуулин дээр энэ асуудлыг Засгийн газар зохицуулна гэсэн хуулийн заалт нь ордог. Yүний дагуу Засгийн газрын тогтоол гардаг. Засгийн газрын тогтоол дээр нэр бүрээр нь тоотой гардаг, тэр хяналтын тооных нь дагуу тэр асуудлыг хариуцаж байгаа байгууллага нь тэрнийгээ зөвшөөрлийг нь өгөөд явдаг ийм дүрэм, горимтой юм.


Өнөөдрийг хүртэл бид нар нийтдээ 19 төсөл Монгол улсад хэрэгжиж байна. 19 төсөл дээр ийм практик үйл ажиллагаа мөрдөгдөж ажиллаж байгаа. Тийм учраас өөрөөр хэлбэл зөвхөн хөтөлбөрт хамаарагдсан юмнууд орж ирнэ үү гэхээс хамаарагдахгүй юмнууд орж ирэх үүд хаалга нь хаалттай байхаар зохицуулагдсан байдаг юм. 


10 хувь нэмэгдүүлнэ гэж байна, түрүүнд би хэлсэн 10 хувийг үнэхээрийн гишүүдийн саналыг үндэслээд нэмэгдүүлэх асуудлыг Засгийн газрын хуралдаанд дахин оруулаад энэ хувийг нэмэгдүүлэх асуудлыг шийдвэрлэе.


Ер нь бид нар орон нутгийг анхаарах үүднээс сум бүрт эмч, багш, цагдаагийн ажилтнуудад зориулсан төрийн өмчийн орон сууц барих асуудлыг шийдвэрлэнэ гэж тусгасан байгаа. Яагаад гэвэл хөдөө орон нутагт эмч, багш нар томилолтоор очдог, орон байргүйгээс болоод тэр хүмүүс тогтвор, суурьшилтай ажиллаж чаддаггүй. Энэ асуудлыг шийдвэрлэх үүднээс энэ асуудлыг хөтөлбөрт тусгайлан заасан байгаа гэдгийг хэлэхийг хүсч байна.


Ж.Наранцацралт:
-Бид нар 40.000 айл гэсэн орон сууцны хөтөлбөр хэлэлцэж байгаатай холбоотой гишүүд нэлээд их тодорхой зүйлүүдийг асууж ярилцаж байх шиг байна. Би гол нь энэ асуудал дээр нэгэнт  энэ асуудал бидэнд хэрэгтэй юм бол хэлэлцэх эсэх асуудлыг шийдээд гол асуудлуудаа 2 дахь хэлэлцүүлэг дээр илүү их яривал зүгээр юм болов уу, ингэж бид нар цаг алдах ийм шаардлага байна уу гэдгийг хэлье гэж бодсон юм. Яагаад гэвэл аливаа Их Хурлууд өөрийн гэсэн өнгө төрх, хийсэн зүйлтэй байдаг, магадгүй манай энэ удаагийн Их Хурлын ард түмэндээ нэлээд их зоригтой хийх гэж байгаа ажлын нэг маань орон сууцны хөтөлбөр байхыг үгүйсгэхгүй гэж бодож байна.


Бид нар хэрэгтэй юм хийх болохоор нэг их сүрхий ухаантай улсууд болчихоод энд тэндээс тоо асуугаад, бид нар Мянганы зам дээр ярьж л байсан шүү дээ, нэрэн дээр их олон зүйл яриад. Энэ асуудлыг 2 дахь хэлэлцүүлгээр нь бүрэн хийчих боломжтой. Энэ үнэхээр чухал асуудал Монголд орон сууц барих тийм амар асуудал биш. Энийг хийхийн тулд хийж байгаа компаниуд, хийж байгаа үйл ажиллагааг дэмжих төрийн бодлого бидэнд шаардлагатай байгаа учраас л бид сонгуулиас эхлээд Засгийн газраа байгуулаад мөрийн хөтөлбөрөө хийх бүрдээ энэ орон сууцны хөтөлбөрийг ярьсан. Энэний ч тулд бид нар Барилга хот байгуулалтын яам гэж тодорхой Засгийн газрын бүтцийг энэ зүйлтэй холбож ярьж байсныг би Засгийн газрын мөрийн хөтөлбөрийг хэлэлцэж байх үед санаж байна.


Нэгэнт энэ хөтөлбөрөө оруулаад ирлээ, яам магадгүй цаг алдсан байж энэ асуудал дээр. Гэхдээ нэлээд олон талаас нь хараад ямар дүгнэлтүүд хийхэв, ямар хөнгөлөлтүүд гаргаж ирэхэв, яаж энэ хэдэн хүнээ орон сууцтай болгох вэ гэдэг асуудлыг оруулж ирж байна гэж бид ойлгож байна. Ер нь нийгэмд орон сууцны асуудлаа шийдэхгүйгээр бид хотын асуудал... 


Ц.Нямдорж:
-Наранцацралт гишүүн ээ, асуултаа асууя. Наана чинь эсэргүүцээд байгаа хүн энд алга байна.


Ж.Наранцацралт:
-Эсэргүүцээд байгаа биш маш их цаг алдаж байна гэдгийг би хэлэх гэж байна. 


Ц.Нямдорж:
-Цаг алдаагүй, өчигдөр 17.00 цагийн үед энийг ярьж эхэлсэн. Маш хурдан ярьж байна.


Ж.Наранцацралт:
-Татварын хөнгөлөлтийн асуудлыг бид тооцоод асуух гээд байна л даа. Ялихгүй хэдхэн төгрөгний асуудал ярьж байгаа байхгүй юу. Яг үнэндээ. Ердөө НӨТ-н татвараас энэ хөнгөлөлтүүдийг аваад үзэхээр жилдээ төсөвт орох орлого 570 орчим төгрөг байл уу даа, тийм л асуудал ярьж байгаа. Яг энэ нийт хөнгөлөлтийн асуудлаар тооцоо хийгээд үзэхэд хичнээн хэмжээний хөнгөлөлтийн хэмжээний асуудал, төсвийн орлогын асуудал ярьж байгаа юм бэ гэдгийг яриад тэгээд энэнээсээ болоод монгол улсын төсөвт онцгой өөрчлөлт оруулахгүй бол хоёрдахь хэлэлцүүлэг дээр тодорхой асуудал яривал яасан юм бэ гэсэн ийм бодолтой байна.


Н.Батбаяр:
-Yнэхээр Наранцацралт гишүүнтэй санал нэгтэй байна. Монголын ард түмний орон сууцны нөхцөл байдал ямар байгаа билээ, тэрэнтэй адилтгаад үзэх юм бол бид нарын дэвшүүлж байгаа зорилтыг бүрэн шийдэж чадахгүй байгаа шүү дээ. Гэхдээ мэдээж нэг талаар бүгдийг нь шийдэж чадахгүй нь ойлгомжтой. Гэхдээ ямар ч гэсэн энэ асуудлыг бид нар эхлүүлээд өрнүүлээд явах хэрэгтэй байна. Ерөөсөө аль ч улсад улс орон ард түмнийхээ амьжиргааг сайжруулахын төлөө ажилладаг гол механизм нь орон сууцаар дамжиж ажилладаг. Яагаад бид нарын хэлдэг барууны хөгжилтэй орнууд хүмүүс нь тэгж ажилдаа ханддаг вэ гэхээр орон сууцны зээлтэй учраас тэгж ханддаг. Орон сууцны зээлээ төлөхийн тулд сар болгон орлоготой байх ёстой болдог, орлогоо алдахгүйн тулд, ажлын байраа алдахгүйн тулд сайн ажилладаг. Энэ механизмыг бид бүрдүүлж өгөх гээд байгаа. Гол зүйл бол.


Ингэснээр бид нар манай хүмүүсийн ажилдаа хандах хандлага, хариуцлага дээшилж, монгол улсын хөгжижл цэцэглэлт улам дээшилж, хүн ардын амьжиргааны түвшин дээшлэнэ гэж үзэж байгаа. Та бүхэн мэдэж байгаа манайхан гадаадад 100 мянган хүн ажиллаж байна. Тэнд очиж ажиллахдаа ямар ч барууны хүмүүсээс дордохгүй тийм өндөр түвшинд ажиллаж чадаж байна. Бид нар монголдоо энэ механизмыг нь бүрэн дүүрэн ашиглаж чадахгүй байна, хэрэгжүүлж чадахгүй байгаатай холбоотой юм. Тийм учраас энэ хөтөлбөр гарснаараа үнэхээрийн манайд зөвхөн 40.000 айл орон сууцтай болох төдий биш, ийм нийгмийг хөдөлгөгч хүч болсон механизм ажиллаж эхлэх бололцоо бүрдэх юмаа гэдэгт асуудлын мөн чанар байгаа юм гэдгийг хэлэхийг хүсч байна.


Р.Буд:
-Хот хөдөөгийн хүн амыг орон сууцаар хангах энэ хөтөлбөр арга хэмжээг дэмжих нь зүйтэй гэсэн ийм бодолтой байгаа. Харин 40.000 байх юмуу, 25.000 байх юмуу гэдэг дээр яриа бий байхаа гэж бодож байгаа.


Хоёрдугаарт, бид нар бий болсон дэд бүтэц дээрээ яриад байгаа юм шиг санагдаад байна. Жишээлбэл, энэ төслийн хүрээнд гэр хороололд 15.000 айлыг цэвэр, бохир усны шугам сүлжээнд холбоно гэсэн асуудлыг ярьж байгаа. Би бол энэ дээр арай өөр санал байна, хоёрдугаарт, асуулт байна. Энийг хөдөө рүү чиглүүлж болохгүй юу? жишээлбэл, Багануур хотыг авто замаар, эрчим хүчээр холбоод, дээр нь дулааны цахилгаан станц барьчихсан. Хотын төвлөрөл чинь өнөөдөр хязгаараа алдчихаад байгаа шүү дээ. Гэр хороололд юун тийм дэд бүтэц байгуулаад орчин үеийн сайхан тохилог орон сууц барих нь битгий хэл өнөөдөр тэр гэр хороололд амьдарч байгаа хүмүүст түргэн тусламж, гал командын үйлчилгээ үзүүлэхэд хүртэл бэрхшээлтэй болчихсон. Хотын төлөвлөлт үндсэндээ гараасаа алдагдчихсан, үер усны аман дээр очоод олон айл суурьшчихсан. Ийм байдалд байгаа.


Энийг нь улам өөгшүүлсэн байдалтай төрөөс ийм бодлого явуулаад эхлэх нь хэр зохистой юм бол. Би үүний оронд харин Багануурын чиглэл рүү 15 байдаг юмуу 20 мянган айлынх нь дэд бүтцийн шугамыг барьж өгөөд, тэр лүү барилгын норм, дүрмийг нь нэлээн чангатгаж өгөөд орчин үеийн орон сууц барих ийм боломж байхгүй юу? тэр битгий хэл энэ дээр өнөөдөр нэг айлд ухаандаа 007 га газар өгч байгаа байх, Багануурын чиглэл рүү энийг хуулиндаа өөрчлөлт оруулаад ахиу газар олгож энэ хотын төвлөрлийг сааруулах үүднээс газрыг эдийн засгийн эргэлтэнд оруулж эдийн засгийн аргаар хот төлөвлөлтөө тэлэх ийм асуудал байж болохгүй юу гэж дараагийн асуудлыг ингэж асуух гэж байна.


Эцэст нь, том төсөл арга хэмжээг хэрэгжүүлэхэд гадаад, дотоодын хөрөнгө оруулалтыг нэлээн татах, сонирхогчид түрүүчээсээ сонирхож эхэлж байна гэж Батбаяр сайд ярьж байсан. Би энэ дээр асуулт байна. Банкинд бий болсон хуримтлалууд, дотоодын томоохон бизнесийн группүүдэд байгаа мөнгийг энэ рүү оруулах үүднээс орон сууцны зориулалтаар оруулсан хөрөнгөнөөс нь татвар оногдуулахгүй байх, НӨТ-н татвараас чөлөөлөх, энэ дотоод зах зээлээ хамгаалах ийм арга хэмжээ байж болохгүй юу гэсэн асуулт байна.


Дараа нь та энэ хөтөлбөрийг Мянганы замтай нэлээн харьцуулж ярьж байгаа. Мянганы зам арай өөр юм. Мянганы замд өнөөдөр манайх шиг ийм том орон нутагтай, хөдөлгөөний эрчим багатай ийм оронд хувийн хөрөнгө оруулалт орж ирэхгүй. Энэ төрийн бодлогоор явдаг дэд бүтэц. Барилгын салбар бол өөрөө харин бизнесийн салбар болчихсон шүү. Аль хэдийнэ. Өнөөдөр миний бодлоор барилгад харин барих норм дүрмийг нь чангатгаж өгөх хэрэгтэй. Өнөөдөр сайхан сайхан газар 2, 3-хан давхар байшин барьж байна. Гэтэл суурийнх нь даацыг ямар хийц бүтээцтэй хийж байнав, алсдаа 20, 30 давхар байшин барих тийм бүтээцийг манай барилга, хот байгуулалтын яамны нөхдүүд бодлого болгож хэрэгжүүлмээр санагдаж байгаа юм.


Ийм талын юман дээр бодож харж байгаа юм байна уу? дотоодынхоо зах зээлийг хамгаалах, дотоодын хөрөнгө оруулагчдыг дэмжих үүднээс ийм арга хэмжээ авч болох уу?


Эцсийн асуулт, нэг  өрөө байрны үнэ дунджаар ямар үнэтэй гарах гээд байна вэ? таны яриан дотор ядуу, амьдралын дунд түвшингээс доогуур өрхүүдийг орон сууцаар хангахад энэ хөтөлбөрийн нэлээд дийлэнх хэсэг нь чиглэгдэж байгаа гэж. Энийг худалдан авах чадвартай тийм улс байна уу? нэг өрөө сууцны дундаж үнэ ямар байна? 


Н.Батбаяр:
-Багануур, Налайхын чиглэл рүү ярьж байна. Бидний төлөвлөж байгаа ажил гэвэл Налайхын чиглэлд бохир усны шугам татъя, бохир усны шугам татсанаараа тэнд цэвэр усны эх үүсвэр байгаа шүү дээ. Налайх хүртэл тэр талбай барилгажих бололцоотой болох юм гэж үзэж байгаа. Мөн Багануурт биднар хөтөлбөрөө хэрэгжүүлнэ гээд төлөвлөчихсөн байж байгаа шүү дээ. Ер нь газрын хувьд хэлэх юм бол манай хүн ард мэдээж хэрэг байршлыг нь сонгож байгаа юм л даа. Жишээлбэл, Өлзийт хороололд 500 айлд газар өгөхөд 100 хүрэхгүй айл тэнд хашаа босгосон байгаа, бусад нь босгоогүй байгаа. Тэгэхээр хүмүүс юу сонирхож байна гэвэл хотын төвийн байдлыг сонирхож байгаа. Энийг бид нар тооцож үзэхээс өөр аргагүй гэдгийг бодолцох хэрэгтэй болов уу гэж.


Гэр хорооллын төлөвлөлтийг бид сайжруулах гээд байгаа юм. Энд эмх замбараагүй галын машин, түргэний тэрэг орж болдоггүй, гудамж талбайн дандаа задгай гэсэн хаягтай зүйлүүдийг өөрчлөе, төлөвлөлтийг нь боловсронгуй болгоод, цэвэр бохир усны сүлжээнд холбоод, зам талбайг нь янзлаад ингээд ирэх юм бол өнөөдрийн манай гэр хорооллын хашаа байшингийн үнэ маань 1, 2 өрөө байшингийн үнэтэй тэнцэж ирэх юм. Тэр улсууд бололцоотой улсууд өөрсдийнхөө байшин саваа сайжруулна, бололцоо тааруухан гэдэг юмуу тэр улсууд нь үнэ нэмэгдсэн газраа арилжаад орон сууцтай болоод ирэх бололцоо бүрдэх юм. Энэ утгаар нь асуудлыг шийдэх гэж оролдож байгаа юм.


Банкны салбарт хөнгөлөлттэй, таны хэлж байгаа саналтай санал нэг байна. Нэг өрөө байрны үнийн хувьд ярих юм бол нэг өрөө байр гэдэг чинь хэдэн квм байх билээ, хамгийн хямдханаар бодох юм бол ерөнхийдөө өндөр байшин, амины орон сууц гэдэг хоёр дээр өндөр байшингийнх нь үнэ нь илүү өндөр болчихоод байгаа юм. Өндөр байшин дээр бид нарын бодож байгаагаар бодоход  5, 6 дээр очиж байгаа, амины орон сууцан дээр очих юм бол 3, 4 дээр очиж байгаа.


Ц.Нямдорж:
-Их Хурлын гишүүд энэ асуудалтай холбогдуулж асуулт асууж, хариулт авлаа. Нэр өгсөн гишүүдийн нэрс дуусч байна. Ингээд асуулт хариултыг дуусгая. Нэг зүйл хэлье. Энэ асуудал 6 сарын 2-нд Засгийн газар өргөн барьсан, өнөөдөр 7 сарын 8. 10 хоногийн дотор амжаад УИХ хэлэлцэж байгаад, өнөөдөр хэлэлцэх хэргийн төлөвлөгөөнд байсныг өчигдөр санаачлагч хүсэлт тавиад эхлүүлсэн. Тийм учраас энэ хөтөлбөрийг хэрэгжүүлэхтэй холбогдуулаад ярилцахтай холбогдуулаад цааргалсан, хойш татсан, чангаасан ямар нэгэн санаа бодол Их Хурлын гишүүдэд байхгүй гэж хэлэх хэрэгтэй, энэ асуудалд бодитой байх хэрэгтэй.


Хоёрдугаарт, Их Хурлаас гарч байгаа шийдвэр бол см бүрийг хэмжсэн шийдвэр байх ёстой, хэрэгжих бололцоотой юмыг Их Хурал гаргах ёстой. Тэр утгаар нь авч үзэх юм бол энэ асуудлаа нухацтай яриарай гэдгийг хэлье байнгын хороод дээр. Байнгын хороод дээр энэ хэлэлцүүлгийг хязгаарласан зүйл байж таарахгүй. Ийм чөлөөлөлт явагдах юм бол ард талд нь үлдэх төсвийн орлогын бүрдүүлэлтийг яаж хийхэв, хаанаас эх үүсвэрийг нь гаргах вэ, нийгмийн асуудлаа яаж шийдэх вэ гээд олон давхар асуудлыг хамтад нь авч үзэх шаардлага гарах болно шүү гэдгийг хэлээд одоо энэ 40.000 орон сууц хөтөлбөр, түүнтэй холбогдуулаад хуулинд оруулах өөрчлөлтүүдийн талаар Дэд бүтцийн, Төсвийн, Эдийн засийн байнгын хороод дүгнэлт гаргасан. Энэ дүгнэлтийг УИХ-ын гишүүн Зоригт танилцуулна. 


Гурван байнгын хороо хамтарч дүгнэлт гаргаж байгаа юм байна, энэ хамтын ажиллагаа их сонин хамтын ажиллагаа болж харагдаад байгаа шүү. Байнгын хороод ирцтэйгээр асуудлаа ярилцаж чадаж байгаа юу? 


М.Зоригт:
-УИХ-ын дарга, эрхэм гишүүд ээ,


Засгийн газраас 40.000 орон сууц хөтөлбөрийг хэрэгжүүлэхтэй холбогдуулан НӨТ-с чөлөөлөх тухай, гаалийн албан татвараас чөлөөлөх тухай, зарим хуулийн заалтыг хамааруулахгүй байх тухай, зарим газрын эзэмших эрхийн гэрчилгээ шилжүүлэх хэлбэрийн тухай, орон сууцны тухай хуульд нэмэлт оруулах тухай хуулийн төслүүд болон зөвшөөрөл олгох тухай УИХ-ын тогтоолын төслийг 2005 оны 6-р сарын 27-ны өдөр өргөн мэдүүлсэн билээ.


Хүн амын орон сууцны хангамжийг сайжруулах, иргэдээ аюулгүй, тохилог эрүүл орчинд амьдрах үндсэн эрхээ эдлэх нөхцлийг бүрдүүлэх нь төрийн бодлогын анхаарлын төвд байж энэ чиглэлээр шат дараатай арга хэмжээ явуулж ирсэн билээ. Энэ арга хэмжээний шууд үргэлжлэл болох 40.000 орон сууц хөтөлбөрийг хэрэгжүүлэхээр Засгийн газрын үйл ажиллагааныхаа хөтөлбөрт тусгасан бөгөөд түүнийг хэрэгжүүлэхэд эрх зүйн таатай орчинг бий болгох чиглэлээр Засгийн газар дээрх хуулийн төслүүд болон УИХ-ын тогтоолын төслийг санаачлан УИХ-д өргөн мэдүүлжээ.


40.000 орон сууц хөтөлбөрийн хүрээнд 10.000 нийтийн зориулалттай орон сууц барих, шинээр орон сууцны дэд бүтэц бий болгох замаар 15.000 орон сууц бүхий шинэ хороолол барих, гэр хорооллыг цэвэр, бохир усны шугамд холбосноор 15.000 айлын орон сууцны нөхцөл сайжруулах зорилт дэвшүүлж байна. Энэхүү өргөн цар хүрээтэй ажлыг хэрэгжүүлэхэд төрийн оролцоог тодорхой болгох, хувийн хэвшлийн идэвх оролцоог нэмэгдүүлэхэд төр туслах, иргэдийн орон сууц худалдан авах чадварыг нэмэгдүүлэхэд төрөөс дэмжлэг үзүүлэхэд өргөн мэдүүлсэн дээрх хуулийн болон тогтоолын төслийн үзэл санаа агуулагдаж байна.


Дээрх хуулийн болон УИХ-ын тогтоолын төслийг УИХ-ын чуулганаар хэлэлцэх эсэх асуудлыг Дэд бүтцийн, Төсвийн болон Эдийн засгийн байнгын хорооны 2005 оны 7-р сарын 5-ны өдрийн хамтарсан хуралдаанаар хэлэлцээд төслийн ерөнхий үзэл баримтлалыг зарчмын хувьд дэмжиж чуулганаар хэлэлцүүлэх нь зүйтэй гэж үзлээ. 


Хамтарсан хурал дээр УИХ-ын гишүүдээс төслийн хэлэлцүүлгийн байнгын хороод эрхэлсэн асуудлынхаа дагуу нарийвчлан хэлэлцэх, юуны өмнө хуулийг хэрэгжүүлэх шатанд аливаа зөрчил бэрхшээл гаргахгүй байхаар татварын хөнгөлөлт, чөлөөлөлтийн хамрах хүрээ заагийг оновчтой тогтоох, хөдөөд барих орон сууцны хэмжээг нэмэгдүүлэх, хөтөлбөрийн нэрийг эргэн харах, хөтөлбөрийг хэрэгжүүлэх явцад өрсөлдөөнийг хязгаарласан үйлдэл гаргуулахгүй байх зэрэг асуудлуудад анхаарч ажиллах саналууд гарсныг хэлэлцүүлгийн явцад судлан тусгах бололцоотой гэж үзлээ.


УИХ-ын эрхэм гишүүд ээ,


40.000 орон сууц хөтөлбөрийг хэрэгжүүлэхтэй холбогдсон хууль, УИХ-ын тогтоолын төслүүдийг хэлэлцэх эсэх асуудлаарх Дэд бүтцийн, Төсвийн болон Эдийн засгийн байнгын хорооны санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Ц.Нямдорж:
-Хэлэлцье гэсэн санал оруулж байна. Байнгын хорооны дүгнэлттэй холбогдуулж асуулттай хүн байна уу?


Р.Раш:
-Дэмжиж таарна л даа. Гэхдээ түрүүнд бас Их Хурлын дарга ч ярилаа. Дэд бүтэц гэлээ гэхэд хот байгуулалт, хаана яаж барих гээд байгаа юм, зарим гэр хорооллыг нүүлгэх юмуу, үгүй бол эсгий гэрт аваачиж дулаан цахилгааныг холбох гээд байгаа юмуу, замбараагүй суурьшсан юмыг хаана нь юугий нь хийх гээд байгаа юм. Хувиараа ой модыг булгалаад лагерь дачь янз бүрийн юмнуудыг замбараагүй барьж байгаа. Инженерийн шугам сүлжээ гээд мэргэжил талаас нь нэлээн үзэж ярих ёстой юм шиг санагдаж байгаа юм. Төсөв гэлээ гэхэд энэ их татваруудаас чөлөөлнө гээд байдаг. Энэ нь бид нар татварын багц хуулийг ярина, тэгээд энэ орлого талаасаа яаж нөлөөлөх юм, яг энэ хасагдсан орлого чинь нөгөө хүн дээрээ очиж тусч чадах уу, үгүй юу? Аль эсвэл наана нь завсарт нь зуучид, бариулж байгаа хувийн компани гадаад дотоодын хувийн компани аваад тэгээд яг хэрэг дээрээ хүн дээрээ очихоор зэрэг нөгөө л үнээрээ тэр ч бүү хэл аягүй бол бүр нэмэгдээд зах зээлийн үнэ, энээ тэрээ гээд. Ингээд бид нар наана нь сайхан татвараас чөлөөлөөд өгчихдөг, тэр нь иргэнд хүрдэггүй, ийм юм болчих юм биш байгаа.


Дээр нь энэ оруулж ирж байгаа асуудал дээр чинь нэлээд юмнуудыг нь хүн худалдаж авахгүй бол улс худалдаж авна гэж ярьж байгаа шүү дээ. Улс гэдэг чинь янз бүрийн гүйлгээгүй барааг шуудайлж байдаг уут юмуу, хаашаа юм? Эд нарыг нэлээн сайн тал талаас нь авч үзвэл зүгээр юм шиг санагдаж байгаа юм. Эдийн засаг талаас нь ер нь бид нар яг бүтээдэг, мөнгө өндөглөдөг, бий болгодог тэр юмыг сүрхий ярьж чадахгүй байгаа шүү дээ. 


Ц.Нямдорж:
-Асуултаа тавь, байнгын хорооны дүгнэлттэй холбогдуулж асуултаа тавь.


Р.Раш:
-Хэдийд нь саналаа ярих юм бэ? 


Ц.Нямдорж:
-Саналаа байнгын хороон дээр 1-р хэлэлцүүлгийн үед ярина. 


Р.Раш:
-Байнгын хороон дээр цөөхөн хүн суглачихдаг, тэрэн дээр ярьж чадахгүй юм байна шүү дээ.


Ц.Нямдорж:
-Дараа нь 1-р хэлэлцүүлгийн үед ярина. Одоо бол хэлэлцэх эсэхийг ярьж байгаа шүү дээ.


Р.Раш:
-Тэгвэл асуулт.Өчигдөр би ярьсан, 40.000-ын үндэслэлийг Засгийн газрын шийдвэр рүү заачих шиг болно лээ. Тэрнийгээ хүртэл тайлбарламаар байна. Засгийн газар дээр анх ярихаараа 40.000 айл л орон сууцгүй байгаа юмуу, хаашаа юм бэ? 100 гэвэл яасан юм бэ? 


М.Зоригт:
-Хамтарсан байнгын хорооны хурал дээр нэртэй холбоотой асуудлууд яригдаж байсан. Тэрэн дээр зайлшгүй 40.000-аар нэрлэе ч гэсэн, эсвэл аль нэг туйлын барьсан, эсвэл заавал өөрчлөе гэсэн зүйлүүд ажиглагдаагүй, тодорхой саналууд явагдсан. Эдгээр нь хэлэлцүүлгийн явцад бас тодрох байлгүй дээ. Санал гаргагчдын зүгээс өгсөн тайлбарын дагуу Засгийн газрын мөрийн хөтөлбөрт туссан нэрээрээ орж ирсэн гэж тайлбарласан.


А.Цанжид:
-Баяртсайхан гишүүн өчигдөр асуулт асуугаад байсан, бидний хэдхэн хоногийн өмнө баталсан 2008 он хүртэл эрх зүйн тогтолцоог боловсронгуй болгох тухай үндсэн чиглэлд бидний одоогийн хэлэлцэж байгаа хөтөлбөрийг Их Хурал хэлэлцэж батлана гэж оруулсан. Гэтэл Засгийн газар баталчихаад өөр асуудал энд тавиад байна гэж ингэж асуугаад байсан, энийг байнгын хороо юу гэж үзэж байгаа юм бэ?


М.Зоригт:
-Байнгын хороодын хамтарсан хуралдаан дээр яг энэ асуудал яригдаагүй, тийм учраас энэ асуудлаар тодорхой хариулт байхгүй байна. Дахин хэлэхэд санал гаргагч нь Засгийн газрын мөрийн хөтөлбөрт туссан тэр нэрээр нь оруулсан гэж үзсэн.


Ц.Нямдорж:
-Энэ үнэхээр зохимжгүй юм болчихоод байгаа юм. УИХ-аар батлуулна гээд ноднин жил 2008 он хүртэлх хууль тогтоомжийг боловсронгуй болгох үндсэн чиглэлд заачихсан байгаа. Тогтоолуудын хавсралт энд явж байгаа. Их Хурал батлах ёстой юмыг Засгийн газар баталчихаад, тэр баталсан юмаа баталгаажуул гэж Их Хуралд даалгавар өгч орж ирж байгаа юм Батбаяр сайд. Цаашид ийм явдал байж таарахгүй. Их Хурлаар батлуулах юм байвал Засгийн газар дээр батлалгүй шууд Их Хуралдаа оруулж ирдэг. Их Хурал тэрнийг баталдаг, Засгийн газар хэрэгжүүлдэг. Засгийн газар баталж байгаа болбол Их Хуралд асуудал оруулж ирдэггүй, түүгээр учрыг нь олох хэрэгтэй. Дахин ийм асуудал Засгийн газраар батлагдсан асуудал Их Хурал дээр орж ирвэл би Их Хурлын чуулганд, байнгын хороодын хэлэлцүүлэгт оруулахгүй шүү. 


Энэ хөл толгойгоо мэдэхгүй ийм явдал байж таарахгүй. Их Хурал хэлэлцэж байж татвараас чөлөөлөх үү, үгүй юу гэдгээ ярьж байж тэрнийг нь зөвшөөрсөн тохиолдолд Засгийн газар хэрэгжүүлэх үүрэгтэй. Дахин ийм асуудал оруулахгүй шүү. Гишүүдийн асуугаад байгаа зөв, гайхаад байгаа нь зөв. Шүүмжлээд байгаа нь бас зөв. Ер нь энэ хөтөлбөр дээр цаашид Их Хурал, Засгийн газар онцгой анхаарах шаардлагатай. Хөтөлбөр гаргаж байгаа бол дагасан мөнгө байх ёстой. Дагасан мөнгийг хаанаас  яаж гаргах вэ гэдгээ тооцсон байх ёстой. Мөнгөгүй бол хөтөлбөр гаргаж бараг хэрэггүй. Энэ асуудал энэ ач холбогдлыг үгүйсгэж байгаа юм биш, ер нь цаашдаа Засгийн газар дээр баталсан хөтөлбөрийг Их Хурал авч хэлэлцэхгүй шүү, тийм ёс байхгүй.

 
Б.Жаргалсайхан:
-Би энэ асуудлыг оруулахдаа жаахан ул суурьтай муутайхан судалж оруулж ирсэн юм болов уу даа гэж бодох юм. Сонгуулийн кампанит ажил зохион байгуулж байгаа юм шиг, сэлэм гялс, толгой бөндгөс гэдэг шиг л маш хурдан оруулж ирээд,  хурдхан шиг баталчих гэнэн ойлголтоор энэ асуудлыг тавиад байгаа юм болов уу. Энэ бүхэн бүтэн улс орны чанартай ийм том асуудлыг нэлээн ултай, суурьтай олон талаас нь бодож орлого, зарлага бүх талаас нь сайн бодсон юмуу, миний бодлоор дутуу дулимаг бодсон юм болов уу гэж бодоод байгаа юм. Тэгээд энэ асуудлаа харин дахин энэ асуудлыг шийдэхийн тулд олон асуудал шийдэх болох гээд байна шүү дээ.


Татварын асуудлыг шийдэх хэрэгтэй байна, худалдаа, гааль өөр юу байдаг юм нэлээн олон зохицуулах, газрын хууль гээд олон юм ярих байх, цаашаа ярих юм бол. Энэ бүх юм нь түүхий, ерөнхийдөө бөөрөнхий бөндгөр юм батлуулаад хэрэгжчихнэ гэж бодож байгаа бол энэ бүтэхгүй байх. 


Хоёрт, ер нь барилгыг хэн хэнгүй адаглаад лагерийн амбаар...


Ц.Нямдорж:
-Байнгын хорооны дүгнэлтээс асуултаа. Сая санал хэллээ. 


Б.Жаргалсайхан:
-Санал биш юмаа, тэгж бодсон юмуу энэ асуудлуудаа, олон талаас нь тэгж байж оруулж чадсан юмуу гэж асуух гэж байгаа юм. Миний бодлоор олигтой бодсон юм байхгүй, зүгээр л нэг хөтөлбөрөө хэрэгжүүлэх үүднээс л яваад орчихож байгаа юм шиг харагдаж байна шүү дээ, наадах чинь, яг цагаа тулах юм бол? Тэгээд энэ хоёрын хооронд бүтэхгүй. Уг нь орон сууц барих нь шаардлагатай байгаа, үнэн. Гэхдээ энийг арай жаахан өөрөөр.


М.Зоригт:
-Хамтарсан байнгын хороодын хуралдаан дээр Жаргалсайхан гишүүн байсан үгүйг би санахгүй байна. Нэлээн олон талаас нь ярилцаж хэлэлцсэн шүү дээ, тэгж байж оруулсан гэж ойлгож байгаа. Ирц их өндөр байсан шүү дээ.


Ц.Нямдорж:
-Байнгын хорооны дүгнэлттэй холбогдуулж асуулт хариулт явагдаж дууслаа. Хариултыг таслая. Одоо хуулийн төслийг хэлэлцэх эсэх ауудлаар санал хураалт явуулна.


Байнгын хороо энэ хөтөлбөр, түүнтэй холбоотой хуулинд орох өөрчлөлтүүдийн асуудлуудыг хэлэлцье гэсэн санал оруулж ирсэн. Энэ саналаар санал хураалт явуулъя. Энэ саналыг дэмжиж байна гэсэн санал хураалт явуулъя.


Зөвшөөрсөн 31


Татгалзсан 23


Бүгд 54


57.4 хувийн саналаар энэ асуудлыг хэлэлцье гэсэн санал өглөө. Байнгын хороонд шилжүүлж байна.


Р.Гончигдорж:
-Горимын санал байна. Yнэхээр энэ Засгийн газрын мөрийн хөтөлбөрийг хэрэгжүүлэх хүрээнд шуурхай хийгдэх ажил байгаа юм. Ялангуяа энэ асуудал татварын хөнгөлөлт, чөлөөлөлттэй холбоотой энэ төслийг хэрэгжүүлэхэд бас зарим улс орнуудтай яриа хэлэлцээр, Засгийн газрын түвшинд ярьж хөөрөх ийм зүйлүүд байгаа гэж ойлгож байгаа. Ялангуяа Туркийн засгийн газартай орон сууцыг ийм хэлбэрээр барих асуудлыг шийддэг туршлага дээр нь тулгуурлаж хамтарч ажиллах тухай асуудал бас нэлээн яригдсан байхаа гэж ойлгож байгаа юм. Туркийн Ерөнхий сайд бас энэ 10 хэднээр Монголд айлчлах айлчлалууд байгаа. Энэ үед яриа хөөрөө өндөр түвшинд яригдах, төслөө баталчихсан байж байгаад асуудлыг ярихад нэлээн зөв зүйтэй болов уу гэж бодож байна.


Бид нар нэгэнт хөтөлбөр асуудлууд нь ойлгомжтой байгаа учраас ер нь эхний хэлэлцүүлгийг нь явуулаад шууд үргэлжлүүлж явуулаад ингээд эхний хэлэлцүүлгээр нь батлах ийм горимын саналыг оруулж байна. Энэ дээр дарга та нэг санал хураалгаж, гишүүдийн саналыг бодлыг харахгүй юу гэж хүсч байна.


Ц.Нямдорж:
-Байнгын хорооноос анхны хэлэлцүүлгээр батлая гэсэн санал орж ирээгүй учраас анхны хэлэлцүүлгээр батлая гэсэн санал хураалт явуулах бололцоогүй. Байнгын хороод шаардлагатай гэж үзвэл яаралтай хуралдаж хэлэлцүүлгээ хийгээрэй. Төсвийг нь Эдийн засгийн, Дэд бүтцийн байнгын хороо гэсэн 3 байнгын хороо энэ асуудлыг хэлэлцэх ёстой. Нэг юм анхааруулъя. Байнгын хорооны ирц хүрэхгүй учраас олон байнгын хороог хамтарч хуралдуулсан зураг харуулаад ирц бүрддэггүй дутагдлаа нуудаг явдал байгаа юм байна лээ шүү. Би цаашдаа бүрэлдэхүүнтэй байнгын хороогоор хэлэлцүүлээгүй асуудлыг Их Хурлын чуулганд оруулахгүй шүү.


Өөрөөр хэлбэл байнгын хорооны гишүүдийн олонх нь орсон байх ёстой. Тийм бүрэлдэхүүнээр хэлэлцсэн асуудлыг Их Хурлаар оруулна шүү. Би хуулийн дагуу шаардлага тавьж байна. Би Тамгын газраас өгсөн мэдээллийн дагуу асуудлыг ярьж байна. Шаардлагатай гэж үзвэл байнгын хороод энэ асуудлыг өнөөдөр хэлэлцэж болно. Зөвхөн байнгын хороо анхны хэлэлцүүлгээр хэлэлцье гэсэн санал оруулж ирсэн тохиолдолд болдог. Батбаяр сайд ёс бус шаардлагаа зогсоо, асуудал байхгүй.


Батбаяр сайд аа, ингэж яарах байсан юм бол эрт оруулж ирэх чинь яасан юм бэ? 10-хан хоногийн өмнө оруулж ирчихээд чуулган төгсөх гэж байна, өнөөдөр дуусгах... 2 сар хүлээгээгүй. Танайхаас шаардлага хангасан юм ер нь орж ирдэггүй шүү, Засгийн газраа ярих гэж байгаа бол. Яриад яваад байдаг болохоос биш ажил хийдэггүй шүү, ажлаа хий. Одоо энэ асуудал дээр Их Хуралд шахалт битгий үзүүл, байнгын хороод нь хэлэлц. Засийн газар, Их Хурлын гишүүний ажил ярьдаг ажил биш, хийдэг ажил шүү. Юмаа тооцдог ажил шүү. Энийг дээд зэргээр анхаарах хэрэгтэй.


Ингээд анхны хэлэлцүүлэгт бэлтгэхээр шилжүүллээ. Байнгын хорооноос анхны хэлэлцүүлгээр батлуулъя гэсэн санал ирүүлээгүй учраас тийм санал хураалт явуулах бололцоо байхгүй, энэ асуудал дууссан. Нарантуяа дарга, анхны хэлэлцүүлгээр батлахаар санал оруулдаг эсэхтэй холбогдуулаад хуулийн заалтыг нь хэлээд өгчих.


Ж.Нарантуяа:
-УИХ-ын хуралдааны дэг дээр хэлэлцэх шатлалыг тодорхой заасан байгаа. Аливаа нэгэн асуудлыг нэгдсэн хуралдаанаар оруулж шийдвэрлүүлэхэд заавал ч үгүй байнгын хороо урдчилан хэлэлцдэг ийм журам байгаа. Тэгэхээр байнгын хороо хэлэлцэх эсэхийг нь анхны хэлэлцүүлэгтэй хамт хийсэн бол энэ дээр горим гаргаад шийдэх боломж байсан. Байнгын хороон дээр анхны хэлэлцүүлэг хийгээгүй нөхцөлд энд ямар нэгэн санал хураалт явагдах боломжгүй. Хажуугийн санал ч байхгүй, гэхдээ анхны хэлэлцүүлгийг заавал ч үгүй байнгын хороо хийх ёстой.


Ц.Нямдорж:
-Хуулийг нь уншаад өгчих. Ийм асуудлаар УИх-ын гишүүд Тамгын газраас асуудал асуух биш, өөрсдөө мэдэж асуудлаа тавьж байх ёстой шүү. Их Хурлын хуралдааны дэгийн журмыг гишүүд өөрсдөө мэдэж байх ёстой шүү. Энийг дуусгая. Энэ дээр маргалдаад байх юм байхгүй.


Гуравдахь асуудалдаа оръё. Төрийн ордон, түүнийг тохижуулахтай холбогдуулан авах арга хэмжээний тухай УИХ-ын тогтоолын төслийг хэлэлцье. Санаачлагчийн илтгэлийг Батхүү сайд тавина. Байнгын хороодын ирцэд дээд зэргээр анхаарна шүү, Тамгын газраас хүн суулгана, ирцтэй хурал хийж байна уу, үгүй юу гэдгийг байнга харж, мэдээг нь авч асуудалд хандаж байх болно шүү. Хуулиараа Байнгын хороодын гишүүдийн олонх нь ирсэн бол хурлыг хүчинтэйд тооцно гээд заачихсанб айгаа. Би тэр хуулийн заалтыг ягштал биелүүлэхийг бүх байнгын хороодоос шаардана шүү. Хатуу шаардана шүү. Энэ дээр баримт надаас нэхэж хэрэггүй, шаардлагатай бол Тамгын газраас гаргуулаад ямар ямар асуудлаар хэдэн байнгын хороо хамтарч хуралдсан, яагаад ирц бүрдээгүй гэдгийг олон нийтэд хүргэж болно.


Г.Батхүү:
-УИХ-ын дарга, эрхэм гишүүд ээ,


Төрийн ордон, түүний орчныг тохижуулахтай холбогдуулан авах зарим арга хэмжээний тухай УИХ-ын тогтоолын төслийг та бүхэнд танилцуулж байна. Монгол улсын Ерөнхийлөгч 2001 оны 5-р сарын 11-ний өдөр Их эзэн Чингис хааны мэндэлсний 840 жилийн ой, Монгол улсын тулгар төр байгуулагдсаны 800 жилийн ойг орон даяар төр ёсны их баяр болгон тэмдэглэх тухай 118-р зарлиг буулгасан бөгөөд уг зарлигт түүхт ойг угтсан тусгай хөтөлбөр боловсруулж хэрэгжүүлэх, ойг тэмдэглэх ажлыг удирдан зохион байгуулах үндэсний хороог байгуулан ажиллуулах, их ойг угтаж хэрэгжүүлэх арга хэмжээний хүрээнд Чингис хааны дурсгалын болон онгон шүтээний ёслол хүндэтгэлийн цогцолбор барьж байгуулахыг Засгийн газарт чиглэл өгсөн юм.


Засгийн газраас их ойг тэмдэглэн өнгөрүүлэх арга хэмжээний хүрээнд төлөвлөсөн томоохон ажлын нэг нь Чингис хааны дурсгалын болон онгон шүтээний ёслол хүндэтгэлийн цогцолбор монгол төрийн тамга, хөшөө босгох явдал юм. Чингис хааны дурсгалын болон онгон шүтээний ёслол хүндэтгэлийн цогцолборыг төрийн ордонтой нэгэн цогц болон төрийн ордны урд талд байрлуулах бөгөөд уг ажлыг 2006 оны 7-р сард хийж дуусгахаар төлөвлөж байна.


Харин Монгол төрийн тамга, бэлгэдлийн хөшөөг төрийн ордны арын цэцэрлэгт байрлуулахаар төлөвлөж байгаа юм. Дээрх цогцолбор болон бэлгэдлийн хөшөөг байгуулахтай холбогдуулан Д.Сүхбаатар, Х.Чойбалсан нарын шарилыг бунханаас, Ж.Самбуугийн шарилыг төрийн ордны ард байрлах ардын хувьсгалын талбайгаас Алтан-Өлгийд шилжүүлэн байрлуулах асуудлыг шийдвэрлэх нь зүйтэй гэж үзсэн юм.


МАХН-ын Төв Хорооны улс төрийн товчооны 1952 оны 10-р сарын 9-ний өдрийн 45/82 дугаар тогтоолоор маршал Х.Чойбалсангийн мавзолейг барихаар шийдвэрлэж, улмаар МАХН-ын Төв Хорооны улс төрийн товчооны 1954 оны 6-р сарын 7-ны өдрийн тогтоолоор шинээр барьж байгаа бунханд Сүхбаатар, Чойбалсан нарын шарилыг байрлуулах Засгийн газрын комиссыг байрлуулжээ. Харин МАХН-ын Төв Хорооны  улс төрийн товчоо, АИХ-ын тэргүүлэгч, СнЗ-ийн 1972 оны 5-р сарын 20-ны өдрийн 9-р тогтоолоор Самбуугийн шарилыг төрийн ордны арын цэцэрлэгт байршуулахаар тогтсон байна.


Иймд Сүхбаатар, Чойбалсан нарын шарилыг Засгийн газрын шийдвэрээр, харин Ж.Самбуугийн шарилыг УИХ-ын шийдвэрээр шилжүүлэн байрлуулах нь зүйтэй гэж үзэж Засгийн газрын 2005 оны 6-р сарын 22-ны өдрийн хуралдаанаар асуудлыг хэлэлцэн Засгийн газрын 136-р тогтоолыг баталсан бөгөөд Ж.Самбуугийн шарилыг шилжүүлэн байрлуулах асуудлыг УИХ-аар хэлэлцүүлэн шийдвэрлүүлэхээр тогтсон юм. 


Эрхэм гишүүд ээ,


Төрийн ордон, түүний орчныг тохижуулахтай холбогдуулан авах зарим арга хэмжээний тухай УИХ-ын тогтооолын төслийг хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа.


Ц.Нямдорж:
-Энэ асуудалтай холбогдуулж асуулт асуух гишүүн байна уу?


С.Отгонбаяр:
-Байнгын хорооны дүгнэлтэнд гарч байна л даа. Төсөвт тусгагдсан 2 тэрбум төгрөгөнд багтааж төрийн ордны эргэн тойронд тохижуулалтыг хийж их эзэн Чингисийн 800 жилийн, тулгар төр байгуулагдсаны 800 жилийн ойтой тохиолдуулан хийх гэж байгаа арга хэмжээний хүрээнд төлөвлөсөн ажлуудыг  тухайн үед холбогдох байнгын хороодуудаар ярьж байсан л даа. Энийг энэ төсөвт нь багтаагаад оруулчих бололцоо хэр байгаа юм бэ гэдэг талаасаа бас ярилцаж байсан гэдгийг хэлэх байх. Өнөөдрийн яг энэ нөхцөл байдалд нь төсөвт ойролцоогоор дараа оны 2006 оны үлдэгдэл төсөв болох 5 тэрбумыг нь оруулах бололцоо байгаа гэдэг байдлаар эхний удаа 2 тэрбумыг оруулсан байгаа.


Тийм учраас энэ нийт арга хэмжээний ажлын цар хүрээг жаахан багасгаад ордныг тойруулсан томоохон баганууд, еще бунхант индрийг шинэчлэн байгуулах, эзэн Чингисийн хөшөөг байгуулах энэ суурийг бүхэлд нь ордныг тойрох биш, арай өөр газар эзэн Чингисийн цогцолборыг байгуулах бололцоо нөхцөл байдаггүй юмуу гэсэн ийм асуудал ярих гээд байгаа юм. Яагаад гэвэл нэг талаараа төрийн ордныг томоохон төсөл арга хэмжээ, том ойтой холбогдуулаад нэлээн тохижуулах гэж байгаа хэдий боловч нөгөө талаар төрийн ордон гэдэг талаасаа өөрсдөдөө, тухайлбал төр засаг энэ ордондоо хөрөнгө оруулалт хийгээд байгаа юм шиг нийгэмд тийм сөрөг ойлголтууд явж магадгүй байна. Ийм үзэгдэл гарахыг үгүйсгэхгүй байгаа.


Тийм учраас цогцолборын байгууламжийг тусад нь өөр газар. Дээрээс нь төсөвт тусгагдсан 2 тэрбум төгрөгөнд багтааж хийх асуудлыг ярих нь зүйтэй байхаа гэсэн ийм бодолтой байгаа юм, ингэж болох уу, үгүй юу гэж асуух гэсэн юм.


Дараагийн нэг асуудал бол шарил хөндөнө, төрийн тамгыг оронд нь байрлуулна гэдэг асуудал яриад байгаа. Ийм учраас энэ шарилыг хөндөхтэй холбогдуулаад зөвхөн төр засгийн удирдагч байсан Самбуу гуайгаас гадна улс төрийн томоохон, улсын төрийн зүтгэлтэнгүүд болох 3 хүнийг нэг мөсөн тусад нь байрлуулах, Алтан-Өлгийд аваачиж байрлуулах биш, шарилыг нь бүр цэцэрлэгт хүрээлэн юмуу, газрыг нь сонгож байгаад, түүхэн хүмүүсийн дурсгалыг мөнхжүүлэх мемориал маягтай хэлбэрээр зохион байгуулбал яасан юм бэ гэсэн ийм юм зохион байгуулж болохгүй юу? 


Дараа нь, үр хүүхдүүдээс нь юмуу, төрөл садангаас нь Сүхбаатар гуай, бусад төр засгийн зүтгэлтнүүдийн хамаатан, садан үр ач нараас нь асуусан, тухайн үедээ зөвшөөрөл өгч байсан, нүүлгэн шилжүүлэхэд гэсэн ийм тайлбар тавьж байсан. Саяхан нэг телевизээр ярихдаа, тэр талын юм яг бүрэн дүүрэн Засгийн газарт хандаад зөвшөөрчихсөн юм байхгүй гэсэн тийм асуудлыг Сүрэнжав гуай бас ярьж байх шиг байна лээ. Тэрэнтэй холбогдуулаад үндэсний өөрийнхөө эцгийн дурсгалт зориулсан, өөрийнхөө хөрөнгөөр босгож байгаа цогцолбортой холбогдуулж тэр асуудлыг хийж ярьж болохгүй байсан юмуу?


Д.Түвшинтөр:
-Энэ асуудал дөнгөж одоо яригдаж байгаа биш. 2001 онд Монгол улсын Ерөнхийлөгч зарлиг гаргаснаас хойш 2002 оны Засгийн газрын хурал, 2003 оны Засгийн газрын хурлаар дамжин хэлэлцэгдэж, төрийн ордны урд талд Чингис хааны дурсгалын болон төрийн ёслол хүндэтгэлийн өргөө байгуулах нь зүйтэй. Төрийн ордны ард талд Монгол тамганы бэлгэдлийн хөшөө байгуулах нь зүйтэй гэж хэлэлцэгдээд. Хамгийн сүүлийн байдлаар 2005 ны 6-р сарын 22-ны Засгийн газрын хурлаар өмнө нь тэмдэглэлээр шийдэж байсан асуудлыг Засгийн газрын тогтоол болгож албан ёсоор шийдвэрлэсэн байх. Тэгэхээр ордны урд талд Чингис хааны дурсгалын болон ёслол хүндэтгэлийн өргөө гэсэн цогцолбор байгуулна гэж албан ёсоор шийдвэр гарсан байгаа. Өөр газар энэ талаар хөндөгдөж яригдаагүй байгаа. Өөр газар янз бүрийн хөшөө байгуулах талаар.


Шарил хөндөхтэй холбогдуулан Самбуу гуай болон бусад өөр  бунханд байгаа өөр төрийн зүтгэлтэн байсан улсууд, Чойбалсан, Сүхбаатар гэсэн улсуудыг Алтан-Өлгийгөөс өөр газар шилжүүлбэл яасан юм бэ гэсэн асуултын хувьд бид нар төрийн тэргүүн, хүндэтгэлтэй улсуудаа Алтан-Өлгийд оршуулаад хэвшчихсэн тийм хүндэтгэлийн оршуулгын газар болгочихсон байгаа. Алтан-Өлгийг засаж тохижуулах талаар Засгийн газар хэд хэдэн арга хэмжээ авч эхлээд байгаа. Түүнийг хашаажуулах, хамгаалалтанд авах, төрийн тусгай хамгаалалтанд, дотоодын цэргийн хамгаалалтанд авах, түүх соёлын дурсгалт зүйлийн жагсаалтанд оруулах асуудлыг Засгийн газар шийдвэрлэсэн. Алтан-Өлгийг.


Түүнчлэн Алтан-Өлгийд зам тавих, хэрмэн хашаатай болгох, мөн хүмүүсийн хөшөө дурсгалыг сэргээн засварлах тийм ажлуудыг хийж байгаа. Тэнд ногоожуулах, зүлэг ногоо тарих тийм арга хэмжээг авч байгаа. Тодорхой хэмжээний хөрөнгө мөнгөний асуудлыг шийдвэрлэчихсэн байгаа. 


Төрөл төрөгсдөөс нь асуухын хувьд хэд хэдэн удаа уулзсан, албан ёсоор үндэсний хорооны гишүүд, мөн шийдвэр гаргасны дараа уулзаж ярилцсан, Сүхбаатар, Чойбалсан гуайн үр хүүхдүүд болох гуч, зээ нар нь төр засгийн шийдвэрт хүндэтгэлтэй хандаж байна, нэгэнт гарсан шийдвэрт. Бидний зүгээс бидний саналыг авсан явдалд их баярлаж, талархаж байна. Хамгийн гол нь хүнлэг чанараар, ном журмынх нь дагуу хандаж оршуулах арга хэмжээг нь аваарай гэж хэлсэн. Тэрнийхээ дагуу хэд хэдэн хамтарч ажиллах саналууд тавьсан. Насных нь ойгоор Засгийн газраас...


Ц.Нямдорж:
-Гишүүд, заал маш их шуугиантай байна, хүмүүст хариулахын арга алга, Энхболд дарга та бүхэн яриагаа дуусгаж болохгүй юу? Товчхон хариул.


Д.Түвшинтөр:
-Төрөл төрөгсдийнх нь зүгээс албан ёсоор бичгээр саналыг нь авчихсан байгаа. Авсан санал нь хадгалагдаж байгаа.


Р.Раш:
-Энэ асуудлыг өнгөрсөн  хоногт Төрийн байгуулалтын байнгын хороон дээр нэлээн удаан ярилцсан. Маргаантай юмнууд зөндөө байсан. Улсын түүхийн 100-гаад шахам жилийн түүхийн юмыг нэлээн үгүйсгэж байгаа юм шиг санагдаж байна. Энэнтэй санал нэгдэх үү?


Засгийн газрын тогтоолоор шийдсэн асуудлыг нь УИХ-д хамаагүй гэх маягийн юм яриад байна. Хамаагүй юм гэж байхгүй байх л даа, УИХ хүчингүй болгож ч болно. Гарсан шийдвэрийг. Yндсэн хуулиар ч хүчингүй болгож болно. Энийг хэр зэрэг тооцсон бэ? 


Гуравдугаарт, заавал нэр гэдэг утгаар нь биш, ер нь монголын түүхэнд онцгой гавьяа байгуулсан жанжин Сүхбаатар, маршал Чойбалсан, Ю.Цэдэнбал, Ж.Самбуу энэ 4 хүний хөшөө маягтай зүйлийг арын саадандаа хүндэтгэлийн байдлаар бий болгоё гэсэн тийм санал гарч байсан. Энийг юу гэж үзэж байна?


Өнөөдрийн Алтан-Өлгий гэдгийг бид нар цөмөөрөө мэднэ. Талийгаач Зоригийн зэсээр хийсэн эд биеийг аваад явсан, сая сонин дээр харж байсан авсан хүнийг нь байцааж байгаа юм гэж, олохчоон болсон юм байлгүй.


Өнөөдөр Алтан-Өлгий гэдэг бол ах дүүс нь очиж арц хүж уугиулдаг болохоос биш тэгж сүрхий хүндэтгээд, төр хүндэтгээд байгаа юм байхгүй шүү дээ. Ард түмнийхээ сэтгэл зүй, ийм юмыг бид нар хэр бодолцож байгаа вэ? өнөөдрийн монголын нийгэм ах дүү нараас нь асуусан л гэж байна, зарим нь асуугаагүй бололтой юм байна лээ. Ерөнхийдөө тулгаж төр ингэж үзэж байна гэснийгээ аваачаад санал бодлыг нь асуусан гэж яриад байгаа юм. Чингисийн 850 жилийн ойг тэмдэглэх тухай асуудлыг эсэргүүцэж байгаа хүн байхгүй шүү дээ. 


Архитектур, мэргэжлийн талаас зөвлөж байгаа гэж нэр нь дуулдаагүй шахуу хүмүүсийн нэр яриад байна лээ, түүхчид гол нь. Түүхчидтэй хэр зэрэг ажиллаж байгаа юм. Энэ нарийн асуудал шүү. Өөрчлөхийн өвчин тусчихаад, тэгээд өөрчилж л байвал боллоо, тэр хөлөөрөө толгой хийнэ үү, толгойгоороо хөл хийнэ үү тэр огт пад байхгүй. Өнөөдрийн монголын төр буруу шийдвэр гаргачихаад хойч үе энэ нэг балай юмнууд юугаа бодож байсан юм бэ гэж ярих вий. 


Ер нь энийг намын бүлэг дээр ч гэсэн яримаар юм шиг санагдаад байгаа юм. Энэ хүмүүс хугацаа сүйд боллоо, гадаад, дотоод их юм хийж байна, бид чинь юу ч хийгээгүй байна гэж яриад байгаа юм. Yнэний тал бий нь бий байх, ярихад болохгүй юм байхгүй шүү дээ. Алдаагүй юм хийх юмсан. 


Ц.Нямдорж:
-Энэ асуудлыг хэлэлцэхэд оролцож байгаа хүмүүсийг танилцуулъя. Хангай-ХЭГ-ын орлогч, Бадраа-ТЗYААГ-ын дарга, Цэлмэг-Нийслэлийн хөрөнгө оруулалтын газрын дарга, Болд-Урчуудын эвлэлийн хорооны дарга, Түвшинтөр-Засгийн газрын референт байна.


Энэ асуудлаар болдогсон бол Засгийн газрын ХЭГ-ын хүмүүс нь байх ёстой шүү дээ. Баярцогт сайд гадагшаа явсан гэсэн. Нэг бол оронд нь Хангай ирэх ёстой. Хангай байхгүй байвал Түвдэндорж дэд дарга ирэх ёстой. Байгаа бол ирүүлж энэ асуултанд хариулуул. Хариуцсан сайд нь ч байхгүй боллоо. Ажил хариуцсан хүмүүсээ ирүүл. Хариуцлагатай хүн энэ асуултанд хариулах ёстой шүү.


Раш гишүүний асуултаас тохижуулах талаар юу хийж байна, Алтан-Өлгийг хамгаалах талаар юу хийж байна, ер нь цаашаа яаж энэ хүмүүсийг хүндэтгэх юм бэ? гэдэг асуудал байгаа, энэ асуултанд Болд, Цэлмэг дарга  нар хариул. Энэ асуултанд зургийг нь зурсан, төслийг нь гаргасан хүмүүс гэж ойлгогдож байгаа. Бусад асуудлыг нь дэд даргыг нь дуудъя даа.


М.Цэлмэг:
-Алтан-Өлгийн одоогийн байдал ямар байгаа билээ гэдэг дээр санаа зовж байгаа талаар асуусан. Энэ бол бас туйлын үнэн. Одоогийн байдал нэлээн хүнд байгаа. Энийг сая өнгөрсөн онд Засгийн газрын тогтоолоор төрийн тусгай хамгаалалтанд авсан. Дээрээс нь тухайн орчныг Алтан-Өлгийн толгойг орон нутгийн тусгай хамгаалалтанд авахуулахаар хурлын материал бэлдэж байгаа. Энэ орчныг бүрэн ногоон хэрэм байдлаар тохижуулаад одоо байж байгаа манаачийн байрны оронд суврага босгох, Алтан-Өлгийн А хэсгийн хашаан дотор сангийн бойпор байгуулах, ногоон байгууламж байгуулах, зам талбайг нь чулуугаар өнгөлөх, хүндэтгэлийн хэрмэн хашаа байгуулах зэрэг ийм ажлууд эхэлж байгаа. Өнгөрсөн 11 сард эхний хэсгийг тохижуулаад дууссан. Танилцуулах материалууд дээр байж байгаа.


Яг Сүхбаатар, Чойбалсангийн шарилын дээгүүр бас бунхан барина. Самбуу гуайн хувьд Цэдэнбал дарга, Энэбиш дарга эд нэртэй нэг эгнээнд бас хүндэтгэлтэйгээр байрлуулж байгаа.

 
Д.Түвшинтөр:
-Засгийн газрын тогтоолоор яагаад шийдсэн бэ? УИХ-д хамаарахгүй юм шиг ярьж байна гээд. Энэ төрийн ордны тухай хууль 2001 онд батлагдсан хуулийн 11-ийн 6-д төрийн ордны өнгө төрх, засал чимэглэл, бусад хийц загварын талаар баримтлах бодлогыг УИХ-ын тамгын газрын Ерөнхий нарийн бичгийн дарга, Ерөнхийлөгчийн Тамгын газрын дарга, ХЭГ-ын даргын саналыг үндэслэн Засгийн газар бодлогыг нь тогтооно гэсэн хуулийн заалтыг үндэслэж Засгийн газар энэ өнгөрсөн 6 сарын 22-ны өдрийн 136 дугаар тогтоолоо гахргаж ордны урд талд цогцолбор, хойд талдн ь тэмдэгний хөшөө байгуулна гэж шийдвэр гаргасан байгаа юм.


Мөн 100-гаад жилийн түүхийг үгүйсгэж байгаа юм шиг байна гэж хэлсэн асуулттай холбогдуулаад энэ талаар үндэсний хороо маш их анхаарч авч үзэж байна. Зөвхөн 800 жилийн өмнөх Чингис хаан төдийгүй, сүүлийн 20-р зууны үеийн төр нийгмийн зүтгэлтнүүдийнхээ алдрыг мөнхжүүлэх зорилгоор тэдний үр хүүхдүүдтэй хамтран төрсөн нутаг болон нэрэмжит гудамжинд нь хөшөө дурсгалыг бий болгож мөнхжүүлэх, зарим байгууллагыг нэрэмжит болгох хүртэл арга хэмжээ хэд хэдэн арга хэмжээг төлөвлөгөөндөө тусгачихсан, холбогдох хүмүүстэй уулзаж ярилцаад явж байгаа.


Байнгын хорооноос гарсан саналын дагуу мөн ордны арын цэцэрлэгт тэр 4 хүнд зориулсан алдрыг нь мөнхжүүлэх хөшөө дурсгалын самбар босгох асуудлыг үндэсний хорооны хурлаар хэлэлцэж авч үзье, байж болох санал юмаа гэж ярьж байгаа.


Түүхчидтэй хамтарч ажиллахын хувьд үндэсний хорооны ажлын алба гэж байдаг бөгөөд үндэсний хорооны ажлын алба дээр 4-5 түүхчид ажлын албаны гишүүд болоод ажиллаж байгаа. Дандаа түүхийн ухааны доктор, эрдэмтэн, академич улсуудтай тогтмол ажиллаж байгаа.


М.Зоригт:
-Нямдорж даргатай санал нэг байна. ХЭГ-ын дарга Баярцогт, бусад хүмүүс байхгүй болохоор хэцүү байна. Асуудалд хандахдаа худлаа яриад байх шиг санагдаад байх юм. Өргөн барьсан юуны 3-рт байгаа л даа, төр нийгмийн нэрт зүтгэлтэн Чойбалсан, Цэдэнбал, Самбуу нарын хөшөөг барьж мөнхжүүлэх, орон нутагт нь хөшөө барих, хөшөө барьж байгаа гээд ярилаа. Энэ худлаа шүү дээ. Хэдэн сарын өмнө Чойбалсан гуайн 110 жилийн ойг тэмдэглэхтэй холбогдуулаад Дорнод аймгийн Чойбалсан сумын иргэдийн хурлын тэргүүлэгчид, Засаг дарга болон миний бие хамтарч Дорнод аймгийн Чойбалсан суманд хөшөө босгох тухай асуудлыг Засгийн газарт оруулж байсан юм.


Түүний дагуу Засгийн газраас надад ямар хариу өгсөн бэ гэхээр Чойбалсан бол Монголын ард түмний нэлээдгүй хэсгийг хоморголон байхгүй болгосон, ер нь УИХ-аас дүгнэлт гараагүй байгаа энэ хүний талаар. Тийм учраас тэр хүнийг мөнхжүүлэх, тэр хөшөөнд мөнгө өгөхгүй гэсэн хариу өгсөн байгаа. Өнөөдөр энэ оруулж ирж байгаа, энэ чинь хэдхэн сарын өмнө шүү дээ. Баримт бичгэн дээрээ болохоор нийгмийн нэрт зүтгэлтэн Чойбалсан гээд яваад байдаг. Тэгэхээр Засгийн газар ямар үед нь ондоогоор тайлбарлаад ямар үед нь нийгмийн нэрт зүтгэлтэн болгоод байгаа юм бэ? Өнөөдөр Чойбалсан суманд Чойбалсан гуайн хөшөөг босгоход мөнгө гаргаагүй байгаа, эсвэл мөнгө гаргачихсаныг би мэдэхгүй яваад байна уу? ямар ч байсан Засгийн газраас өгсөн тэр бичиг надад бий.


Ц.Нямдорж:
-Наадах чинь маш төвөгтэй асуудал байна даа, түүхэн хүмүүс, төрийн тэргүүн байсан хүмүүсийн үйлдэл үйл ажиллагаанд өнөөдөр Засгийн газар ч дүгнэлт өгөхгүй, Их Хурал ч дүгнэлт өгөхгүй, энд Монголын ард түмэн, түүх хоёр л дүгнэлт өгнө. Тийм учраас энэ хүмүүст наад асуултанд чинь хариулж чадахгүй дээ. Хэнтэй ярьсан юм, ямар хүн Их Хурал дүгнэлт өгөөгүй байгаа учраас энэ хүний хөшөөнд юм гаргахгүй гэж хэлсэн юм. Тэр маш хариуцлагагүй хүн байна.


М.Зоригт:
-Засгийн газарт явуулсан бичгийн хариу Түвдэндорж гэдэг даргын гарын үсэгтэй ирсэн. Тэр бичгийн хуулбарыг би та нарт тарааж болно.


Ц.Нямдорж:
-Тэгвэл наад Түвдэндорж чинь болчимгүй юм хийдэг хүн байна даа.


Д.Болд:
-Яг өчигдөр Дорнод аймгийн Чойбалсан, Эрдэнэ суманд 4.7 зэс хөшөөг ашиглалтанд өгсөн, өнөөдөр манай уран бүтээлчид буцаж ирэхээр өглөө над руу тайлагнаж байсан. Энэ хөшөөг босгочихсон. 20-иод сая төгрөг өгсөн, Засгийн газраас шийдсэн, тэрний дагуу ажил яваад дуусч байгаа гэж танилцуулж байсан. Манай барималчид тэгж тайлагнасан.


М.Зоригт:
-Чойбалсан гуайн хөшөөг барихад 20 сая төгрөг өгсөн гэж ойлгож болох уу?


Д.Болд:
-Уучлаарай, би Засгийн газрын өмнөөс хариул мэдэхгүй байна. Манай Урчуудын эвлэлийн хорооны 5 барималчид Чойбалсан гуайн хөшөөн дээр ажилласан. Тэд нар өчигдөр хүлээлгэж өглөө гэж өнөөдөр надад мэдэгдсэн.

Ц.Нямдорж:
-Чойбалсан гуайн хөшөөг босгох гээд Засгийн газраас хөрөнгө гарсан бол хэд гарсан юм, хэзээ гарсан юм, хэнд шилжүүлсэн юм, тэр нь юу болж хувирсан юм гэдэг талаар Засгийн газрын албан ёсны хариуг өг. Ер нь ийм юм яригдаж байгаа юм байна лээ, гишүүд ээ. Чингис хааны 800 жилийн ойг тэмдэглэхтэй холбогдуулаад төрийн тэргүүн байсан хүмүүсийн дурсгалыг мөнхжүүлэх, тэдэнд хүндэтгэл үзүүлэх ийм үе шаттай ажлууд хийгдэх, тэр арга хэмжээний хүрээнд Сүхбаатар, Чойбалсан, Цэдэнбал, Батмөнх нарын асуудал яригдаж байгаа юм байна лээ, энэ асуудал цаашдаа үе шаттай авч тодорхой түвшинд шийдвэр гаргаж энэ хүмүүсийн дурсгалыг хүндэтгэх байхаа, ийм төлөвлөгөөтэй ажлууд Засгийн газар дээр хийгдэж байгаа.


Харин ямар ажлууд хийгдэж байгаа талаар гишүүдэд Байнгын хорооны шугамаар ч юмуу, Засгийн газар тодорхой хариу Бадраа гуай, Болд та нар ийм ийм юм хийж байна гэдэг хариуг нь өгчих.

 
Ц.Сүхбаатар:
-Төрийн байгуулалтын байнгын хороогоор нэлээн нухацтай авч хэлэлцсэн байх гэж бодож байна. Нэг эргэлзэж байгаа юм ирц нь бүрэн байсан байдаг л байх даа. Эргэлзмээр юмнууд байна. Одоо энэ танилцуулга эд нарыг уншаад үзэхээр улс төрийн өнгө аястайгаасаа илүү бас ойлгомжгүй юмнууд их байна. Самбуу гуайн шарилыг зөөхтэй холбогдсон шийдвэрийг Монгол улсын Их Хурлын тогтоолоор шийдчихээд, Сүхбаатар, Чойбалсангийн бунханыг өөрчлөн шилжүүлэх асуудлыг Засгийн газрын комисс шийдчихээр ийм ойлголт энд байгаа юм. Ийм асуудлыг энд УИХ-ын нэгдсэн хуралдаанд маш хариуцлагагүй орж ирж, аягүй бол энэ анхны хэлэлцүүлгээр гээд энд биччихсэн ийм түүхийн асуудлыг ноцтой байдлаар шийдэх байдалд хүрчихээд байна шүү дээ.


Би энд улс төржиж байгаа юм биш, жанжин Сүхбаатар, маршал Чойбалсангийн түүхийг монголын үеийн үед энэ хүмүүсийн түүхийг монголын тусгаар тогтнолтой холбож авч үзэж ойлгох ёстой юм. Миний үр ач нар энэ хүмүүсийг хүндэтгэж явдаг. Гэтэл өнөөдөр Засгийн газраас комисс байгуулаад шарилыг нь наана цаана зөөж байсан юм байна, Улс төрийн товчооны шийдвэр гарч байсан учраас төрд хамаагүй гэж өнөөдөр үзэж байна шүү дээ. Тухайн үедээ энэ төрийг чинь Улс төрийн товчоо барьж байсан шүү дээ. МАХН нам төр гэж ярьж төрийг удирдаж байсан шүү дээ. Yндсэн хуульд байсан, 60 оны үндсэн хуулиас баталгаажуулаад, Yндсэн хуулиасаа нам төрийг барихаасаа татгалзаж байж тэгээд улс төрийн намууд гэж гарч ирж байсан үеийг бид энэ үеэр явж байна шүү дээ.


Тэгэхээр төр барьж байсан үеийн Улс төрийн товчооны тогтоолоор Чойбалсан, Сүхбаатар хоёрын шарилын асуудлыг шийдэж байсан байна. Тэгтэл өнөөдөр зүгээр л Засгийн газрын комисс гарчээ, нааш нь зөөсөн юм байна, одоо тэр шугамаараа шийднэ гэж энэ хоёр хүний шарил, бунханы асуудлыг орхигдуулаад, дээр нь Самбуу гайн шарилын асуудлыг шийдэхдээ зөвхөн хойд талбайг тохижуулах маягтай юм ярьж байна шүү дээ. Энэ чинь түрүүний Засгийн газрын хурлаар орж ирээд цогцолборын асуудлыг ордон хавьд байгуулахгүй байхаар шийдээд буцчихсан гэж ойлгоод байгаа шүү дээ. Яахаараа энэ их хөрөнгө зарж энэ асуудлыг яаравчлан хийх ийм асуудал орж ирээд байгаа юм бэ? Энийгээ нарийн учрыг тайлбарлаж, анхны хэлэлцүүлгээр шууд батлах дээр ямар бодлогоор яаруулж оруулж ирээд байна?


Ц.Нямдорж:
-Хууль зүйн талаас нь л хариул, яагаад Засгийн газрын тогтоолоор Чойбалсан, Сүхбаатарын бунханыг шилжүүлэх асуудал яригдаж байгаа юм бэ гэдэг. Улс төрийн юм ярьж болохгүй шүү та нар.


Д.Түвшинтөр:
 -Өмнө нь яг энэ асуудлыг УИХ-ын тогтоолд төрийн ордны урд талд цогцолбор байгуулна, тамганы хөшөө байгуулна, Сүхбаатар, Чойбалсангийн шарилыг бас шилжүүлнэ гэсэн байдлаар Их Хурлын тогтоолын төсөл 2004 оны 10 сард оруулаад өргөн бариад намын бүлгийн хурал болон байнгын хорооны хурал, чуулганы нэгдсэн хуралдаанаар хэлэлцүүлж байсан. Энэ үед Монгол улсын Ерөнхийлөгчөөс яг хэлэлцүүлж байх үед санал ирсэн байгаа. Санал бичиг. Энэ дээр нэгэнт Ерөнхийлөгч зарлигаа гаргаад Засгийн газарт асуудлыг шийдвэрлэх бүрэн эрх боломж нь байхад дээрх зарлигтай давхардсан агуулга бүхий заалтуудыг УИХ-ын тогтоолын төсөлд орсон байгааг хасах, зөвхөн шарил шилжүүлэхтэй холбоотой асуудлыг Их Хурлаар шийдүүлж болох юмаа гэсэн тийм албан бичгийг Ерөнхийлөгчөөс ирүүлсэн.


Энэ саналын дагуу Засгийн газар тухайн үедээ өргөн мэдүүлсэн УИХ-ын тогтоолын төслөө татаж авч байсан. Тэгээд Засгийн газар хуралдаад энэ саналын дагуу дахин хэлэлцээд ерөнхийдөө Засгийн газрын хэмжээнд шийдвэрлэж болох төрийн ордны хуулийн дагуу Засгийн газрын хэмжээнд шийдвэрлэж болох асуудал тухайн үедээ МАХн-ын Төв Хорооны шийдвэр гарч байсан, СнЗ-ийн шийдвэр гарч байсан асуудлыг Засгийн газрын хэмжээндээ шийдвэрлэе, харин АИХ-ын тэргүүлэгчдийн зарлигтай хамтарч гарч байсан шийдвэрийг УИХ-д нь оруулж шийдвэрлүүлье гэж тохирсны дагуу УИХ-д өргөн мэдүүлсэн юм.


Ц.Нямдорж:
-Гишүүд ээ, нэг ийм юм байна. 10 цагт хуралдаан эхэлсэн 12 цаг болж байна. 2 цаг хуралдчихлаа. Одоо 15 минут завсарлаад шууд санал хураалтанд орвол яасан юм бэ? 12 цаг 10 минутад гишүүд энд байраа эзлэе.





ЗАВСАРЛАВ.


Д.Ганхуяг:
-УИХ-ын дарга, эрхэм гишүүд ээ,


Монгол Улсын Засгийн газраас 2005 оны 6-р сарын 2-ны өдөр УИХ-д өргөн мэдүүлсэн төрийн ордон, түүний орчныг тохижуулахтай холбогдуулан авах зарим арга хэмжээний тухай УИХ-ын тогтоолын төслийг хэлэлцэх эсэх асуудлыг Төрийн байгуулалтын байнгын хорооны 2005 оны 7–р сарын 6-ны өдрийн хуралдаанаараа хэлэлцээд дараахь санал дүгнэлтийг УИХ-ын чуулганы нэгдсэн хуралдаанд оруулж байна.


Төрийн ордон, түүний орчныг тохижуулахтай холбогдуулан Монгол төрийн тамга, бэлгэдлийн хөшөө байгуулах саналыг байнгын хорооны хуралдаанд оролцсон гишүүд тал бүрээс нь нухацтай хэлэлцэж, гишүүдийн олонхи нь саналыг дэмжиж чуулганы нэгдсэн хуралдаанаар хэлэлцүүлэх нь зүйтэй гэж үзэв. Хэлэлцүүлгийн явцад төр засгийн тэргүүн агсан хүмүүсийн шарилыг Алтан-Өлгийд төвлөрүүлэн байршуулж, төрийн ордны хойд талын Ардын хувьсгалын талбайг түүхэн хүмүүсийн алдрыг мөнхжүүлэх талбай болгох, Алтан-Өлгийг тохижуулахдаа ногоон хэрэм байгуулах, хүндэтгэлийн цогцолбор байгуулах ажлыг шуурхай зохион байгуулах, төрийн 3 өндөрлөгийг тус тусад нь ордонтой болгох арга хэмжээг цаашид авах, шарилыг шилжүүлэхдээ төрөл төрөгсдийнх нь санал хүсэлтийг сайн сонсох, Улаанбаатар хотыг Чингис хаан хот гэж нэрлэх асуудлыг судлах, хүндэтгэлийн цогцолборыг 2005 онд батлагдсан 2 тэрбум төгрөгийн зардалд багтаан төрийн ордны бус өөр газарт байгуулж, төлөвлөсөн бусад хөрөнгийн эх үүсвэрийг иргэдийн нийгмийн асуудлыг шийдвэрлэхэд зарцуулах, Монгол улсын тулгар төр байгуулагдсаны 800 жилийн ойг тэмдэглэх ажлын сурталчилгааг цогцолбор байгуулах ажилтай хамт эхлүүлэх зэрэг саналыг зарим гишүүд гаргасан бөгөөд байнгын хорооны хуралдааны тэмдэглэлийн хувийг Засгийн газарт хүргүүлэхээр тогтов.


Байнгын хорооны хуралдаанд оролцсон гишүүдээс тогтоолын төсөлд зарчмын зөрүүтэй санал гараагүй тул Монгол улсын УИХ-ын чуулганы хуралдааны дэгийн 22-ын 7–гийн 3 дахь хэсэгт заасны дагуу төслийн УИХ-ын нэгдсэн хуралдаанаар хэлэлцүүлэхээр шийдвэрлэсэн дүгнэлтээ анхны хэлэлцүүлэгт бэлтгэсэн дүгнэлтээ хамтатган гаргаж анхны хэлэлцүүлгээр батлуулах нь зүйтэй гэж үзлээ. 


УИХ-ын эрхэм гишүүд ээ,


Төрийн ордон түүний орчныг тохижуулахтай холбогдуулан авах зарим арга хэмжээний тухай УИХ-ын тогтоолын төслийг хэлэлцэх эсэх асуудлаар Төрийн байгуулалтын байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.


Ц.Нямдорж:
-Байнгын хорооны дүгнэлттэй холбогдуулж асуулт асуух гишүүд.


Н.Баяртсайхан:
-Байнгын хорооны дүгнэлт уншсан учраас Ганхуяг гишүүнээс асууя. Уг нь байнгын хорооны дарга хариулах ёстой байсан юм. Байнгын хорооны хурал дээр яригдсан нэг чухал сэдэв байгаа юм. Тэр юу гэхээр тулгар төр байгуулагдсаны 800 жил, Чингис хааны мэндэлсний 840 жилийн ойг дэлхийн томоохон улс орнууд өргөн дэлгэр тэмдэглэж эхэллээ. Гэтэл манай Монголчууд тэр дундаа Засгийн газраас олигтой ач холбогдол өгч анхаарал тавьж ажиллахгүй байна, хийх ажил нүдэнд ерөөсөө харагдахгүй байна. Дөнгөж ажил эхлэх төдий асуудал яригдаж байгаа.


Дараа жил ой тэмдэглэх болоод ирэхэд энэ төрийн ордныг чинь тойроод баахан дуусаагүй барилга, нуранги хэвтэж байх юм биш биз дээ. Дэлхий дахины өмнө нүүрээ улайлгасан, шившигээ тарьсан ийм юм болох гэж байна. Энэ асуудлыг онцгой анхаарах хэрэгтэй. 1 жилийн дотор чадах юмуу, үгүй юмуу гэдэг энэ зүйлийг маш олон гишүүд ярьсан. Миний бие ярьсан, миний санаж байгаагаар Отгонбаяр, Оюун гишүүд ярьсан санагдаж байна. 


Энэ асуудлыг байнгын хорооны дүгнэлтэнд оруулж Их Хурлын анхаарлыг энд нэг хандуулчих ёстой байсан юм. Ерөөсөө ярьсан гол зүйлийг би үүнийг гэж үзэж байгаа. Яахав энэ тогтоолыг баталж болох юм. Ийм асуудал байна шүү, дараа жил бид дэлхий дахины өмнө нүүрээ улайлгах ийм нөхцөл байдал бүрэлдээд байна. Энэ олон гишүүдийн гаргасан энэ саналыг яагаад байнгын хорооны дүгнэлтэнд тусгаагүй юм бэ? Хуралдааны протоколыг Засгийн газарт явуулна гэсэн нэг л ийм зүйлийг яриад өнгөрч байна. Yүнийг би асууж тодруулж байгаа.


Д.Ганхуяг:
-Ер нь энэ асуудал яригдаж байсан гэдгийг би мэдэж байна. Гэхдээ байнгын хорооны дүгнэлтийн хувьд уг нь өнөөдөр өөр гишүүн унших байсан юм. Байхгүй байсан учраас уншаадахаач гэхээр нь уншсан юм. Яг үнэнийг хэлэхэд. Энэ бол маш их чухал цэг байгаа юм, тийм учраас энийг нэмж оруулж болдог юмуу, яах ёстой юм, энийг Их Хурлын Тамгын газраас асуумаар байна.


Су.Батболд:
-Уучлаарай, би Ерөнхийлөгчийн одон гардуулах ёслол дээр Их Хурлаас байж бай гээд тэнд байсан. Байнгын хорооны дүгнэлтээс ийм олон гишүүд асуулт асууна гээд ирүүлчихсэн учраас наашаа хүрээд ирлээ. Баяртсайхан гишүүний асуултанд хариулъя. Манай байнгын хорооны хуралдаан дээр гишүүд энэ тулгар төрийн 800 жилийн ойтой холбоотой асуудал төрийн ордныг тохижуулахтай холбоотой асуудлаар олон чухал саналууд гаргасан юм. Бид нар аль болох саналуудыг багцлаад байнгын хорооны санал дүгнэлтэн дээр оруулсан байгаа. Байнгын хорооны хуралдааны бүрэн протоколыг Засгийн газар луу, мөн энэ ойд бэлтгэх комисс руу хүргүүлье гэж байна. Тэр дотор дэлгэрэнгүй протокол дээр манай гишүүдийн ирүүлсэн санал сайн туссан. 


Түүнээс ойд бэлтгэх комиссынхон өөрсдийнхөө ажилд авч тусгах байхаа гэсэн бодолтой байгаа. Тэрний дотор нэг чухал санал хойд цэцэрлэгийг ерөнхийдөө монгол төрийн зүтгэлтнүүдийг УИХ-ын тусгай тогтоолоор юмуу, УИХ-ын шийдвэрээр тэнд дурсгалыг нь мөнхжүүлэх ажил хийж байгаа нь зүйтэй юмаа гэсэн санал гарч ирсэн. Тэрнийг бас тусгайд нь Засгийн газар луу хүргүүлье гэсэн тийм бодолтой байгаа.


Ц.Нямдорж:
-Баяртсайхан гишүүний ярьж байгаа асуудалд ажлын хэсэг, Засгийн газар юу тооцож байгаа юм бол? Зөвхөн шат босгоход ордонд гадна ханыг нь цэвэрлэх шат босгоход сарын хугацаа шаардагдана шүү, нүсэр ажил байгаа, одоо 3, 4-хөн сар үлдлээ. Өвөл болно. Тэгээд хавар ой чинь эхэлдэг. Тэр нэг тойрсон хөшөө элдэв юмныхаа зайг үлдээгээд үлдсэн ажлаа хийж яагаад болохгүй байна, энд Засгийн газраас хариулт өгөх үү? Энэ ханыг лав нураахгүй юм байна лээ, тэгэхээр ажил эхэлж болж л байгаа байхгүй юу.


Ж.Бадраа:
-Хөшөө, цогцолбор, төрийн ёслол хүндэтгэлийн өргөө барих ажлын захиалагч Засгийн газрын ХЭГ байгаа. Ерөнхий хэрэгжүүлэгчээр нийслэлийн хөрөнгө оруулалтын газар батлагдсан. Нийслэлийн хөрөнгө оруулалтын газар барилга угсралтын ажлын графикийг гаргаж ирсэн. 7 сард үндсэн ажил дуусна. Голын хэсэг ямар ч байсан бэлэн болно гэж график гарчихаад батлагдчихаад байж байгаа. Зарим нэгэн ажил туслах чанарын ажил үлдвэл үргэлжлүүлээд дараа нь дуусгачих юмаа. 


Зарим нэг ажил үлдвэл, ялангуяа голын хөшөө, цогцолборын ажил  сар гэхэд дуусчихна. Графикаар. 


Ц.Нямдорж:
-Одоо яагаад энэ бусад ажлыг нь багана тойрсон хөшөө, хааны хөшөөтэй холбогдолгүй бусад асуудлаараа ажлаа эхэлж болохгүй байгаа юм бэ?


Ж.Бадраа:
-Зураг техникийн төсөл нь боловсруулагдаад батлагдчихаад явж байгаа. Зургийн ажил нь хийгдээд явж байгаа, барималын ажлууд нь мөн хийгдээд явж байгаа.


Ц.Нямдорж:
-Би өөр юм асуугаад байна шүү дээ. Тэрнээс бусад ажлыг эхэлж яагаад болохгүй байна вэ? ядахдаа ордны гадна талын саарал өнгийг өөрчлөх ажил эхлэх болоогүй юмуу?


Ж.Бадраа:
-Урд талын саад бол энэ хөшөө дурсгал, цогцолборын талбайд орно шүү дээ. Тэгэхээр зэрэг одоо шийдвэр гарчихвал үндсэндээ ажил эхлэх бололцоотой, эцсийн шийдвэр хүлээж байгаа.


Ц.Цэнгэл:
-Төрийн ордныг Дэд бүтцийн яаманд байхад нэг дүгнэлт гарсан юм. 51 оны үед барьсан барилга байгаа юм, манай төрийн ордон. Энэ нь тэр үед газар хөдлөлтийн эсрэг тийм юм хийгдээгүй гэж ярьдаг. Тэгэхээр үүнийг хийгээд, дээр нь бид нарын сууж байгаа энэ талбайгаас ахиж хүчлүүрийг нь хийгээд, дээр нь дахин хуралдааны танхим байгуулаад, мөн хүндэтгэлийн өргөө барья гэсэн ийм юм яригдаж байсан юм. Энийг ингэж хийхгүй бол урдуур нь төрийнхөө гурван өндөрлөгийг баганаар нарыг нь хаагаад хаячихсан ийм л юм болоод байгаа шүү дээ. Миний бодлоор тэр зураглалаар нь дахин уралдуулж хийвэл яасан юм бэ?


Одоо энд багана бариад, хөшөө бариад ингэдэг бол 2006 онд бүтэхгүй шүү дээ. Ойд яагаад ч бүтэхгүй. Баяртсайхан гишүүний хэлдэг шиг энүүгээр нэг новширсон ийм л юм болох гээд байна. Энийг тэр зурагтай харьцуулж хийхгүй яасан юм бэ? Юмыг яаж мэдэх вэ дээ, хэлж ирэх биш, хийсч ирдэг юм, газар хөдлөлт болох юм бол энэ ордон чинь 51 оны барилга гэдгээр та бүхэн энэ дээр бодсон барьсан юм байна, яаж хүчлүүр хийх гээд байгаа юм бэ? Хамгаалалт үнэхээр байхгүй байгаа шүү.


Ц.Нямдорж:
-Одоо ажлын хэсгээс асуух юм байхгүй, байнгын хорооноос хариулъя.


Су.Батболд:
-Манай байнгын хороогоор хэлэлцсэн тогтоол бол ерөөсөө Самбуу гайн шарилыг зөөх тухай асуудал байгаа. Урд талыг нь тохижуулах тухай асуудлыг би ёстой хариулж мэдэхгүй юм байна. Хэлэлцэх асуудалд биш, Самбуу гуайн шарилыг зөөх тухай асуудал нь энэ асуудлын нэг хэсэг учраас байнгын хороон дээр нэлээд дэлгэрэнгүй ярилцсан. Байнгын хорооны протоколыг бид нар Засгийн газарт хүргүүлье. Ажлын хэсэгт хүргүүлье. Тэндээсээ авах юмаа аваад шийднэ биз дээ, энэ асуудлыг Засгийн газар өөрийнхөө тогтоолоор шийдээд явчихаж байгаа юм байна лээ. Самбуу гуайн шарилыг энд нутаглуулахдаа АИХ-ын тогтоол гарч байсан учраас энийг дахин зөөх тухай асуудлыг УИХ-аар оруулж байгаа.


Л.Пүрэвдорж:
-Бид өнөөдөр Самбуу гуайн шарилыг зөөх тухай асуудал хэлэлцэж байна. Их Хурал энийг шийдэх юм байна, уг нь 830 жилийн ойг тэмдэглэх тухай асуудлыг иж бүрдлээр нь Их Хурал, Засгийн газар өргөж оруулж ирээд, бид хэлэлцэж байгаад олон зүйл дээр тодотгох зүйл байсан учраас тухайн үед хэлэлцээгүй ч билүү, буцаачихсан ч билүү ийм юм болсон. Тэгтэл өнөөдөр болохоор дүрсээ хувиргаад Их Хурлаар зөвхөн Самбуу гуайн шарилыг зөөх асуудлыг шийдүүлээд бусдыг нь Засгийн газар тэрүүгээрээ шийдэх юм шиг ингэж асуудал оруулж иржээ. Энийг байнгын хороон дээр хэлэлцжээ. Байнгын хороон дээр хэлэлцэхдээ бунханг зөөх, ордныг тохижуулж, 800 жилийн ойг тэмдэглэх асуудлыг бүхэлд нь Засгийн газарт үлдээж байгаа ч юм шиг. Yгүй бол нэг жижиг тогтоолоор хаагаад бусад цаад зүйлд нь Их Хурал зөвшөөрөл өгчих ийм нуугдмал санаатайгаар асуудал оруулж ирсэн ч юм шиг байгааг юу гэж үзэж байна вэ? 

 
Байнгын хорооны дарга та энэ дээр түрүүчийн бидний Их Хурал дээр асуудал ороод ирж байгаа үед хэлэлцэж байсан зүйлийг яаж анхаарч авч үзсэн бэ? Энэ дотор сууж байгаа УИХ-ын гишүүд олон төрлийн саналтай, тэрний цаад талд хэрэг дээрээ бидний сонгогч буюу Монголын ард түмний санал байж байгаа, энэ бүгдийг яаж үзсэн бэ? яагаад зөвхөн ганцхан энэ тогтоолыг оруулж ирж байхад нь байнгын хороо зөвхөн тэр талаас нь хандаад, цаад том асуудал руу анхаарал хандуулаагүй оруулж ирж байгаа юм бэ?


Миний ойлгож байгаагаар Засгийн газар нэлээд зальтай арга хэрэглэсэн, тэрэнд нь УИХ дагаж явж байгаа, тэр дотроо байнгын хороо дарга та их даган баясаж байгаа байдал ажиглагдаж байгааг бид нар юу гэж ойлговол зүйтэй вэ? 


Хоёрдугаарт, урд бунханг зөөх тухай асуудал монгол улсын орчин үеийн түүхтэй их холбоотой юм. 1911, 1921 онд хувьсгал ялж, сүүлийн 70 гаруй жил монгол улс хөгжиж дэлхийн тавцан дээр хүлээн зөвшөөрөгдөж үндэсний хувьд сэргэж улс орон болж хөгжсөний түүх юм. Ийм түүхийн чухал асуудлыг яагаад зөвхөн Засгийн газрын мэдэлд өгч бид Их Хурлаар цаана нь бидний сонгогчдын захиа даалгавар байсаар байтал хэлэлцэхгүйгээр тойруулах гээд байгаа юм бэ?  Энийг байнгын хороо юу гэж үзэж байна?


Нөгөө талаас энэний цаад талд нуугаад байхын хэрэг байхгүй, яг орчин үеийн түүхтэй холбоотой МАХН-ын түүх, түүхэнд эзлэх байр суурийн асуудал байдаг. Ийм улс төрийн өнгө аяс энэний цаад талд нууцалж, нуугаагүй ч байж байдаг. Тэгэхээр ийм асуудлыг яагаад бид нар тал талаас нь хэлэлцэхгүй, зөвхөн Их Хурал шарил зөөх тухай тогтоол хэлэлцээд өнгөрөөх гэж байгаа юм бэ? энэ бүгд дээр та байнгын хорооны даргын хувьд түрүүнд энэ асуудлыг бид Их Хурал дээр ярьж байсан.


Су.Батболд:
-Монголын тулгар төр байгуулагдсаны 800 жилийн ойг тэмдэглэн өнгөрүүлэхтэй холбоотой асуудлыг өнгөрсөн өвөл Засгийн газраас УИХ-д өргөн мэдүүлсэн юм. Энэ асуудлыг намын бүлэг дээр ярьсан санагдаж байна, байнгын хороо, УИХ-аар хэлэлцээгүй юм. Намын бүлэг дээр ярьж байгаад хүлээж авах боломжгүй юм байна гэсэн урьдчилсан дүгнэлт гараад Засгийн газар тогтоолынхоо төслийг буцаагаад татчихсан юм. УИХ дээр шийдэгдэх боломжгүй юм бол Засгийн газар ямар нэгэн хэлбэрээр 800 жилийн ойг тэмдэглэх ёстой болох байх. Засгийн газар өөрийнхөө эрх мэдлийн хүрээнд тэндээ комиссоо байгуулаад ямар асуудлыг яаж шийдэх вэ гэдэг асуудлаараа тогтоолоо гаргаад явж байгаа юм байна лээ. 


Энэ тухай асуудлыг зайлшгүй УИХ дээр хэлэлцэх ёстой гэх юм бол  магадгүй дахин оруулж ирэх юмуу, яах юм энийг ярина биз. Ерөнхийдөө бид нар энийг ярьж хэлж шийдэхгүй явсаар байтал 800 жил маань хэдхэн хоногийн дараа болох гэж байна шүү дээ. 


Энэ тогтоолыг хэлэлцэхтэй холбоотой асуудал бол Пүрэвдорж гишүүн асууж байх шиг байна. Яагаад хариуцлагагүй хандсан байна, Байнгын хорооны даргын хувьд. Миний хувьд гүйх нохойд гүйхгүй нохой саад болно гэгчээр хэрэв тэр хүмүүс юмаа хийх гэж байгаа бол тэрнийг нь өөрсдөө хийхгүй юм чинь хийх юмыг нь наана нь янзлах ёстой юмыг янзлаад өгчих ёстой гэж бодож байна. Би бас түрүүчийн бүлгийн хуралдаан дээр ярьж байсан. Ерөнхийдөө Самбуу гуайн шарил дээр чинь байнгын хорооны хурал дээр ч манай гишүүд ярьж байсан, дээр нь хүүхэд гарчихсан тоглож байх юм, арай томчуул нь тэнд үнсэлцээд сууж байх юм, арай жижгүүд нь дээгүүр нь гүйгээд байх юм гээд. Yнэхээр хүндэтгэж байгаа юм бол энэ улсуудынхаа шарилыг...


Ц.Нямдорж:
-Ерөнхийдөө Засгийн газар асуудал өргөн барьсан, Их Хурал асуудлыг хэлэлцэж дэмжиж байвал шийдвэрээ гаргах ёстой, дэмжихгүй байвал буцаах ёстой. Энэ асуудал дээр Их Хурал дээр биш өөр газар ярих ёстой асуудал хүртэл хөндөгдөж байгаа учраас Батболд дарга намайг уучлаарай. Пүрэвдорж гишүүн ч уучлаарай. Их Хурал одоо асуудлаа шийдэх гэж байна. Асуудал албан ёсоор Засгийн газраас өргөн баригдсан учраас ямар ч тохиолдолд Их Хурал энийг хэлэлцээд дэмжиж байвал шийдвэрээ гаргаад, дэмжихгүй бол буцаах ёстой. Батболд дарга Төрийн байгуулалтын байнгын хороо асуудал Их Хурал дээр оруулж ирж байгаа нь буруу биш. Зарим тохиолдолд Их Хурлын гишүүдийн санаачилсан асуудлыг яах нь мэдэгдэхгүй дарчихдаг ийм тохиолдол байгаа юм байна лээ. Жишээ нь, Бат-Yүл гишүүний санаачилсан Газрын хуулийн асуудал байдаг, өөр юу ч байлаа. Ийм асуудлыг байнгын хороо нь хэлэлцээд дэмжиж байвал дэмжиж байгаа гэдгээ хэлдэг, дэмжихгүй байгаа гэвэл тэр талаараа дүгнэлтээ гаргадаг, тэгээд Их Хурал дээр оруулж ирээд, энийг дэмжихгүй буцаана гэдэг саналаа хэлдэг. Тэгээд шийдвэрлэдэг ийм журамд яаралтай шилжих хэрэгтэй. Энэ асуудал тавигдсан учраас Их Хурал өөрийнхөө аргаар эцэслэн шийдвэрлэх хэрэгтэй. 


Г.Адъяа:
-Ажлын хэсгээс асуулт асуух гэсэн юм. Төрийн байгуулалтын байнгын хорооны дүгнэлтэнд гарсан л даа. Энэ бол асар их мөнгө зарсан арга хэмжээ. 7.5 тэрбум төгрөг шаардагдана, нийтдээ гэсэн ийм бүдүүвч яриад байгаа л даа. 2 тэрбум төгрөгийг нь 2005 оны улсын төсөвт баталж өгсөн гэж ярьж байгаа. Энэ арга хэмжээний талаар хүмүүс янз бүрийн санал байнгын хороон дээр ярьсан. Хамгийн гол нь ажил эхэлчихээд байдаг, бид 2006 оны төсөв ярих үед асар их мөнгө орж ирэх юм биш биз дээ гэдэг ийм болгоомжлол байгаа юм. Ерөөсөө л энэ чинь 7,8 тэрбум төгрөгөндөө багтахаа байлаа, ийм мөнгийг баталж өг, Их Хурлаар энийг шийдчихсэн шүү дээ, гэдэг ийм тулгалт ирэхгүй байж чадах уу? 


Ер нь энэ шарилыг зөөх, байршуулах энэ арга хэмжээнд жишээлбэл, 2 тэрбум төгрөгнөөс хэдэн төгрөг зарцуулахаар төсөвлөж байгаа юм бэ, ер нь 7.5 тэрбум төгрөг гэдэг үнэн үү. Энэ арга хэмжээний нийт зардал?


Ц.Нямдорж:
-Ажлын хэсэг асуултанд хариулах үе өнгөрсөн шүү?


Г.Адъяа:
-Тодруулаад, Төрийн байгуулалтын байнгын хороон дээр энүүгээр хариулаагүй л дээ.


Ц.Нямдорж:
-Одоо Төрийн байгуулалтын байнгын хороо энэнд хариул, ажлын хэсгийн хариулт дуусссан.


Су.Батболд:
-800 жилийн ойн бэлтгэлтэй холбоотой асуудал асуусан уу? Би ёстой мэдэхгүй юм байна. Ажлын хэсгээс хариулаач. Би мэдэхгүй юм байна. Энэ жилдээ 2 тэрбум гэсэн, ирэх оны төсөв дээр үлдэгдэл 4 тэрбумыг тусгаад ажиллана гэсэн. Гэхдээ энийг зөвхөн төсвийн эх үүсвэрээс биш бусад эх үүсвэрээс хангах талаар Засгийн газар өөрсдөө эрэл хайгуул хийж байгаа юм байна лээ.


Ц.Нямдорж:
-Гишүүд намайг уучлана биз, Адъяа гишүүн ялангуяа. Нарийн журам нь энэ шүү дээ. Байнгын хороо асуудал дэмжээд оруулаад ирсэн, дэмжиж оруулж ирээд дүгнэлтээ хэлчихээд тэрнийхээ дагуу асуултанд хариулж байгаа учраас одоо Засгийн газраас асуултанд хариулах асуудал байхгүй. Асуудал тэр чигтээ Төрийн байгуулалтын байнгын хороонд шилжсэн. Хэрэв ингээд хэзээ ч хамаагүй Засгийн газраас, санаачлагчаас асуудаг хэв маягийг цаашаа хадгалах юм бол энэ Их Хурлын ажилд эцэс төгсгөл гэдэг юм байхгүй болно. Тийм учраас энэ журам дээрээ хатуу тогтоё, Адъяа гишүүнд ажлын хэсгийн нөхдүүд тэр  тэрбум төгрөгийн холбогдолтой зардлын асуудлаар Засгийн газрын нөхдүүд бичгээр танилцуулга хүргүүл. Ийм ийм хэмжээний ардал шаардагдана, энэ зардлуудыг ингэж шийднэ, ер нь Их Хурлын гишүүдэд энэ танилцуулга өгчихөд гэм байхгүй. Төсөвт төд нь суусан, бусад нь хөрөнгө оруулалтаар гэдэг ч юмуу энэ танилцуулгыг өгчихөөрэй, 800 жилийн арга хэмжээтэй холбогдуулсан арга хэмжээнд улсын төсвөөс гарах зардлын асуудлыг. 


Н.Энхболд:
-Шарилыг нь зөөнө гэж яриад байгаа Самбуу бол манай Төв аймгийн Бүрэн сумын  хүн байгаа юм. Бидэнд бас цаана асуух сонгогчид байгаа. Хойд талыг чөлөөлөх нэгдсэн зохион байгуулалтанд оруулах талын юмнуудыг хүмүүст ярьж ойлгуулж болох юм. Ер нь хүний шарилыг наашаа цаашаа, янз бүрийн шалтгаанаар тэр тусмаа улс төрийн ч юм шиг, төрийн шийдвэрээр зөөгөөд байх бол бас нэг их тийм таатай хүлээж авдаггүй юм байна лээ.


Энэ талаар Засгийн газар, Байнгын хороон дээр аймаг, яг тэр төрсөн сумаас нь ямар нэгэн байдлаар ийм юм болох гэж байгаа гэж сонин хэвлэлээс ч мэдсэн л байх, албан ёсоор тавьж, ямар нэгэн судалгаа авч санал бодлыг нь үзсэн харсан юм байдаг юм болов уу? эргээд хамгийн түрүүнд энэ асуултанд хариулах ёстой улсууд нь бид нар байгаа юм. Сүхбаатар гишүүүн энэ талаар юу бодож явдаг юм бол, энэ дээр Засгийн газар, Байнгын хороо албан ёсоор хариу авсан, санал солилцсон зүйл байна уу?


Су.Батболд:
-Энэ үнэхээр хэцүү асуудал, Бүрэн сум маань миний тойргийн сум байгаа юм. Надаас бас асуух байх гэж бодож байгаа юм. Би харин буян үйлдэж байгаа юм болов уу гэж бодож байна, шарилыг нь зөв газар нь очиж байрлуулаад. Миний сэтгэл амарч байгаа юм юу юм бэ гэхээр үнэхээр Засгийн газар амласандаа хүрээд Алтан-Өлгийг одоогийн бид нарт танилцуулсан зураг төслөөрөө тохижуулаад, тэнд үнэхээр тийм аятайхан газар бий болгож чадах юм бол энэ нь хамгийн зөв шийдэл болох байхаа гэж бодож байгаа. Тийм учраас тэрнийгээ хийчих юм бол энэ нь зөв болох байх гэж бодож байгаа юм. Түрүүчийн хэлсэн энэ хүмүүсийг дахин дахин ярихгүй амар амгалан байлгахад нь тэр нөлөөтэй байхаа.


Аймаг, сумаас албан ёсоор надад хүсэлт яриагүй. Засгийн газрын ХЭГ-аас энэ хүмүүсийн төрөл төрөгсөд, одоо байгаа хүмүүстэй олон удаа санал солилцсон, тэднээс тавьсан хүсэлтүүдийг нь шийдвэрлэж өгсөн гэж байнгын хорооны хурал дээр надад танилцуулсан.


Ц.Нямдорж:
-Энэ асуудлаар гишүүд асуултаа асууж, хариулт авлаа. Одоо санал хураалтын шатандаа шилжье. Мэдээжийн хэрэг эмзэг, хүний сэтгэлд их ойр тусах асуудал хэлэлцэж байгаа учраас Их Хурлын эрхэм гишүүд энэ асуудлаа их сайн бодож санал өгцгөөнө биз. Байнгын хорооны саналаар санал хураалт явуулъя. Энэ асуудлыг хэлэлцэх нь зүйтэй гэж үзсэн байна. Хэлэлцье гэсэн санал хураалт явуулж байна.


Зөвшөөрсөн 27


Татгалзсан 19


Бүгд 46


58.7 хувийн саналаар хэлэлцье гэсэн санал хураалтыг дэмжсэн байна.


Байнгын хороон дээр зарчмын зөрүүтэй санал гараагүй, анхны хэлэлцүүлгээр нь батлая гэсэн ийм горимын санал гаргасан байна. Энэ саналыг дэмжиж байгаа гишүүд саналаа өгье.


Зөвшөөрсөн 35


Татгалзсан 12


Бүгд 47


74.5 хувийн саналаар анхны хэлэлцүүлгээр нь шийдвэрлэе гэсэн саналыг дэмжсэн байна.


Горимын санал дэмжигдсэн учраас тогтоолыг төслийг батлая гэсэн санал хураалт явуулъя.


Зөвшөөрсөн 31


Татгалзсан 17


Бүгд 48


64.6 хувийн саналаар тогтоолын төсөл батлагдаж байна, энэ асуудлыг хэлэлцэж дууслаа.


Ц.Нямдорж:
-Байнгын хороод хуралдахаар байнгын хороодын дарга нар зарласан бол гишүүд байнгын хорооныхоо хуралдаанд оролцоорой. Батбаяр сайд 40.000 айлын орон сууцны асуудлаар Байнгын хороог хуралдуулж өгөөч гэсэн хүсэлт гаргаж байна лээ, дарга нар гишүүдтэйгээ ярьж байгаад энэ асуудлаа зохицуулаарай.






ЗАВСАРЛАВ.


Ц.Нямдорж:
-Гишүүдийг хуралдаа ирэхийг урьж байна. Нийгмийн дэг журмын асуудлаар Улаан сайдын сонсгол өнөөдөр орох ёстой. Бас Адъяа гишүүний нэг асуулгын хариу байдаг. Энэ асуудлыг хойшлуулаад өнөөдөр хэлэлцэж байгаа асуудлуудаа дуусгах талыг баривал яана вэ? Наадмын дараачийн ганц нэг өдөр хуралдахаар болбол энэ сонсголуудыг, асуулгын хариуг авах нэг хувилбар байна. Энэ талаар гишүүд байр сууриа илэрхийлбэл сайн байна. Хуул зүйн байнгын хорооны дарга энэ асуудлаар байр сууриа илэрхийлчихвэл бас нэг чиглэл гарчих болов уу гэж бодох юм. Одбаяр даргыг сонсоё.


Д.Одбаяр:
-УИХ-ын нэгдсэн хуралдаанаар хэлэлцэх асуудлын төлөвлөгөөнд нэгэнт тусгагдсан асуудлууд байгаа учраас, мөн Yндсэн хуулийн цэцийн дүгнэлт өнөөдөр орж амжих нь уу, бас нэмэгдэж орж байгаа, мөн хэрвээ ажлын хэсгийн гишүүд дахин хуралдаад нэгдсэн ойлголтонд хүрсэн нөхцөлд их өрийн ажлын хэсэг бас дүнгээ танилцуулах бас шаардлага байгаа. Тийм учраас 14, 15-ны өдрүүдэд хуралдах шаардлага гарах юм болов уу гэж бодож байна.


Ц.Нямдорж:
-Энэ мэдээлэл, асуулгын хариуг хойшлуулъя гэсэн санаа байна, тэгж ойлгож болох уу?


Д.Одбаяр:
-Болно.


Г.Адъяа:
-Асуулгын хариуг би авах хугацаа өнгөрөөд 2 сар болж байгаа юм. 4 сарын 5-нд асуулга тавьсан, 5 сарын 5-ны үед авах ёстой, 7-нд бичгээр хариу ирсэн. Ерөнхий сайд, ХЭГ-т албан ёсоор хуулийн хугацаанд бид мэдэгдсэн байгаа, асуулгад хариу авахаар. Нэгдүгээрт энэ асуулгын хариу нэгэнд 2 сар өнгөрсөн байгаа, хоёрдугаарт, чуулганы төгсгөл болж байна, гуравдугаарт, Ерөнхий сайд Элбэгдоржид нэр дээр нь асуулга тавьсан учраас Ерөнхий сайдаас өөрөөс нь асуулгынхаа хариуг сонсох зорилготой байгаа. Ийм учраас энэ санал асуулгын хариуг хойшлуулаад бүр чуулган өнөөдөр завсарладаг юмаа гэвэл намар  чуулган эхэлсний дараагаар авах ийм саналтай байна.


Нөгөө талаар бас нэг хүчин зүйл байгаа л даа, тэтгэвэрийн зөрүү арилгах асуудлаар Yндсэн хуулийн цэцийн дүгнэлт гарсан, 6 сарын 1-нд. Энэ цэцийн дүгнэлтээр Засгийн газрын 22-р тогтоол зөрчилтэй, Yндсэн хууль зөрчсөн гэж ингэж гарсан байгаа. Ийм учраас энэ асуудал бас шийдэгдэх шаардлагатай байгаа. Ингээд асуулгын хариуг 10 сарын эхээр авъя гэсэн саналыг би оруулж байна.


Ц.Нямдорж:
-10 сарын чуулганы эхээр Адъяа гишүүний асуулгын хариуг чуулган дээр сонсоё. Дэг журамтай холбоотой өнөөдрийн Улаан сайдын сонсголыг наадмын дараа гэдэг байдлаар хойшлуулъя.


Ж.Наранцацралт:
-Өнөөдөр ерөөсөө хуралдаад чуулганаа завсарлах ёстой гэсэн байр суурьтай байна. Дараагаар нь дахин хойшлоод байвал дахиад л хойшлоод байна. Нэгэнт л хуулийн хугацаанд хугацаандаа хийчихсэн бол өнөөдөр энэ улсуудыг нь тавиулаад, тэр илтгэлийг нь яриулаад, тэгээд шаардлагатай хуулиуд байвал хийгээд ингээд өнөөдөртөө 8-ндаа хаах төлөвлөгөөнийхөө дагуу л явахгүй бол дахин 14, дахиад 20 хэдэн болно. Ингээд хойшоо явсаар байгаад. Нэгэнт л гишүүдийн буруу биш шүү дээ, орж ирээгүй асуудал бол. Ядахдаа наадмаараа амарч байя л даа.


Ц.Нямдорж:
-Санал нэг байна, гишүүд ноднин жилээс хойш амарч чадаагүй, янз янзын шалтгаанаас, ядарч байгаа. Гэхдээ ганц нэг эгзэгтэй асуудлууд байдаг, тэрнийгээ ярьчихна гэж тогтох юм бол наадмын дараачийн ганц хоёр хоногоос хэтрүүлэхгүй цаашиллаа гэхэд. Радио, телевизийн хууль 7 сарын 1-нээс хүчинтэй болсон, энэ хуулийн дагуу үндэсний зөвлөл байгуулагдах ёстой. Ерөнхийлөгчийн санал өнөөдөр ороод ирчихсэн, Их Хуралд төрийн бус байгууллагууд хуралдаад санал өгчихсөн, Засгийн газрыг саналаа яаралтай өгчихөөч гэж хэлсэн. Засгийн газар саналаа өгчих юм бол ирсэн хүмүүсийнхээ асуудлаар байнгын хороон дээрээ яриад, чуулган дээрээ яриад үндэсний зөвлөлийг бүрдүүлж өгөх шаардлагатай. Яагаад энэ асуудал яаралтай вэ гэхээр өмч хөрөнгө, олон нийтийн байгууллагад шилжих маш эгзэгтэй асуудал байгаа учраас хурдан удирдах зөвлөлийг нь байгуулж хуулийн дагуу ажиллуулах шаардлага байгаа юм.


Жишээ нь, нэг ийм эгзэгтэй асуудал байна. Өөр ганц нэг асуудал байж магадгүй. Хууль зүй, дотоод хэргийн сайдыг томилох асуудал байгаа. Энэ асуудлаар Ерөнхий сайд санал оруулж ирэх үү, үгүй юу гэдгийг хүлээж байна. Уг нь болдогсон бол энэ эгзэгтэй албан тушаалд тавих ёстой хүнийг нь тавьчихаад завсарлах бас нэг ийм шаардлага харагдаад байна. Энэ бол нууц зүйл биш, янз бүрийн тааврууд их явагдаж байгаа зүйл учраас нэг ийм асуудал байна. Ганц нэг ийм асуудал байна. Тэрнээс гишүүдийн ярьж байгаа тэр шүүмжлэл үндэстэй, энийг харгалзахаас өөр арга байхгүй. 


Л.Гансүх:
-Өнөөдрийн хувьд миний ойлгож байгаагаар яг наадмын урд талын өдөр байгаа учраас хүмүүс жаахан ядраад байх шиг байна. Тэгэхээр таны хэлж байгаа саналаар наадмын дараа 14, 15-нд үлдсэн асуудлуудаа гайгүй асуудлууд үлдэх байлгүй. Өнөөдөртөө ингээд завсарлачихвал яасан юм бэ? наадмын дараа. Хаагаад хэрэггүй. 


Ц.Нямдорж:
-Янз янзын санал байгаа юм байна, гишүүд хурдан байраа эзлэе, хуралдаанд оръё. Дараачийн асуудлдаа оръё. Одоо Даатгалын тухай хуулийг дагаж мөрдөх журмын тухай хуулийн төслийг хэлэлцэж эхлэе. Энэ асуудлаар Засгийн газрын танилцуулгыг Улаан сайд илтгэнэ.


Ч.Улаан:
-УИХ-ын дарга, эрхэм гишүүд ээ,


УИХ-аас 2004 оны 4-р сард баталсан Даатгалын тухай хууль 2005 оны 6-р сарын 1-ний өдрөөс эхлэн хүчин төгөлдөр болж мөрдөгдөж эхлээд байна. Даатгалын тухай хуулиар даатгалын үйл ажиллагааг зохицуулах, хяналт тавих эрхийг санхүүгийн зохицуулах хороо хэрэгжүүлэхээр тусгагдсан бөгөөд УИХ-ын 2004 оны 23-р тогтоолоор санхүүгийн зохицуулах хорооны эрх зүйн байдлын тухай хуулийн төсөл боловсруулахыг Засгийн газарт даалгасан юм. Yүний дагуу хуулийн төслийг Засгийн газраас санаачлан боловсруулж, энэ оны 4-р сарын 26-нд УИХ-д өргөн мэдүүлсэн бөгөөд УИХ-ын Эдийн засгийн байнгын хороогоор хэлэлцүүлж байгаа юм. Санхүүгийн зохицуулах хорооны эрх зүйн байдлын тухай хуулийн төслийг зохих журмын дагуу хэлэлцэж батлахад тодорхой цаг хугацаа шаардлагатай байгаа бөгөөд УИХ-аас холбогдох шийдвэр гарах хүртэл уг  хороог байгуулах эрх зүйн үндэслэлгүй байгаа болно.


Даатгалын үйл ажиллагаанд хяналт тавих эрх бүхий байгууллага байхгүй байгаа нь даатгалын зах зээл дэх олон талт харилцааг зохицуулах асуудлыг эзэнгүйдүүлэх, даатгалын хуулийн хэрэгжилтийг хангахад сөрөг үр дагавар үүсгэж болзошгүй юм. Иймд даатгалын үйл ажиллагаа эрхлэгч компаниудын хүрээнд хуулийг мөрдөх талаар үүсээд байгаа тодорхойгүй байдлыг нэг мөр болгон шийдвэрлэх, даатгалын компаниудын үйл ажиллагааны тогтвортой байдлыг хангах, үйлчлүүлэгчдийн эрх, хууль ёсны ашиг сонирхлыг хамгаалах зорилгоор санхүүгийн зохицуулах хороо байгуулагдах хүртэл даатгалын үйл ажиллагаанд хяналт тавих эрхийг Сангийн сайдад олгох нь зүйтэй гэж үзэж даатгалын тухай хуулийг дагаж мөрдөх журмын тухай хуулийн төслийг хэлэлцүүлэхээр танилцуулж байна.


Эрхэм гишүүд та бүгдийг хуулийн төслийг хэлэлцэн баталж өгөхийг хүсье. Анхаарал тавьсанд баярлалаа.


Ц.Нямдорж:
-Энэ асуудалтай холбогдуулж асуулт асуух гишүүн байна уу? алга байна. Энэ хуулийн төслийн талаар Эдийн засгийн байнгын хорооны дүгнэлтийг Сүхбаатар гишүүн танилцуулна.


Ц.Сүхбаатар:
-УИХ-ын дарга, эрхэм гишүүд ээ, 


Монгол Улсын Засгийн газраас 2005 оны 7–р сарын 7-ны өдөр УИХ-д өргөн мэдүүлсэн даатгалын тухай хуулийг дагаж мөрдөх журмын тухай хуулийн төслийг хэлэлцэх эсэх тухай асуудлыг Эдийн засгийн байнгын хорооны 2005 оны 7-р сарын 7-ны өдрийн хуралдаанаараа хэлэлцлээ. Төслийг хэлэлцээд байнгын хорооноос гаргасан дүгнэлтийг та бүхэнд танилцуулъя.


Засгийн газраас 2005 оны 4-р сард өргөн мэдүүлсэн санхүүгийн зохицуулах хорооны эрх зүйн байдлын тухай хуулийн төсөл эхний хэлэлцүүлэгт бэлтгэгдэж байна. Даатгалын тухай хууль 2005 оны 6-р сарын 1-ний өдрөөс хүчин төгөлдөр үйлчилж эхэлсэнтэй холбоотойгоор даатгалын үйл ажиллагаанд хяналт тавих, санхүүгийн зохицуулах хорооны эрхийг дээрх хууль баталж, хороо байгуулагдах хүртэл Сангийн сайдад шилжүүлэхээр Засгийн газраас өргөн мэдүүлсэн хуулийн төслийг эхний хэлэлцүүлэгтэй нь хамт хэлэлцэх саналыг байнгын хорооны хуралдаанд оролцсон гишүүд 100 хувь дэмжлээ.


Тухайн хуулийн төслийн талаар хуралдаанд оролцсон УИХ-ын гишүүд зарчмын зөрүүтэй санал гаргаагүй бөгөөд Байнгын хорооноос хуулийн төслийг эхний хэлэлцүүлгээр батлуулах саналыг УИХ-ын чуулганы нэгдсэн хуралдаанд оруулж байна. 


Даатгалын хуулийг дагаж мөрдөх журмын тухай хуулийн төслийг ...


Ц.Нямдорж:
-Сүхбаатар гишүүн ээ, уучлаарай, түр зогсож бай. Батбаяр гишүүн яагаад гишүүдийг дуудаж гаргаад байна. Ийм асуудал байхгүй шүү.  Хуралдаанд орж ирээд сууж байсан гишүүдийг дуудаад гараад явчихлаа. Асуудал байгаа бол ярьж, учир шалтгаанаа гишүүдэд танилцуулаад тэгээд дараа нь асуудал ярих ёстой шүү.


Ц.Сүхбаатар:
-УИХ-ын эрхэм гишүүд ээ,


Даатгалын хуулийг дагаж мөрдөх журмын тухай хуулийн төслийг хэлэлцэх эсэх болон эхний хэлэлцүүлгээр батлуулах талаарх байнгын хорооны саналыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.


Ц.Нямдорж:
-Баруун талын жигүүрийн гишүүдийг орж ирэхийг урьж байна. Батбаяр гишүүн ээ, дахин гишүүдийг дагуулж гарч болохгүй шүү. Та нарыг сайн мэддэг учраас хэн ямар үйлдэл хийж байгаа нь дэндүү амархан баригдаж байна шүү дээ.


Хуралдаанаа шуурхайлаад бас наадам дөхөж байгаа учраас гишүүдэд жаахан чөлөөтэй цаг гаргаж өгөх шаардлага бий. Янз янзын шалтгаан байна, тийм учраас гишүүдийн хурдан орж ирэхийг урьж байна. Гончигдорж гишүүнийг урьж байна, бүлгийн дэд даргыг, зүүн жигүүрээс Ганди, Шаравдорж хоёрыг Идэвхтэн дарга дуудаарай, баруун жигүүрийн гишүүд хуралд орж ирье. Мурат, Баттулга гишүүд орж ирчихээд буцаад гараад явчихлаа. Ирц бүрдэж байх шиг байна, санал хураалтандаа оръё.


Даатгалын тухай хуулийг дагаж мөрдөх журмын тухай хуулийг хэлэлцэх нь зүйтэй гэж байнгын хороон дээр санал гарсан байна. Энэ саналыг дэмжье гэсэн санал хураалт явуулъя.


Зөвшөөрсөн 36


Татгалзсан 3


Бүгд 39


92.3 хувийн саналаар хэлэлцье гэсэн санал дэмжигдлээ.


Байнгын хороон дээр анхны хэлэлцүүлгээр нь батлах горимын санал гарсан байна. Энэ горимын саналыг дэмжсэн санал хураалт явуулъя.


Зөвшөөрсөн 35


Татгалзсан 6


Бүгд 41


85.4 хувийн саналаар энэ санал дэмжигдлээ. 


Горимын санал дэмжигдсэн учраас Засгийн газраас өргөн мэдүүлсэн хуулийн төслийг бүхэлд нь батлая гэсэн санал хураалт явуулж байна.



Зөвшөөрсөн 36


Татгалзсан 3


Бүгд 39


92.3 хувийн саналаар энэ хууль батлагдаж байна. Энэ асуудлыг хэлэлцэж дууслаа. Ажлын хэсэгт баярлалаа.


Дараачийн асуудлыг хэлэлцье. Гэрээнд нэгдэн орсныг соёрхон батлах тухай хуулийн төслийг хэлэлцье. Хуулийн төслийн танилцуулгыг Мөнх-Оргил сайд хийнэ.


Ц.Мөнх-Оргил:
-УИХ-ын дарга, эрхэм гишүүд ээ,


Засгийн газрын үйл ажиллагааны хөтөлбөрт Ази, номхон далайн бүс нутгийн олон талт үйл явц, яриа хэлэлцээр, интеграцид үр ашигтай оролцох оновчтой хэлбэрийг сонгон авч бүс нутгийн тогтвортой байдлыг хангах, бүсийн хамтын ажиллагааг хөгжүүлэх чиглэл баримтлах тухай заасан байгаа билээ. Эдгээр заалтыг хэрэгжүүлэх хүрээнд Монгол улсыг зүүн Азийн интеграцийн үйл явцад оролцуулах, тухайлбал 2005 оны 12-р сард Малайзид болох зүүн өмнөд Азийн дээд хэмжээний уулзалтанд оролцох чиглэлээр ажиллаж байгаа бөгөөд түүний нэг урьдчилсан нөхцөл болох АСЕАН-ы найрамдал хамтын ажиллагааны тухай гэрээнд нэгдэж орох асуудлыг УИХ-ын чуулганд хэлэлцүүлэхээр танилцаж байна.


Энэ асуудлыг засгийн газрын 2005 оны 6-р сарын 22-ны өдрийн хуралдаанаар хэлэлцэж УИХ-ын холбогдох байнгын хороодтой зөвшилцөхөөр шийдвэрлэсэн. УИХ-ын Аюулгүй байдал, гадаад бодлогын байнгын хорооны 6-р сарын 29-ны өдрийн хуралдаанаар энэ асуудлыг хэлэлцэж гэрээнд нэгдэн орохыг дэмжсэн. Улмаар Засгийн газрын 7-р сарын 6-ны өдрийн хуралдаанаар асуудлыг хэлэлцэж УИХ-д өргөн мэдүүлэхээр тогтсон бөгөөд УИХ-ын аюулгүй байдал, гадаад бодлогын байнгын хорооны 7-р сарын 7-ны өдрийн хуралдаанаар хэлэлцэж гэрээнд нэгдэн орох асуудлыг УИХ-ын чуулганаар хэлэлцүүлэхээр шийдвэрлэсэн билээ. 


АСЕАН-ы найрамдал хамтын ажиллагааны тухай гэрээнд зүүн өмнөд Азийн орнуудаас гадна бусад улс орнуудад нээлттэй бөгөөд одоогоор АСЕАН-ы гишүүн 10 улсаас гадна ОХУ, Хятад, Япон, БНСУ, Энэтхэг, Папуа Шинэ Гвиней, Пакистан улсууд нэгдэж ороод байгаа юм. Мөн Австрали, Шинэ Зеланд улс энэ гэрээнд нэгдэж орох асуудлаар яриа хэлэлцээр хийж байгаа юм байна. Хэрэв Монгол Улс энэ гэрээнд нэгдэж орвол АСЕАН-ы орнуудтай харилцаагаа идэвхжүүлэх, зүүн Азийн эдийн засгийн нийгэмлэгт элсэх боломж бодитоор нэмэгдэнэ гэж үзэж байгаа юм.


Монгол Улсын эдийн засгийн гадаад харилцаа, хамтын ажиллагаанд шинэ шинэ боломжууд нээгдэх бололцоотой гэж үзэж байна. Асуудлыг хэлэлцэж шийдвэрлэж өгнө үү. Баярлалаа.


Ц.Нямдорж:
-Энэ гэрээг соёрхон батлахтай холбогдуулж асуулт асуух гишүүд байна уу? алга байна. Байнгын хорооны дүгнэлтийг УИХ-ын гишүүн Сайраан танилцуулна.


К.Сайраан:
-УИХ-ын дарга, эрхэм гишүүд ээ,


Монгол Улсын Засгийн газраас 2005 оны 7-р сарын 7-ны өдөр УИХ-д өргөн мэдүүлсэн зүүн өмнөд Азийн найрамдал, хамтын ажиллагааны гэрээнд нэгдэн орсныг соёрхон батлах тухай асуудлыг Аюулгүй байдал, гадаад бодлогын байнгын хороо 2005 оны 7-р сарын 7-ны өдрийн хуралдаанаараа хэлэлцээд дараахь санал дүгнэлтийг УИХ-ын чуулганы нэгдсэн хуралдаанд оруулж байна.


Зүүн өмнөд Азийн найрамдал хамтын ажиллагааны гэрээнд Монгол Улс нэгдэн орох асуудлыг УИХ-ын Аюулгүй байдал, гадаад бодлогын байнгын хорооны 2005 оны 6-р сарын 29-ний өдрийн хуралдаанаар зөвшилцсөн юм. Зүүн өмнөд Азийн найрамдал хамтын ажиллагааны гэрээнд нэгдэн орсныг соёрхон батлах тухай хуулийн төслийг байнгын хорооны хуралдаанд оролцсон гишүүдийн олонхи нь дэмжиж уг төслийг УИХ-ын чуулганы нэгдсэн хуралдаанаар хэлэлцүүлж, анхны хэлэлцүүлгээр соёрхон батлуулах нь зүйтэй гэж үзлээ.


УИХ-ын эрхэм гишүүд ээ,


Зүүн өмнөд Азийн найрамдал хамтын ажиллагааны гэрээнд нэгдэн орсныг соёрхон батлах тухай асуудлаар Аюулгүй байдал, гадаад бодлогын байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсье.


Ц.Нямдорж:
-Байнгын хорооны дүгнэлттэй холбогдуулж асуулттай гишүүд байна уу? 


Су.Батболд:
-Бид нар саяхан Шанхайн 5-ын дээд хэмжээний уулзалтанд оролцлоо гэж ярьж байсан, тэгээд энэ АСЕАН-ы асуудлууд байгаа юм, өөр Азид байгаа олон улсын байгууллагын үйл ажиллагаанд идэвхтэй оролцдог байх л даа. Ерөнхий би бас ойлгохгүй байгаа юм. Уг нь би Мөнх-Оргил сайдын танилцуулгаас асууя гэж бодсон юм. Бид нар алинд нь харьяалагдах юм бэ? зүүн хойд Ази уу, төв Ази уу, зүүн өмнөд Ази уу, зүүн Ази уу? яг тийм баримталж байгаа чиглэл байна уу, эсвэл бүх юм руу ямар ч байсан ороод явж байя тэгж байгаад сонголт хийнэ гэдэг юмуу тийм юм байна уу?


К.Сайраан:
-Монгол Улсын гадаад бодлогын баримталж байгаа үзэл баримтлал бол бид олон талт хамтын ажиллагааг маш олон чиглэлээр хамтын ажиллагааг хөгжүүлнэ гээд заачихсан байгаа шүү дээ. Тэр утгаараа зүүн өмнөд Азийн найрамдал хамтын ажиллагааны гэрээнд Монгол улс нэгдэн орох асуудлыг зүйтэй гэж үзэж байгаа. Энэ нь Шанхайн хамтын ажиллагааны байгууллага, бусад гэрээ хэлэлцээр, байгууллагад хамтран нэгдэн орох ямар нэг саад тотгор учруулах ёсгүй. Нээлттэй гадаад бодлогын зарчмын дагуу энэ хийгдэж байна гэж Гадаад бодлого, аюулгүй байдлын байнгын хорооны олонхи гишүүд үзсэн юм.


Ц.Нямдорж:
-Одоо санал хураалт явуулъя. Энэ гэрээг соёрхон батлах асуудлыг хэлэлцье гэсэн санал хураалт явуулъя.


Зөвшөөрсөн 40


Татгалзсан 5


Бүгд 45


88.9 хувийн саналаар төслийг хэлэлцье гэсэн шийдвэр гарч байна.


Одоо байнгын хорооны саналаар анхны хэлэлцүүлгээр батлах санал хураалт явуулъя.


Зөвшөөрсөн 37


Татгалзсан 8


Бүгд 45


82.2 хувийн саналаар анхны хэлэлцүүлгээр батлая гэсэн санал дэмжигдэж байна. 


Одоо гэрээг соёрхон батлах тухай хуулийг батлая гэсэн санал хураалт явуулъя.


Зөвшөөрсөн 38


Татгалзсан 7


Бүгд 45


84.4 хувийн саналаар гэрээг соёрхон батлах хууль батлагдаж байна. Энэ асуудлыг хэлэлцэж дууслаа. Ажлын хэсгийн нөхдөд баярлалаа.


Дараагийн асуудалдаа оръё. УИХ-ын 2005 оны намрын чуулганаар хэлэлцэх асуудлыг хэлэлцэж эхлэе. Төрийн байгуулалтын байнгын хорооны дүгнэлтийг Ламбаа гишүүн танилцуулна.


Су.Батболд:
-УИХ-ын дарга, эрхэм гишүүд ээ,


Монгол Улсын Их Хурлын тухай хуулийн 10-ын 2-т УИХ-ын ээлжит чуулганаар хэлэлцэх асуудлын талаар нэгдсэн хуралдаанаар урьдчилан хэлэлцэж УИХ-аас тогтоол батлахаар заасан. Энэ асуудлыг Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 22-р зүйлийн 2 дахь хэсэгт заасныг үндэслэн Төрийн байгуулалтын байнгын хороо урьдчилан хэлэлцэж УИХ-ын нэгдсэн хуралдаанд оруулдаг билээ.


УИХ-ын 2005 оны намрын ээлжит чуулганаар хэлэлцэх асуудалтай холбогдуулан төсөл санаачлагчдаас урьдчилан саналыг нь авахад давхардсан тоогоор хууль, тогтоолын 100 гаруй төслийг хэлэлцүүлэхээр санал ирүүлсэн юм. 


Төрийн байгуулалтын байнгын хороо энэ асуудлыг 2005 оны 7-р сарын 6-ны өдрийн хуралдаанаараа хэлэлцээд дараахь санал дүгнэлтийг УИХ-ын нэгдсэн хуралдаанд оруулж байна.


1.Холбогдох тогтоолын төсөлд хуулиар хугацаа зааж хэлэлцэхээр тогтсон Монгол Улсын 2006 оны төсвийн тухай хуулийн төсөл, Монгол Улсын эдийн засаг, нийгмийг 2006 онд хөгжүүлэх Yндсэн чиглэл, төрөөс мөнгөний бодлогын талаар 2006 онд баримтлах үндсэн чиглэлийг нэр заан тусгах нь зүйтэй гэж үзлээ.


2.Монгол Улсын хууль тогтоомжийг боловсронгуй болгох үндсэн чиглэлд 2005 онд шийдвэрлэхээр тусгасан зарим бодлогын чанартай, зайлшгүй хэлэлцэх шаардлагатай гэж үзсэн Засгийн газар, байнгын хороод, УИХ-ын гишүүдээс санал болгосон, түүнчлэн УИХ-д өргөн мэдүүлээд байгаа зарим төслийг нэр зааж оруулсан болно.


3.Тогтоолын төслийн 2 дахь заалтад УИХ-ын намрын ээлжит чуулган эхлэхээс өмнө төсөл санаачлагчдаас санал болгосон тодорхой зарим хуулийн төслүүдийг өргөн мэдүүлбэл хэлэлцүүлэхээр нэр заан тусгалаа.


4.УИХ-ын гишүүн С.Ламбагийн саналын дагуу цаг үеийн асуудлаар хууль санаачлагчдаас хууль, тогтоолын төсөл өргөн мэдүүлсэн нөхцөлд тухайн хэлэлцэх асуудлыг УИХ-ын дарга бусад асуудлын хүрээнд шийдвэрлэх эрхийг хангах үүднээс энэ тогтоолд бусад гэсэн заалт хийх нь зүйтэй гэж үзлээ.


УИХ-ын эрхэм гишүүд ээ,


2005 оны намрын ээлжит чуулганаар хэлэлцэх асуудлын тухай УИХ-ын тогтоолын төслийг хэлэлцэн баталж өгөхийг та бүхнээс хүсье. Анхаарал тавьсанд баярлалаа.


Ц.Нямдорж:
-Байнгын хорооноос оруулж байгаа саналтай холбогдуулж гишүүд асуулт асууя.


Д.Дондог:
-Гар аргаар ашигт малтмал ашиглах тухай хууль өнгөрсөн 4 жилийн хугацаанд хэлэлцэгдээд эхний хэлэлцүүлэг хийгээд, эцсийн хэлэлцүүлэг хийх хэмжээнд тогтоод өнгөрсөн намар Засгийн газар луу буцаасан хуулинд яваагүй УИХ дээрээ үлдсэн ганц хууль байгаа. Энэ хууль энэ жагсаалтанд орж байна уу? хэдийд хэлэлцэх вэ? ямар явцтай байгаа юм бэ?


Су.Батболд:
-УИХ-ын чуулганаар ороод анхны хэлэлцүүлэг нь хийгдчихсэн буюу хэлэлцэх эсэх нь шийдэгдчихсэн тогтоолын төслүүдийг энэ дээр нэр зааж оруулаагүй байгаа. Тэд нар явцынхаа дунд хэлэлцэгдээд явчихна. Гол томоохон хуулиудын үүднээс бид нар Сонгуулийн хууль ч гэдэг юмуу ганц хоёр хуулийг л нэр зааж оруулсан. Хэлэлцэх эсэхийг нь шийдсэн, анхны хэлэлцүүлэгт явж байгаа хуулиуд нь явдагаараа ороод явчихна.


Ч.Раднаа:
-1.1-ийн дээр улсын улсын гээд Монгол улсын 2006 оны улсын төсөв гээд улсын гэдгийг хоёр дахин бичсэн байна, хоёрдахь хэрэггүй юм шиг байна.


1-ийн 5 дээр төрийн болон орон нутгийн өмчийн хөрөнгөөр худалдан авах ажил үйлчилгээний гүйцэтгэгч сонгох журмын тухай хуулийн төсөл гэсэн байгаа, энэ хууль бол одоо байгаа хууль. Тендерийн хууль байгаа. Нэмэлт, өөрчлөлт юмуу, эсвэл шинэчилсэн найруулга юмуу гэдгийг зааж өгөх хэрэгтэй юм. Цоо шинэ хууль орж ирж байгаа юм шиг бичигдсэн байна. 


1-р хэсэг дээр өргөн баригдсан хуулиуд байгаа юм болов уу гэж бодсон чинь бас өргөн баригдаагүй хуулиуд ч бас байгаа юм шиг байна. Жишээлбэл, улсын нөөцийн тухай хууль өргөн баригдаагүй болов уу гэж би бодох юм. Тэгэхээр өргөн баригдаагүй мөртлөө 1 рүү орчихдог ямар учир байна вэ? өргөн баригдсаныг нь 1 рүү оруулахгүй яасан юм бол?


Найруулгын чанартай 2-ын 16-д ёс зүйн дэд хорооны дүрэм гэдгийг 2 дахин бичсэн юмнууд байна. 


Байгаль орчны багц хуулийн төслүүд гэж байна, энэ цоо шинэ хууль хийх гэж байгаа юм шиг бас бичжээ. Нэмэлт, өөрчлөлт гэж оруулчих хэрэгтэй юм.


Су.Батболд:
-Раднаа гишүүний саналууд байна, найруулгын шинж, редакцийн шинж чанартай саналуудыг авчихъя. Ер нь зайлшгүй хэлэлцэх шаардлагатай өргөн баригдсан хуулиуд голдуу ийшээ орсон. Мөн өргөн барихад яг бэлэн болчихсон байгаа хуулиуд эхний 1 дэх хэсэгт орсон байгаа, тогтоолын заалтын.


Ц.Нямдорж:
-Би товчхон тайлбар нэмье. Засгийн газраас саналыг нь аваад Байнгын хороодын дарга нарыг байлцуулж байгаад энэ асуулыг над дээр ярьсан. Нөөцийн тухай хуулийн төсөл бэлэн байгаа гэж Содномцэрэн дарга хэлсэн учраас баталгаатай биз гэж асууж байгаад баталгаатай гэхээр нь оруулж байгаа юм, нэг ийм хууль бий.


Бас өргөн баригдаагүй байгаа нэг хуулийн шинэчилсэн найруулгыг бодлогын журмаар шахаж байгаа. Төсвийн байгууллагын удирдлага, санхүүжилтийн тухай хуулиар олон нийтээс, орон нутгаас энэ хуулийг хэрэгжүүлж байгаа төсвийн байгууллагуудаас шүүмжлэл их ирж байгаа нэг талаас. Нөгөө талаар энэ хуулийг хэрэгжүүлэхэд их төвөгтэй нөхцлүүд байгаа учраас энэ намрын чуулган хүртэлх хугацаанд ажлын хэсэг гаргаж ажиллуулаад энэ хуулийн шинэчилсэн найруулгын төслийг авч үзвэл яасан юм бэ гэсэн бодлогоор энд нэг орчихсон тал бий.


Хоёрдугаарт, хуучин хэлэлцэх хуулиудын жагсаалтыг гаргаад 9 сарын 15 хүртэл энэ хуулиудыг өргөн мэдүүл гэдэг шаардлага тавьдаг байсан. Одоо жаахан өөрөөр хандаад эхлээд хэлэлцэх хуулиудынх нь жагсаалтыг, хоёрдугаарт, өргөн мэдүүлбэл хэлэлцэж болно гэдэг нэг ийм өөр нөхцөлтэйгээр энэ саналыг оруулж байгаа. Тэгэхгүй бол хугацаагаар Засгийн газрын гишүүдийг шахах бол бас нэг их сайн хэрэг биш гэж ойлгогдоод байгаа юм. Өргөн барихгүй бол хэлэлцэхгүй, өргөн барих юм бол хэлэлцээд шийдвэрлээд явчихъя гэсэн байр сууринаас нэг ийм саналыг оруулж байгаа шүү, гишүүд энийг анхаарвал сайн байна гэдгийг хэлье.


Д.Идэвхтэн:
-Уг нь би байнгын хороонд бичиж өгсөн юм. Хүрээгүй байж магадгүй. Шударга бус өрсөлдөөнийг хязгаарлах тухай хууль 1993 онд батлагдсан. Түүнээс хойш онцын өөрчлөлт гараагүй, хуулийн агуулга бол голдуухан хязгаарлах, хориглох ийм заалтууд давамгайлсан ийм хуулиуд байдаг. Тэгэхээр энийг шударга өрсөлдөөний тухай хууль болгож өөрчлөөд сүүлийн 10 гаруй жил болсон өөрчлөлтийг энэ хуулинд тусгах зайлшгүй шаардлагатай байгаа юм. Энийг оруулах боломж байна уу? Дор дурдсан хуулийн төслүүдийг УИХ-д өргөн мэдүүлбэл ээлжит чуулганаар хэлэлцэхээр тогтоосугай гээд 2-р зүйлийн 71 болгоод энийг оруулах боломж байна уу? уг нь бид нар байнгын хороонд бичиж өгч байсан юм, энэ алга байх юм, нэг газар дарагдсан үлдсэн байж магадгүй. 18 болгоод бусад болгочих боломж байна уу?


Су.Батболд:
-Оруулж болно. Гэхдээ манай байнгын хороон дээр гишүүдээс ирсэн саналд ч байхгүй, Засгийн газраас ирсэн санал дээр ч байхгүй, байнгын хорооноос ирсэн санал дээр ч байхгүй байгаа. Тийм учраас бид энд оруулаагүй. Бэлэн болчихсон юмуу?


Ц.Нямдорж:
-Бусад асуудал 17 гээд байж байгаа шүү дээ. Өргөн баригдвал хэлэлцье гэдэг ийм ойлголцолд хүрээд явчихъя. Ер нь цаашдаа гишүүд асуудал өргөн мэдүүлэх юм бол чөлөөтэй хэлэлцүүлэх байдлаар гишүүдийн санал санаачилгыг бас анхааралтай хандах ёстой гэсэн байр суурьтай байгаа гэдгийг хэлье. 


Ц.Дамиран:
-Нэгдүгээрт, хэлэлцэх эсэхийг шийдсэн хуулиуд байгаа. Энэ автоматаар ороод явна гэж ойлгож байна. Жишээлбэл, санхүүгийн хорооны эрх зүйн байдлын тухай хууль байгаа, ингээд явчих байх гэж ойлгож байна.


Хоёрдугаарт, Ашигт малтмалын хууль багцаараа орж ирэх байх гэж ойлгож болох уу? тухайлбал, ноднин Гар аргаар олборлох хуулийг бид нар авчихсан байсан, эргээд Засгийн газар нэгтгээд оруулахаар ярьж байгаа гэсэн, энийг иж бүрнээр нь оруулах юмуу?


Гуравдугаарт, УИХ-ын даргын захирамжаар ерөнхий төрийн бодлогын хэмжээнд асуудал боловсруулж оруулж ир гэсэн ийм 3 ажлын хэсэг гарч ажиллаж байгаа. Энийг нэгдүгээрт ерөөсөө бүсийн төв жишиг хотуудыг бий болгох, 8 бүсийн төвийг жишиг хот болгох ийм хөтөлбөр боловсруулах ажлын хэсэг нэгдүгээрт.


Хоёрдугаарт, жижиг дунд үйлдвэрлэлийг хөгжүүлэх, ингэснээр ажилгүйдлийг бууруулах, ядуурлыг бууруулах ерөөсөө үндэсний том хөтөлбөр боловсруулах гэсэн ийм ажлын хэсэг гарсан. Энэ хуулин дээр жижиг дунд үйлдвэрийг хөгжүүлэх хууль нь орж ирсэн байна. Хөтөлбөр нь хуультайгаа хамт орж ирэх үү?


Гуравдугаарт, өнөөдрийн бид нарын гол асуудал болоод байгаа ажилгүйдэл чинь мэргэжилтэй ажилтан сүүлийн жилүүдэд бодлого алдагдсанаас болоод ажилгүй хүмүүсийн 70, 80 хувь нь мэргэжилгүй улсууд байна. Тийм учраас сургалт үйлдвэрлэлийн төвүүдийг бэхжүүлэх, ажилгүй хүмүүст мэргэжлийн баримжаа олгох, мэргэжил эзэмшүүлэх, мэргэжлийг нь дээшлүүлэх чиглэлээр ийм том хөтөлбөр боловсруулах, ийм 3 ажлын хэсэг гарсан. Ийм 3 ажлын хэсгийн чиглэлээр гарах хөтөлбөрийг намрын чуулганаар хэлэлцэж болох уу, тухайн үед ажлын хэсэг ажиллаад хөтөлбөрөө гаргаад ирэх үед нь ярих уу, аль эсвэл төлөвлөгөөнд ороогүй гээд хойшлуулах уу?


Су.Батболд:
-Их Хурлын даргын дэргэдэх зөвлөл дээр ярихад орхигдсон юм шиг байна. Yнэхээр ийм 3 ажлын хэсэг байгуулан ажиллаж байгаа. Тогтоолын төсөлд оруулах шаардлага байна уу? гурвуулаа тогтоолоор батлагдах хөтөлбөрүүд л дээ. Тэгэхдээ ажлын хэсэг ажиллаад оруулаад ирсэн тохиолдолд бусад гэдгийн хүрээнд хийчихвэл яахав, тэгэх үү, протоколд тэмдэглээд өргөн барингуут нь бусад асуудлын хүрээнд хэлэлцье гэж. Тэгэх үү Нямдорж даргаа.


Ц.Нямдорж:
-Тэгье. Батболд сайд нэг асуултанд хариулахгүй юу. Ашигт малтмалын тухай хуулийн төсөл шинэчилсэн найруулгын хэлбэрээр багцаараа орж ирэх үү гэдэг асуудлыг Дамиран гишүүн асуусан.


Сүх.Батболд:
-Түрүүнд хэлсэн ашигт малтмалтай холбогдуулаад 2, 3 асуудлууд намрын чуулганаар яригдахаар бид нар бэлдэж байгаа л даа. Нэгдүгээрт, Ашигт малтмалын хуулинд оруулах өөрчлөлттэй холбогдуулж УИХ-аас ажлын хэсэг гаргахаар байнгын хороон дээр ярьсан. Засгийн газар дээр ажлын хэсэг байгуулагдаж байгаа. Ерөнхий сайдын захирамжаар. Тэгэхээр энэ асуудлаар нэг авч ярих юм.


Хоёрдугаарт, гар аргаар олборлохтой холбогдсон асуудлаар түрүүнд Дондог гишүүн хэлсэн, өргөн барьчихсан, зохих шатандаа явж байгаа. Гэхдээ ярьж байгаад энд бас нэг концепцийн хувьд, дээр нь зарчмын хувьд нь анхаармаар нэлээд зүйлүүд байна, ялангуяа үүсч байгаа шинэлэг нөхцөл байдлууд, дээр нь олон улсын практикт гар аргаар олборлох асуудлыг яаж шийддэг вэ, Шведийн болон бусад орнуудын туршлагыг харж байгаад бас нэлээн өөрчлөлтүүд орох ийм шаардлага байна гэж үзсэн юм.


Тийм учраас бид нар тэр асуудлаа эргэж үзээд харин процедурын хувьд яах вэ гэдгийг ярих ёстой байх. Бид нар шинээр дахин оруулна гэж ингэж ярьж тохирчихоод байж байгаа. Одоогийн түвшинд.


Ц.Нямдорж:
-Одоогоор шинэчилсэн найруулгын байдлаар явж байна гэж ойлголоо. Явцын дунд нэмэлт, өөрчлөлт болж хувирахыг үгүйсгэх аргагүй юм байна гэдгийг хэлье. Гишүүдэд дахин мэдээлэл өгье. УИХ-ын үйл ажиллагааг боловсронгуй болгох санал боловсруулах ажлын хэсэг байгуулагдсан. Ажлын хэсгийн бүрэлдэхүүнд Байнгын хороодын бүх дарга нар, УИХ-д суудалтай намуудын дарга нар, намын бүлгийн ахлагч, бас хүссэн ганц нэг гишүүнийг оруулсан, Тамгын газрын хүмүүс орсон. Их Хурлын холбогдолтой хууль, дагаж мөрдөж байгаа журмыг судлаад шуурхай ажиллах нөхцлийг бүрдүүлсэн чиглэлээр нэмэлт, өөрчлөлтийн төсөл ч орж ирж магадгүй. Шинэчилсэн найруулгын төсөл ч орж ирж магадгүй гэдгийг хэлье. Энэ асуудал 9 сарын дундуур дуусгаад чуулганы эхэнд Их Хуралд оруулъя. Их Хурал дэмжчих юм бол энд шинэ журмынхаа дагуу Их Хурлынхаа ажиллагааг явуулчихъя гэсэн санал явж байгаа шүү гэдгийг хэлье. Энэ асуудал бусад асуудлын хүрээнд хэлэлцэгдэж магадгүй гэдгийг гишүүддээ танилцуулъя.


Г.Адъяа:
-Төслийн 13, 18 дээр байгаа төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төсөл давхардаж орж байгаа нь ямар агуулгатай байна, өөр өөр зүйл илэрхийлж байна уу, эсвэл редакцийн шинжтэй асуудал байна уу?


Хоёрдугаарт, ашгийн бус хуулийн этгээдийн тухай хуулийн төсөл гэдэгт ямар байгууллагуудыг хамааруулж ийм хуулийн төсөл гаргах вэ гэдгийг тодруулж асуумаар байна.


Су.Батболд:
-13 дээр байгаа Төсвийн байгууллагын удирдлага санхүүжилтийн хууль бол энэ өөрөө хуулиндаа нэлээн томоохон өөрчлөлт оруулах тийм юм байгаа, хуулийнхаа ерөнхий концепцид. Ард талд байгаа 18 дээр байгаа төрийн аудитын тухай хуульд байгаа бол Баяртсайхан гишүүн өргөн мэдүүлсэн. Аудитын тухай хуулийг шинэчилсэнтэй холбогдуулаад Төсвийн байгууллагын удирдлага санхүүжилтийн тухай хуулинд өөрчлөлт оруулах асуудал байгаа юм. Энэ хоёрын зарчмын ялгаатай гэдгийг хэлмээр байна.


Ц.Нямдорж:
-Төрийн бус байгууллагын хуулийг өөрчлөөд ашгийн бус хуулийн этгээдийн хууль гэсэн хууль болгоё гэсэн нэлээн том хэмжээний төсөл боловсруулагдаад бүх яамдад, бүх аймгуудад, бас шаардлагатай төрийн бус байгууллагуудад тарчихсан байгаа. Хууль зүй, дотоод хэргийн яаман дээр энэ хуулийн төслийн талаар санал авч байгаа. Ирсэн саналуудыг нэгтгэж үзээд Засгийн газарт оруулах байх, Засгийн газар наашаа оруулах шаардлагатай бол хэлэлцье гэсэн ийм санал цаана нь байгаа юм. 


Г.Адъяа:
-Төрийн бус байгууллагуудын тухай хуульд нэмэлт оруулах асуудал энэ юм байна, тэгж ойлгож болох уу?


Ц.Нямдорж:
-Yгүй байхаа, жичдээ. 


Г.Адъяа:
-Төрийн бус байгууллагуудын тухай хуульд нэмэлт оруулах гээд ийм асуудал явж байгаа шүү дээ.


Ц.Нямдорж:
-Yгүй, өөр асуудал. Ашгийн бус хуулийн этгээдийн хууль гэдэг нь би түрүүнд хэлдэг чиглэлээр. Төрийн бус байгууллагуудын хуулийн талаар Тамгын газарт лавлагаа байгаа юу? 


Ц.Мөнх-Оргил:
-Ашгийн төлөө бус байгууллагуудын хуулийн төсөл хэлэлцэгдээд батлагдчих юм бол одоогийн Төрийн бус байгууллагуудын тухай хуулийн бүх заалт зохицуулалтууд нь шингээд орчихно. Тийм учраас давхардах шаардлагагүй, төрийн бус байгууллагуудын хууль хүчингүй болох байх. Нэр нь л өөрчлөгдөж байгаа болохоос биш ерөнхий үзэл санаа, агуулга, бүртгэлийн журам заавар бүх юм нь хэвээрээ. Гол оруулж байгаа зарчмын өөрчлөлт нь үндсэндээ татварын асуудал байгаа юм. Одоо чинь Төрийн бус байгууллагуудын тухай хуулиар үндсэндээ аж ахуйн үйл ажиллагаа явуулахыг нь хориглочихсон. Татварын хуулин дээр аж ахуйн үйл ажиллагаа явуулж бараг болохгүй гэж заачихаад явуулах юм бол ийм татвар авна гээд ийм зөрчилтэй зохицуулалт орчихсон байдаг.


Төрийн бус байгуулагуудыг жинхэнэ утгаар нь цаашид хөгжүүлж, нийгэмд томохон үүрэг гүйцэтгэдэг институцыг хөгжүүлэхийн тулд дүрэмдээ заасан тэр чиглэлийнхээ аж ахуйн үйл ажиллагаа явуулахыг зөвшөөрмөөр юм байна лээ. Тэр олсон орлогоо дүрэмд заасан зориулалтаараа ашиглаад төрийн бус байгууллагынхаа үйл ажиллагааг урагшлуулаад явуулах юм бол татвар авдаггүй. Тийм орлого олчихоод шал өөр юм хийгээд хувьдаа байшин бариад юмуу, ашиг хуваарилаад явчих юм бол ашгийн байгууллагатай адилхан татвар авдаг ийм зохицуулалт руу оруулахгүй бол манай өнөөдрийн төрийн бус байгууллагуудын санхүүгийн татварын харилцаа нь уялдаж өгөхгүй байгаа юм, зөрчилтэй байгаа.


Тэр утгаараа ашгийн, ашгийн бус гэдэг хуваарилалт оруулахгүй бол төрийн, төрийн бус гэдэг нь утгагүй болчихоод байна. Яагаад гэвэл төрийн мөртлөө ашгийн төлөө үйл ажиллагаа явуулдаг зөндөө байгууллагууд байна шүү дээ. Классификац нь өөрчлөгдөхгүй бол болохгүй, ерөнхий зохицуулалт нь хэвээрээ байна.


Ц.Нямдорж:
-Асуулттай гишүүн байхгүй байна. Асуулт хариултыг таслая. Найруулгын чанартай алдаанууд засвал зохих зүйлүүд байгаа юм байна. Тамгын газар, Батболд дарга энэ дээр анхаараарай. Хуулийнхаа нэрийг алдаагүй зөв тавьж асуудлаа цаашаа ярья. Энэ тогтоолын төслийг санал хураалт явуулж эхлэе. Хэлэлцье гэсэн санал хураалт явуулна, гишүүд санал хураалтанд бэлтгэе.


Ирц байхгүй бол гараад явсан гишүүдийг дуудъя. Гончигдорж бүлгийн дэд дарга хаачсан юм бол, гишүүдээ хуралд оруулъя. Гансүх гишүүн ээ, Гончигдорж дарга хаачсан юм бол? Гончигдорж даргыг бүлгийн дэд даргынхаа хувьд гишүүдийг хуралдаа оруулахыг шаардъя.


Л.Гансүх:
-Гишүүд байнгын хорооны хурал хийгээд сууцгааж байна. Яагаад гэхээр түрүүнд та мэдэж байгаа, Байнгын хорооны хурал 2 цагаас зарлагдсан. Засгийн газраас оруулсан орон сууцны хөтөлбөртэй холбоотой 40.000 орон сууцны хөтөлбөртэй. Энэ байнгын хорооны хуралд манай хувьсгалт намын гишүүд маань орж ирэхгүй байгаа. Тийм учраас энийг Дамиран дарга өөрөө мэдэж байгаа, дарга ганцаараа байж байгаад нэгэнт ирц бүрдэхгүй байгаа учраас гарсан. Тийм учраас энэ байнгын хороодынхоо хурлыг хийж байгаад дараа нь чуулганыхаа хуралдааныг  хийе гээд байнгын хорооныхоо хуралд сууцгааж байгаа.


Ц.Нямдорж:
-Асуудлыг хэлэлцээд эхэлчихсэн учраас одоо энэ хэлэлцэх асуудал дээрээ саналх ураалт явуулчихаад, дараа нь байнгын хороо хуралдах шаардлагатай, цаашилбал бүлэг ч хуралдах шаардлага байж магадгүй, ингээд ажлаа зохион байгуулаад явчихъя. Хуралдаж байгаа гишүүдэд энэ байр суурийг Гансүх гишүүн тайлбарлаад гишүүдээ хурдан оруулаад ирээч. Чуулган өнөөдөр хаахгүй, 14, 15 хавьд хуралдах гарцаагүй шаардлагатай болчихлоо, энэ хугацаанд гишүүдээ оруулж ирээд асуудлаа ярья. 


Л.Гансүх:
-Би уламжлая.


Ц.Нямдорж:
-Уламжлах биш, үүрэг гүйцэтгэнэ шүү. Өнөөдөртөө завсарлаад 14, 15-нд хуралдаж таарч байнаа даа, ийм байдлаар асуудалд хандвал яасан юм бэ? Өнөөдрийн хуралдаанд УИХ дахь Ардчилсан намын харьяалалтай, Иргэний зориг намын харьяалалтай гишүүдийн тодорхой бус шалтгаантай үйлдлээс шалтгаалж хугацаанаас өмнө завсарлалаа гэдгийг олон нийтэд хүргэе. Хэрэв цаашаа байдал ингэж фракцалсан байдлаар явах юм бол МАХН бүлгийнхээ зохион байгуулалтын асуудлыг ярилцах шаардлага гарч магадгүй гэдгийг хэлье. Энэ асуудлыг Идэвхтэн дарга ярих шаардлага гарч байна гэдгийг  хэлье. УИХ дахь бүлгийн дэд дарга хүн гишүүдийнхээ тодорхой хэсгийг дагуулаад өөр тийшээ явчихаж болохгүй. Ингээд өнөөдрийн хуралдаан завсарласныг зарлаж байна. Гишүүд сайхан наадаарай. Манай Дэмбэрэл гишүүн гавьяат эдийн засагч болсон, Оюун гишүүн Хөдөлмөрийн гавьяаны улаан тугийн одонгоор шагнагдсан, байхгүй хоёр гишүүндээ баяр хүргэе гишүүдийн нэрийн өмнөөс /алга ташив/


Гишүүд ээ, хэдэн редакц байна. Дараахь хуулиудын редакцийг та бүхэнд тараасан байна. Газрын тосны бүтээгдэхүүний тухай хуулийн редакц байна, энэ хуулийн редакцийн талаар санал байна уу? байхгүй байна.


Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах хуулийн редакцийг та бүхэнд тараасан байна. Энэ талаар санал байна уу? байхгүй байна.


Гамшгаас хамгаалах тухай хуульд нэмэлт, өөрчлөлт оруулах тухай хуулийн редакцийг та бүхэнд тараасан байна. Энэ талаар санал байна уу? байхгүй байна.


Онцгой албан татварын тухай хуульд нэмэлт оруулах тухай хуулийн төслийн редакцийг та бүхэнд тараасан байна. Энэ талаар санал байна уу? байхгүй байна.


Yндсэн хуулийн цэцийн 2005 оны 3-р дүгнэлтийн талаарх тогтоолын төслийн редакцийг та бүхэнд тараасан байна. Энэ талаар санал байна уу? байхгүй байна.


Онцгой албан татварын тухай хуульд нэмэлт өөрчлөлт оруулах тухай хуулийн редакцийг та бүхэнд тараасан байна. Энэ талаар санал байна уу? байхгүй байна.


Тогтоолын хавсралтанд нэмэлт оруулах тухай төслийн редакцийг та бүхэнд тараасан байна. Энэ талаар санал байна уу? байхгүй байна.


65-р тойргийн нөхөн сонгуулийн тогтоолын редакцийг та бүхэнд тараасан байна. Энэ талаар санал байна уу? байхгүй байна.


Нөхөн сонгуулийн зардлын асуудлаар тогтоолын редакцийг та бүхэнд тараасан байна. Энэ талаар санал байна уу? байхгүй байна.


Малын индексжүүлсэн даатгалын төслийг баталсан хуулийн редакцийг та бүхэнд тараасан байна. Энэ талаар санал байна уу? байхгүй байна.


Тамхины хяналтын тухай хуулийн редакцийг та бүхэнд тараасан байна. Энэ талаар санал байна уу? байхгүй байна.


Аж ахуйн үйл ажиллагааны тусгай зөвшөөрлийн тухай хуульд нэмэлт оруулах хуулийн редакцийг та бүхэнд тараасан байна. Энэ талаар санал байна уу? байхгүй байна.


Хууль хүчингүй болсонд тооцох тухай УИХ-ын тогтоолын редакцийг та бүхэнд тараасан байна. Энэ талаар санал байна уу? байхгүй байна.


Эхийн сүү орлуулах бүтээгдэхүүний тухай хуулийн төслийн редакцийг та бүхэнд тараасан байна. Энэ талаар санал байна уу? байхгүй байна.


Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн редакцийг та бүхэнд тараасан байна. Энэ талаар санал байна уу? байхгүй байна.


Газрын тухай хуульд нэмэлт, өөрчлөлт оруулах тухай хуулийн редакцийг та бүхэнд тараасан байна. Энэ талаар санал байна уу? байхгүй байна.


Газрын төлбөрийн тухай хуульд нэмэлт, өөрчлөлт оруулах тухай хуулийн редакцийг та бүхэнд тараасан байна. Энэ талаар санал байна уу? байхгүй байна.


Хууль хэрэгжүүлэх зарим арга хэмжээний тухай УИХ-ын тогтоолын редакцийг та бүхэнд тараасан байна. Энэ талаар санал байна уу? байхгүй байна.


Төсвийн хүрээний мэдэгдлийг зөвшөөрөх тухай УИХ-ын тогтоолын редакцийг та бүхэнд тараасан байна. Энэ талаар санал байна уу? байхгүй байна.


Зарим бараанд ноогдуулах экспортын гаалийн татварын хэмжээ тогтоох тухай хуульд өөрчлөлт оруулах хуулийн редакцийг та бүхэнд тараасан байна. Энэ талаар санал байна уу? байхгүй байна.


Тогтоолд нэмэлт оруулах тухай УИХ-ын тогтоолын редакцийг та бүхэнд тараасан байна. Энэ талаар санал байна уу? байхгүй байна.


Төрийн ордон, түүнийг тохижуулахтай холбогдуулан авах арга хэмжээний тогтоолын редакцийг та бүхэнд тараасан байна. Энэ талаар санал байна уу? байхгүй байна.


Даатгалын тухай хуулийг дагаж мөрдөх журмын тухай хуулийн редакцийг та бүхэнд тараасан байна. Энэ талаар санал байна уу? байхгүй байна.


Гэрээнд нэгдэн орсныг соёрхон батлах тухай хуулийн редакцийг та бүхэнд тараасан байна. Энэ талаар санал байна уу? байхгүй байна.


24 хууль, шийдвэрийн төслийн редакцийн найруулгыг танилцууллаа. Санал гарсангүй. Гэхдээ Тамгын газар дахин юмаа сайн нягталж үзээрэй. Ингээд энэ найруулгын саналуудыг сонссонд тооцъё. Эрхэм гишүүд сайхан наадаарай, наадмынхаа бэлтгэлийг сайн хангаарай, наадмын дараа дахин хуралдъя. Баярлалаа.


СОРОНЗОН ХАЛЬСНААС БУУЛГАСАН:


Хуралдааны нарийн


бичгийн дарга





Ц.НАРАНТУЯА

